
“ፊልምታተይ ደቀይ እዮም፡ “ፊልምታተይ ደቀይ እዮም፡ 
ንኹሎም ብማዕረ’የ  . . . ንኹሎም ብማዕረ’የ  . . . 

ሃናጺ ተራ ናይ ዕድመ ሰብ ጸጋ ሃናጺ ተራ ናይ ዕድመ ሰብ ጸጋ 
ኣብ ሕብረተሰብኣብ ሕብረተሰብ

“ጅቡቲ “ጅቡቲ 
ግዝኣት ግዝኣት 

ኢትዮጵያ ኢትዮጵያ 
ነይራ ድያ፧”ነይራ ድያ፧”

ገስጋስን ተወፋይነትንገስጋስን ተወፋይነትን

ኣብ ጀርመን፡ ዓባይ-ብሪጣንያ፡ ካናዳን ኣመሪካን፡ ሰሚናራት ህዝባዊ መኸተ ተኻዪዱ

ፍራንክፈርት

ሕቡራት መንግስታት ኣመሪካ

ካናዳ

ከተማ ማንቸስተር 

ኣብ ጀርመን፡ ዓባይ-ብሪጣንያ፡ ካናዳን 
ሕቡራት መንግስታት ኣመሪካን ብ31 
ጥቅምትን 1 ሕዳርን፡ ኣብ ህሉው 
ኩነታትን መድረኻዊ ሓላፍነትን ዘተኰረ 
ሰፊሕ ሰሚናራት ተኻዪዱ።

ፈጻሚ ጉዳያት ኤምባሲ ኤርትራ ኣብ 
ጀርመን ኣቶ ዮሃንስ ወልዱን ኣወሃሃዲ 
ቈንስላዊ ጉዳያትን ህዝባዊ ዲፕሎማስን 
ኣቶ ተኽሉ ለባሲን ኣብ ከተማታት 
ሃምቡርግን በርሊንን፣ ጠቕላሊ ቈንስል ኣብ 
ፍራንክፈርት ኣቶ ክብርኣብ ተኸስተ፡ ሓላፊ 
ህዝባውን ኮማውን ጉዳያት ኣቶ ጠዓመ 
ሃይለን ካብ ህዝባዊ ጉዳያት ፍራንክፈርት 
ኣቶ ፍጹም ሳህለን ድማ ኣብ ከተማታት 
ሽቱትጋርትን ፍራንክፈርትን፡ ኣብ ህሉው 
ኩነታት ሃገርና፡ ዞባናንን ዓለምን ሰፊሕ 
መግለጺ ሂቦም።  

ብተመሳሳሊ፡ ፈጻሚ ጉዳያት ኤምባሲ 
ኤርትራ ኣብ ዓባይ-ብሪጣንያን ኣየርላንድን 

ኣቶ ሳልሕ ዓብደላን ሓላፊ ህዝባውን 
ኮማውን ጉዳያት ኣቶ ተወልደ ዮውሃንስን፡ 
ንኤርትራውያን ነበርቲ ከተማ ማንቸስተርን 
ከባቢኣን ኣብ ዘካየድዎ ሰሚናር፡ 
መድረኻዊ ተልእኾ ንምፍጻም፡ ኩሉ ዜጋ 
ክወስዶ ዝግባእ ሓላፍነትን ከተግብሮ ዘለዎ 
ዕማማትን ዝምልከት መብርሂ ኣቕሪቦም።

እዚ ከም’ዚ’ሉ እንከሎ፡ ኣወሃሃዲ መደባት 
መኸተ ኣብ ካናዳ ኣቶ ተመስገን ሓይልኣብ፡ 

ንነበርቲ ከተማ ቶሮንቶን ከባቢኣን ኣብ 
ዝገበሮ ሰሚናር፡ ልምዓታዊ ገስጋስ ኤርትራ 
ንምኹላፍ ይኹን ንልኡላውነትና ኣብ 
ሓደጋ ንምእታው ዝካየድ ሃቐነታት 
ንምብርዓን፡ ዜጋታት ብንቕሓት፡ ሓድነትን 
ጥምረትን ክሰርሑ ተላብዩ።

“ክተት - ንሃገራዊ ድሕነት” ብዝብል ቴማ 
ኣብ ሕቡራት መንግስታት ኣመሪካ ኣብ 
ዝተኻየደ ህዝባዊ ሰሚናራት ድማ፡ ፈጻሚ 

ጉዳያት ኤምባሲ ኤርትራ 
ኣቶ ብርሃነ ገብረሂወት 
ኣብ ከተማታት ኦክላንድ፡ 
ሳንታሮዛን ሳንሆዘን፣ 
ሓላፊት ህዝባውን ኮማውን 
ጉዳያት ወ/ሮ ሓድነት 
ቀለታ ኣብ ከተማታት 
ሻርለትን ኣትላንታን፣ ሓላፊ 
ቈንስላዊ ጉዳያት ኣቶ ኣኑር 
ሑመድ ኣብ ከተማታት 

ዓዲ-ዃላ - ሓረስቶት ዘራእቶም ክእክቡ ጻውዒት ቀሪቡ
ሓረስቶት ንኡስ ዞባ ዓዲ-ዃላ፡ ብዝናብ 

ክራማት ለሚዑ ኣብ ደረጃ ምንቃጽ 
ዝበጽሐ ዘራእቶም ተቐላጢፎም ክእክቡ፡ 
ወኪል ቤት-ጽሕፈት ሕርሻ ናይ’ቲ ንኡስ 
ዞባ ኣቶ ኪዳነማርያም ለኣከ ጸዊዑ።

ኣብ’ቲ ንኡስ ዞባ ዝናብ ኣዝመራ’ኳ 
እንተዘይነበረ፡ ሓረስቶት ነቲ ኣብ ወቕቲ 
ክራማት ብፍላይ ከኣ ኣብ ወርሒ 
ነሓሰ ዝተረኽበ ደሓን ዝናብ ብዝግባእ 

ስለዝተጠቕሙሉ፡ ዘራእቲ ኣብ’ቲ ዝድለ 
ደረጃ ከምዝበጽሐ ሓቢሩ።

ካብ ዝተሓረሰ 20,824 ሄክታር እቲ 70 
ሚእታዊት ኣእካል፡ ዝተረፈ ድማ ናይ 
ቅብኢ ኣዝርእትን ጥረታትን ከምዝኾነ 
ብምጥቃስ፡ ኣእካል ኣብ ደረጃ ምእካብ 
ክበጽሕ ከሎ፡ ናይ ቅብኢ ኣዝርእትን 
ጥረታትን ግን እኹል ዝናብ ስለዘይረኸበ 
ከም’ቲ ዝድለ ከምዘይኰነ ገሊጹ።

ንዝናብ ቀውዒ ኣብ ግምት ብምእታው፡ 
ዝተረኽበ ዘራእቲ ኣብ እዋኑ ናብ ቆፎኡ 
ምእንቲ ክኣቱ፡ ዝኣኸለ ዘራእቲ ስድራ 
ስዉኣትን ጽጉማትን ብወፈራ ንምዕጻድ፡ 
ብደረጃ ኮምን ትካላት መንግስትን እቲ 
ልሙድ ተበግሶታት ክውሰድ ኣዘኻኺሩ።

ኣቶ ኪዳነማርያም ንኩነታት ጥሪትን 
መጋሃጫን ብዝምልከት፡ መገሃጫ ከም’ቲ 
ዝድለ ዝናብ ስለዘይረኸበ፡ ሓረስቶት 

ካብ ሕጂ ጀሚሮም ንሓጋይ 
ዝኸውን ቀለብ ጥሪት ክእክቡን 
ግቡእ ኣጠቓቕማ ክኽተሉን 
ኣተሓሳሲቡ።

ኣብ መወዳእታ ድማ፡ 
ዝናብ ቀውዒ ኣብ ረብሓኦም 
ንምውዓል ምእንቲ ክኽእሉ፡ 
ዘዝኣኸለ ዘራእቲ ብምእካብ 
እንደገና ሓሪሶም ሰበረን ዓተርን 
ክዘርኡ መኺሩ።

ተጋዳላይ - ኮሎኔል እድሪስ ሱሌማን (መንጆስ) ተሰዊኡ
ኣባል ውሽጣዊ ጸጥታ - ገዲም 

ተጋዳላይ ኮሎኔል እድሪስ ሱሌማን 

ዑመር (መንጆስ)፡ ኣብ መበል 69 ዓመት 

ዕድመኡ ብ2 ሕዳር ብሕማም ተሰዊኡ።

ኣብ ወርሒ ለካቲት 1973 ናብ 

መሳርዕ ህዝባዊ ሓይልታት ሓርነት 

ኤርትራ (ዑበል) ዝተሰለፈ ተጋዳላይ 

እድሪስ፡ ኣብ እዋን ሓርነታዊ ቃልሲ - 

ኣብ ተዋጋኢ ኣሃዱታትን ክፍሊ ህዝባዊ 

ምምሕዳርን፣ ድሕሪ ናጽነት ድማ ኣብ 

ክፍሊ ስለያን ጸጥታን ከምኡ’ውን ፖሊስ 

ክሳብ ብደረጃ ኣዛዚ ዞባ፡ ንሃገሩን ህዝቡን 

ብተወፋይነት ዘገልገለ ሓርበኛ’ዩ።

ስዉእ ኮሎኔል እድሪስ ሱሌማን (መንጆስ)፡ ብዓል-ሓዳርን ኣቦ ሓሙሽተ ደቅን’ዩ።

ስነ-ስርዓት ቀብሩ ድማ፡ ትማሊ 3 ሕዳር ሰዓት 10 ቅድሚ-ቐትሪ ኣብ መካነ-መቓብር 

ሓርበኛታት ከረን ተፈጺሙ።

ውሽጣዊ ጸጥታ፡ ብመስዋእቲ ገዲም ኣባሉ ኮሎኔል እድሪስ ሱሌማን (መንጆስ) 

ዝተሰመዖ መሪር ሓዘን እናገለጸ፡ ንስድራ-ቤቱ፡ መቓልስቱን መሳርሕቱን “ጽንዓት 

ይሃብኩም” ይብል።

ስያትልን ፖርትላንድን፣ ከምኡ’ውን ኣቦ-
መንበር ሃገራዊ ሽማግለ ኤርትራውያን-
ኣመሪካውያን ዶ/ር ጊደዎን ኣባይ ኣብ 
ከተማታት ቦስቶንን ኒውዮርክን፡ ኣብ 
ህሉው ኩነታት ሃገር ብመንጽር ዞባውን 

ኣህጉራውን ምዕባለታት ሰፊሕ መግለጺ 
ሂቦም። 

ተሳተፍቲ ብወገኖም፡ “ኩሉ ድሕሪ ሃገር” 
ብምባል፡ ካብኦም ዝሕተት ከምዘማልኡ 
ኣረጋጊጾም።

ብዘይካ ሰኑይ መዓልታዊ እትሕተም ጋዜጣብዘይካ ሰኑይ መዓልታዊ እትሕተም ጋዜጣ
ዋና ኣሰናዳኢ
 ብርሃነ ምሕረትኣብ

ምክትል ኣሰናዳኢ
ዓብደልቃድር ኣሕመድ

ቦርድ ምስንዳእ
ዮሴፍ ሃይለማርያም

ምሉእብርሃን ሃብተገብርኤል

ተስፋኣለም የማነ

ሙሴ ገ/እግዚኣብሄር

ለይ-ኣውት
ፍርቱና ኤፍሬም        ትንሱእ ፍስሃየ 

 ሳምራዊት ሃብተ        ሰሎሜ ኣፈወርቂ
ፋጥና ኣድም

ዜና ባጽዕ -  ኣብ ሃገራዊ መርመራታት ልዑል ነጥቢ ዘመዝገቡ ተሸሊሞም

ኣብ ከተማ ባጽዕ እትርከብ ናይ 
ማእከላይን ካልኣይን ደረጃ ቤት-ትምህርቲ 
እምባ ገደም፡ ኣብ ዓመተ-ትምህርቲ 
2025/2026 ኣብ ሃገራዊ መልቀቒ 
መርመራታት 8ይን 12ን ክፍሊ ልዑል 
ነጥቢ ንዘመዝገቡ ተመሃሮኣ ሸሊማ።

ብ31 ጥቅምቲ ኣብ ዝተኻየደ ስነ-
ስርዓት፡ ተሸለምቲ 8ይ ክፍሊ ልዕሊ 90 
ነጥቢ፣ ተሸለምቲ ‘ማትሪክ’ ድማ ልዕሊ 3 
ነጥቢ ዘምጽኡ ምዃኖም፡ ርእሰ-መምህር 
ናይ’ታ ቤት-ትምህርቲ መምህር ዓብደላ 
መሓመድ-ስፋፍ ገሊጹ።  

እቲ ሽልማት ኣብ ርእሲ’ቲ ኣብ’ቶም 
ተመሃሮ ዝፈጥሮ ድርኺት፡ ኣብ ውጽኢት 
ትምህርቲ’ውን ብዓይነትን ብዝሒን 

ለውጢ ንምምጻእ ሓጋዚ ከምዝዀነ 
ብምብራህ፡ ተሸለምቲ ኣብ ዝቕጽል ናይ 
ትምህርቲ ህይወቶም ብሉጽ ውጽኢት 
ንምምዝጋብ ጻዕሮም ከዛይዱ ተላብዩ።

እቲ ውጽኢት፡ ፍረ ጻዕሪ ወለዲ፡ 
መምህራንን ተመሃሮን ከምዝዀነ 
ዝጠቐሰ ሓላፊ ኣብያተ-ትምህርቲ ንኡስ 
ዞባ ባጽዕ መምህር እስማዒል ሳልሕ 
ብወገኑ፡ ብፍላይ ተራ ወለዲ ኣብ ዓወት 
ደቆም ዓቢ ጽልዋ ስለዘለዎ፡ ንደቆም ኣብ 
ምትብባዕን ምእላይን ብዝለዓለ ክሰርሑ 
ተላብዩ።

ኣብ መወዳእታ፡ እቶም ተመሃሮ 
ገንዘባውን ንዋታውን ሽልማት ክቕበሉ 
ከለዉ፡ ኣብ ምዕዋት መደባት ትምህርቲ 
ልዑል እጃም ንዘበርከቱ ኮሚተ ወለዲ 

ናይ ኣፍልጦ ወረቐት ምስክር ተዓዲሉ።

ቤት-ትምህርቲ ማእከላይን ካልኣይን 

ደረጃ እምባ-ገደም፡ ኣብ ዝሓለፈ 7 
ዓመታት 46 ሚእታዊት ደቂኣንስትዮ 

ንዝርከባኦም 231 ተመሃሮ ከምዝሸለመት፡ 
ሰነዳታ የነጽር።

ቤት-ትምህርቲ ሮብሮቢያ፡ ናብ ካልኣይ ደረጃ ተሰጋጊራኣብ ምምሕዳር ከባብ ሮብሮቢያ 
- ንኡስ ዞባ ፎሮ ዝጸንሐ ሕጽረት 
ብምቅላል ተሳታፍነት ተመሃሮን 
ቀጻልነቶምን ንምርግጋጽ ብዝተወስደ 
ስጒምቲ፡ ቤት-ትምህርቲ መባእታን 
ማእከላይን ደረጃ ሮብሮቢያ ናብ 
ካልኣይ ደረጃ ተሰጋጊራ።

እዛ ሓድሽ ምንጪ ጸሓያዊ ጸዓትን 
ኮምፕዩተራትን ዝተዋደደላ ቤት-

ትምህርቲ፡ ሎሚ ዓመት 60 ናይ 
ታሽዓይ ክፍሊ ተመሃሮ ተቐቢላ፡ ናይ 
ካልኣይ ደረጃ ኣገልግሎት ክትህብ 
ጀሚራ ከምዘላ፡ ርእሰ-መምህር ናይ’ታ 
ቤት-ትምህርቲ መምህር ዓሊ መሓመድ-
ዑመር ሓቢሩ።

እዚ መጺኡ ዘሎ ለውጢ፡ ምስ 

ናይ ዝሓለፈ ዓመት ብምንጽጻር፡ 
ንተሳትፎ ተመሃሮ ብ19 ሚእታዊት፣ 
ንናይ ደቂኣንስትዮ ድማ ብኣስታት 
22 ሚእታዊት ክብ ከምዘበሎ’ውን 
ኣረዲኡ።

ተመሃሮ ብግደኦም፡ ማእከላይ ደረጃ 
ምስ ዛዘሙ፡ ናይ ካልኣይ ደረጃ 

ንምቕጻል ናብ ኣሕዳሪ ኣብያተ-
ትምህርቲ ደቀምሓረን ናቕፋን ይለኣኹ 
ምንባሮም፡ እዚ ድማ ጠንቂ ምቁራጽ 
ይኸውን ምንባሩ ብምዝካር፡ ሎሚ 
ዓመት ግና ኣብ ከባቢኦም ናይ ካልኣይ 
ደረጃ ትምህርቲ ብምርካቦም፡ ካብ 
ብዙሕ ሽግራት ከምእተናገፉ ሓቢሮም።

ናይ መባእታ፡ ማእከላይን ካልኣይን 
ደረጃ ቤት-ትምህርቲ ሮብሮቢያ፡ 
ካብ ምምሕዳራት ከባቢ ሮብሮቢያ፡ 
ማሕፊድ፡ ዓረብቶን ሩባ-ሓዳስን 
ንዝመጽኡ ኣስታት 400 ደቂኣንስትዮ 
ዝርከብዎም 1,070 ተመሃሮ ተቐቢላ 
ስሩዕ ኣገልግሎት ትህብ ኣላ።

ሰገነይቲ - ንስድራ ስዉኣት ገንዘባዊ 
ደገፍ ተገይሩ

ኣብ ንኡስ ዞባ ሰገነይቲ፡ ካብ 
18 ምምሕዳራት ከባቢ፡ ሲቪል 
ሰራሕተኛታት መንግስትን ሰብ-ጸጋን 
ዝተዋጽአ 500 ሽሕ ናቕፋ ጥረ 
ገንዘብ፡ ንጽጉማት ስድራ ስዉኣት 
ተመቓሪሑ።

ኣብ’ቲ ኣጋጣሚ፡ ኣመሓዳሪ ናይ’ቲ 
ንኡስ ዞባ ኣቶ ዓብደልቓድር ሓጂ ዓሊ 
ኣብ ዘስመዖ ቃል፡ እቲ መደብ ረዚን 

ትርጉም ከምዘለዎ ብምጥቃስ፡ ኣብ 
መጻኢ ብዝለዓለ ከምዝቕጽል ኣብሪሁ።

ብኻልእ ወገን፡ ስድራ-ቤት ነፍስ-
ሄር ዘውዲ ስዩም ተስፋማርያም - 
ተቐማጢት ኣመሪካ፡ ንመተስከሪኣ 
ዝተሓስበ 91,950 ናቕፋ ንመናበዪ 
ደቂ ስዉኣትን ዘኽታማትን ክውዕል 
ከምዘወፈየት፡ ሚኒስትሪ ዕዮን ማሕበራዊ 
ድሕነትን ሓቢሩ።

ማእከል - ውጽኢት ተመሃሮ ንምምሕያሽ 
ስሉሳዊ ዝምድና ክሕይል ጻውዒት ቀሪቡ

ዓዲ-ቐይሕ - ናይ ተጠቃምነት ዕለቱ 
ዝወደቐ ሃለኽቲ ተወጊዱ

ኣብ ዞባ ማእከል፡ ውጽኢት ተመሃሮ 
ንምምሕያሽ ስሉሳዊ ዝምድና 
መምህር፡ ተመሃራይን ወላድን 
ክሕይል ጻውዒት ቀሪቡ።

እዚ ጻውዒት’ዚ ዝቐረበ፡ ቤት-
ትምህርቲ ማእከላይ ደረጃ ዋርሳይን 
ቤት-ትምህርቲ መባእታን ማእከላይን 
ደረጃ ዓዲ-ኣቤቶን፡ ኣብ ዓመተ-
ትምህርቲ 2025/2026 ኣብ ሃገራዊ 
መርመራ 8ይ ክፍሊ ልዑል ነጥቢ 
ንዘምጽኡ ተመሃሮ ኣብ ዝሸለማሉ ስነ-
ስርዓት’ዩ።

ኣብ’ቲ ብ30ን 31ን ጥቅምቲ 
ዝተኻየደ መደብ፡ ብጠቕላላ 45 
ደቂኣንስትዮ ዝርከባኦም 82 ብሉጻት 
ተመሃሮ ተሸሊሞም።
ርእሳነ-መምህራን ኣብ ዘስምዕዎ ቃል፡ 

ንሃበርም ተመሃሮ ምትብባዕ እወታዊ 
ጽልዋ ከምዘለዎ ብምጥቃስ፡ ተመሃሮ 
ከይዛነዩ ኣዘኻኺሮም።

ኣብ’ቲ ኣጋጣሚ፡ 10 ብሉጻት 
መምህራን መባእታን ማእከላይን 
ደረጃ ቤት-ትምህርቲ ዓዲ-ኣቤቶ 
ሜዳልያ ተሸሊሞም። ሎሚ ኣብ ERI-TV

ሰዓት	    መደብ	
10፡15	    ብሚኒስትሪ ትምህርቲ 	

	    ዝዳሎ  ኣካዳሚያዊ መደብ
11፡45	    ደርፊ
12፡00	    ሃገራዊ መዝሙር
12፡02	    ድራማ
12፡30	    ዜና (ትግርኛ)
12፡50	    ዜና ስፖርት
12፡55	    ተክ ኢንሳይት
13፡30	    ዜና (ዓረብ)
13፡45	    መደብ ገለብ ደሓን 
14፡25	    መደብ ህርመት
15፡30 	   ብሚኒስትሪ ትምህርቲ 
	    ዝዳሎ ኣካዳሚያዊ መደብ
17፡00	    ዜና (ትግርኛ)
17፡15	    ደርፊ 
17፡30	    ዜና (ዓረብ)
17፡45	    መደብ ማእገር
20፡00	    ዜና (ትግረ)
20፡15	    መልሲ ኣብ መስመር
21፡00	    ዜና (ትግርኛ)
21፡25     ሰነዳዊት ፊልም ‘ትም ምባል 	

	     ስለዝመረጸ’ 2ይ ክፋል
22፡00	    ዜና (ዓረብ)
22፡10	    ቆላሕታ
22፡30	    ዜና (እንግሊዝ)
22፡40	    ፈንቅል

ኣብ ከተማ ዓዲ-ቐይሕ፡ ብምውህሃድ 
ኣሃዱ ሕግን ስርዓትን፡ ከምኡ’ውን ቤት-
ጽሕፈት ንግዲን ኢንዱስትሪን፡ ፖሊስ፡ 
ጥዕናን ካልኦት መሻርኽትን ኣብ ትካላት 
ብዝተኻየደ ናይ ምቊጽጻር ስራሕ 
ዝተረኽበ ናይ ተጠቃምነት ዕለቱ ዝወደቐ 
ሃለኽቲ፡ ብ29 ጥቅምቲ ተቓጺሉ።

እቲ ዝተወገደ ሃለኽቲ፡ ዝብላዕን ዝስተን 
ከምኡ’ውን መነጻጽሂ ከምዝርከቦ፡ ወኪል 
ኤሪና ሓቢራ።

ሓላፊት ኣሃዱ ሕግን ስርዓትን ወ/ሮ 
ገብርኤላ ይትባርኽ፡ ምስ ናይ ስራሕ 
መሻርኽቲ ብምውህሃድ፡ ኣብ ነፍሲ-ወከፍ 
ሰለስተ ኣዋርሕ ኣብ ወሃብቲ ኣገልግሎትን 

ናይ ንግዲ ትካላትን ተፍትሽ ከምዝካየድ 
ብምግላጽ፡ ጉድለት ዝጸንሐን - ከከም 
ክብደቱ ሕጋዊ ስጒምቲ ከምዝውሰደለን 
ኣፍሊጣ። 

ወ/ሮ ገብርኤላ ኣስዒባ፡ ሕብረተሰብ 
ጥንቃቐ ከዘውትርን ኣረጋጊጹ ክዕድግን 
ምዒዳ።

ካብ ኣሃዱ ህዝባዊ ጥዕና መንእሰይ 
ኣማኑኤል ካሕሳይ ብወገኑ፡ ናይ 
ተጠቃምነት ዕለቱ ዝወደቐ ሃለኽቲ ሳዕቤኑ 
ቀሊል ስለዘይኰነ፡ ወለዲ ህጻናት ደቆም 
ኣብ ዝበልዕዎ ጥንቁቓት ክዀኑ፣ ነጋዶ 
ድማ ስስዐ ኣወጊዶም ጽፉፍ ኣገልግሎት 
ንህዝቢ ከቕርቡ ተማሕጺኑ።

ጉዕዞ ፕረሲደንት ኢሳይያስ ናብ 3ይ ዋዕላ ሩስያን ኣፍሪቃን 2026
ተዓገስ ፍረዝጊ

ኣብ 3ይ ዋዕላ ፈደረሽን ሩስያን ኣፍሪቃን 
ክሳተፍ ዝቐነየ ፕረሲደንት ኢሳይያስ 
ኣፈወርቂ፡ ሰንበት 1 ሕዳር ሰዓት ክልተ 
ናይ ለይቲ ናብ ኣስመራ ተመሊሱ።
ፕረሲደንት ኢሳይያስ ዝመርሖ 

ብሚኒስተር  ጉዳያት ወጻኢ ኣቶ ዑስማን 
ሳልሕ ዝቖመ ልኡኽ መንግስቲ ኤርትራ፡ 
ናብ’ቲ ”ሰላም፡ጸጥታን ምዕባለን” ብዝብል 
ቴማ፡ ካብ 28-29 ጥቅምቲ 2026 ኣብ 
ከተማ ሞስኮ ፈደረሽን ሩስያ ዝተቓንዐ 
ዋዕላ መራሕቲ ሩስያን ኣፍሪቃን ንምስታፍ፡ 
ብ27 ጥቅምቲ ፍርቂ ለይቲ ካብ ኣስመራ 
ነቒሉ፡ ድሕሪ ናይ 7 ሰዓታት በረራ፡ ሰዓት 
8 ንግሆ ከተማ ሞስኮ መዕርፎ ነፈርቲ ‘ቭኑ 
ኮቫ’ ኣትዩ። ኣብ መዕርፎ ነፈርቲ ሞስኮ 
ኣብ ዝኣተወሉ እዋን፡ ምክትል ሚኒስተር 
ጉዳያት ወጻኢ ፈደረሽን ሩስያ Borisenko 
georgy evge;  ኣምሳደር ኤርትራ ኣብ 
ሩስያ ኣቶ ጴጥሮስ ጸጋይን ተቕቢሎሞ። 
ኣብቲ ኣጋጣሚ ናይ እንቋዕ ደሓን 
መጻእኩም ስነ ስርዓት ተኻይዱ።

ፕረሲደንት ኢሳይያስ ኣፈወርቂ ዝመርሖ  
ልኡኽ መንግስቲ ኤርትራ ዝተሳተፎ 3ይ 
ዋዕላ ፈደረሽን ሩስያን ኣፍሪቃን፡ ብ28 
ጥቅምቲ ኣብ ሰዓታት ድሕሪ ቀትሪ 
ብፕረሲደንት ፈደረሽን  ሩስያ ቭላድሚር 
ፑቲን ብወግዒ ተኸፊቱ። ኣብ መኽፈቲ 
ስነስርዓት ናይቲ ዋዕላ፡ ፕረሲደንት ፑቲን፡ 
ንመራሕትን ተሳተፍቲ 3ይ ዋዕላን 
ኣብ ሃገሩ ምምጽኦምን ኣብ 3ይ ዋዕላ 
ምስታፎምን   ምስጋናኡ ኣቕሪቡ። 
ፕረሲደንት ፑቲን ኣስዒቡ፡ ዕላማቲ ዋዕላ፡ 
ንፈደረሽን ሩስያን ኣፍሪቃን ናብ ዕብየት 
ዘምርሑ ጽላታት ኢንዳስትሪ፡ ሕርሻ፡ ቁጠባ፡ 
ሰብ ስርሖ ብልሒ፡ ስነፍልጠት፡ ባህሊን 
ካልእን ብዕምቆት ብምዝታይ ብሽርክነት 
ንምስራሕ ከምዝኾነ ሓቢሩ። ፕረሲደንት 
ፑቲን ኣብ መግለጺኡ፡”ኣፍሪቃ መንእሰይ 
ዝህዝባ፡ ደረጃ መነባብሮ ህይወቶም ከዕብዩ 
ህርፋን ትምህርቲ ዘለዎም  መንእሰያት 
ዝርከቡዋ፡ “መጻኢት ኣህጉር”  ክብል 
ገሊጹዋ። ጽልውኣን ሓላፍነታን ኣብ 
ዓለም እናበረኸት ትኸይድ ዘላ ኣህጉር’ያ 
ክብል ድማ ወሲኹ። ኣፍሪቃ፡ ብዙሕ 
ዘይተመዝመዘ ጸጋታት ዘለዋ ኣህጉር ከም 
ምዃና መጠን   ጸጋታታ ባዕላ ከተመሓድር 
ዕድል ክትወሃብን  ክትተባባዕን ዘይደልዩን 
ዕንቅፋታት ዝፈጥሩን ወገናት ከምዘለዉ፡ 
እዚ ድማ መርኣያ ሓዲሽ መግዛእቲ 
ከምዝኾነ፡ ኣህጉር ኣፍሪቃ፡ ገና ጽግዕተኛ 
ፋይናንሳዊ ትካላት ምዕራብ ብምዃና፡
ንሉኣላውነታ ይድርቶ ከምዘሎ ገሊጹ። 
ኩሎም መግዛእታዊ ሓድግታት ክእለዩ 
ከም ዝግባእ ድማ ጸቒጡ ኣስሚሩሉ። 
ቀጺሉ ፕረሲደንት ፑቲን፡ ሩስያ ምስ 

ሃገራት ኣፍሪቃ ኣብ ብዙሕ ዓውድታት 
ከም ትተሓጋገዝን ክሳብ 50 ቢልዮን ዶላር 
ወፍሪ ከምዝገበረትን ብምጥቃስ፡ ብፍላይ 
ኣብ ውሕስነት መግቢ ከም እተተኩርን 
ልዕሊ 40 ሃገራት ኣፍሪቃ ተጠቀምቲ 
ዘርእን ድኹዕን ሩስያ፡ ከምዝኾና ሓቢሩ። 
ምስ ገለ ሃገራት ኣፍሪቃ ጽቡቕ መደባት 
ተወጢኖም ከምዘለዉን፡ ሩስያ በቲ 
ዘለዋ ተመክሮን ምዕባለን ኣብ ብዙሕ 
ዓውድታት ብፍላይ ኣብ ምስግጋር 
ተክኖሎጂ ክትተሓባበር ቅርብቲ ምዃናን 
ኣረጋጊጹ። ንወፍሪ ብዝምልከት ድማ፡ 
ኩባንያታት ሩስያ ዕዉት ንጥፈታት የካይዳ 
ከምዘለዋ ሓቢሩ። ኣብ ትምህርቲ ዝጸንሐ 
ምትሕግጋዝ ናብ 1.5% ከምዝዓበየን ብዙሕ 
ማህደረ ትምህርቲ ይወሃብ ከምዘሎን ዝገለጸ 
ፕረሲደንት ፑቲን፡ ኣፍሪቃ ኩሉ ዘድልያ 
ጸጋታት ስለእትውንን፡ ኣብ ህንጻ፡መንገዲ 
ባቡር፡ መጐዓዝያ ኣጠቓላሊ ፍታሕ 
ከምዘድሊ ሓቢሩ።

ኣብ መኽፈቲ ናይቲ ዋዕላ፡ ኣቦ መንበር 
ሕብረት ኣፍሪቃ ፕረሲደንት ብሩንዲ 
ኤቫሪስተ ንፍዳዩ ሺሚየ (evariste nday-
ishimiye) ብወገኑ፡ ንወደብቲ ናይቲ ዋዕላን 
ተሳተፍትን ድሕሪ ምምስጋኑ፡ ኣፍሪቃ 
ንዘለዋ ሃብታም ጸጋታት ብሽርክነት 
ንሓባራዊ ረብሓታት ብዘገልግልን 
ንምምዕባሉን ኣብ ጥቕሚ ንምውዓሉን 
ኣገዳሲ ከምዝኾነ ገሊጹ።

28 ጥቅምቲ ኣብ ሰዓታት ቅድሚ ቀትሪ፡
ሚኒስተር ጉዳያት ወጻኢ ሩስያ ሰርገይ 
ላቭሮቭ   ኣብቲ ዋዕላ ምስ ዝተሳተፉ 
መዛኑኡ፡ ናይ ቁርስን ዘተን መደብ 
ኣካይዱ። ሚኒስተር ጉዳያት ወጻኢ 
ኤርትራ ኣቶ ዑማን ሳልሕ፡ ኣብቲ ዘተን 
ርክባትን ተሳቲፉ።

29 ጥቅምቲ፡ ኣብ ህንጻ ክረምሊን  ሞስኮ፡ 
ንካልኣይ መዓልቱ ዝቐጸለ 3ይ ዋዕላ 
ሩስያን ኣፍሪቃን፡ ብፕረሲደንት ፈደረሽን 
ሩስያ  ቭላድሚር ፑቲን ዝተኣልየ ዘተ 
መራሕቲ ሃገራትን ወከልቲ መንግስታትን 
ኣፍሪቃ፡ ኣብ ዕላማታት ዋዕላ መራሕቲ 
ሩስያን ኣፍሪቃን፡ ዘለዎም መርገጺታት፡ 

ምስ ኩነታት ሃገራቶም ብምዝማድ፡ ምስ 
ፈደረሽን ሩስያ ክግበሩ ዝግብኦም ክልተኣዊ 
ዝምድናታትን፡ ኣብ ወፍሪ፡ ቁጠባ፡ ጸጥታ፡ 
ምትሕልላፍ ተክኖሎጂ፡ውሕስነት መግቢ፡ 
ሕርሻ፡ ምዕሩይ ኣጠቓቕማ ጸጋታት 
ኣፍሪቃን ዝምልከቱ ሓሳባት ቀሪቦም። 

እቲ ንሰላም ጸጥታን ምዕባለን ብዝብል 
ቴማ ኣብ ከተማ ሞስኮ፡ ህንጻ ቤተ 
መንግስቲ ክረምሊን፡ ካብ 28-29 ጥቅምቲ 
2026 ንክልተ መዓልታት ዝተኻየደ 3ይ 
ዋዕላ ሩስያን ኣፍሪቃን፡ መራሕቲ ሃገራት 
ኣፍሪቃ፡ ንዕላማታት ዋዕላ ሩስያን ኣፍሪቃን 
ዘለዎም መርገጺ ከምኡ እውን ምስ 
ፈደረሽን ሩስያ ኣብ ቁጠባ፡ ጸጥታ፡ ወፍሪ 
ምስግጋር ተክኖሎጂ፡ ውሕስበት መግቢ፡ 
ሕርሻ፡ ምዕሩይ ኣጠቓቕማ ጸጋታት 
ኣፍሪቃን ዝግበር ሽርክነትን ምትሕግጋዝን 
ከምኡ’ውን ኣብ ትግባረ መደባት ዋዕላ 
2027-2029 ውሳነታትን ለበዋታትን 
ብምሕላፍ 29 ጥቅምቲ 2026 ምሸት 
ብወግዒ ተዛዚሙ። 

ኣብ 3ይ ዋዕላ ሩስያን ኣፍሪቃን 21 
መራሕቲ ሃገራት ዝርከብዎም ወከልቲ 50 
ሃገራትን መራሕቲ ኣፍሪቃ፡ ከምኡ’ውን 
ወከልቲ ኣህጉራውያን ማሕበራት 
ተሳቲፎም።  ሚኒስተር ጉዳያት ወጻኢ 
ኣቶ ዑስማን ሳልሕ፡ ኣምባሳደር ኤርትራ 
ኣብ ፈደረሽን ሩስያ ኣቶ ጴጥሮስ ጸጋይን 
ኣብቲ ዋዕላ ተሳቲፎም።

ብ30 ጥቅምቲ ኣብ ሰዓታት ድሕሪ 
ቀትሪ፡ ፕረሲደንት ኢሳይያስ ኣፈወርቂ፡ 
ሚኒስተር ጉዳያታ ወጽኢ ኣቶ ዑስማን 
ሳልሕ፡ ኣምባሳደር ጴጥሮስ ጸጋይን ኣብ 
ዝተረኽቡሉ፡ ምስ ሚኒስተር መጐዓዝያ 
ኣፈደረሽ ሩስያ፡ ያድሮቭ ዲሚትሪ 
ቪክቶሮቪች ርክብ ተኻይዱ። ኣብቲ 
ርክብ፡ ብዛዕባ ክልተኣዊ ምትሕብባር 
መሬታዊ፡ባሕራዊ፡ ኣየራዊ፡ ትሕተ ቅርጺ 
መጐዓዝያ ተዘራሪቦም። ክልቲኦም ወገናት፡ 
ፈደረሽን ሩስያ ኣብዚ ጽላትዚ ንዘለዋ ድሉብ 
ዓቕሚ ድሕሪ ምግምጋም፡ ምትሕብባር 
ምስ ኤርትራ ከተዕቢ፡ ኩባንያታት ሩስያ 
ድማ በቲ ኣጥርየንኦ ዘለዋ ዓቕሚ ምስ 

ኤርትራ ክተሓጋገዛ ንዘሎ ድሉውነት 
ኣረጋጊጾም። ብወገን ኤርትራ ኣብ ወደባት፡ 
መዕርፎ ነፈርቲ፡ ጽርግያን መንገዲ ባቡርን 
ንዝነበረ ምጽጋንን ሓደሽቲ ምህናጽን። 
ኣብ ዕብየት ቁጠባ ኤርትራ ዘለዎም 
ግደ ብምርዳእ፡ ምስ ኩባንያታት ፈደረሽን 
ሩስያ ተሓባቢርካ ምስራሕ ኣገዳስነቱ 
ልዑል ከምዝኾነ ተገሊጹ። ኣብ መወዳእታ 
ብኽልቲኦም ወገናት ኣብዚ ዓውድታት’ዚ 
ጭቡጥ መደባት ክሰኣል ኣብ ስምምዕ 
ተበጺሑ።

ፕረሲደንት ኢሳያስን ፕረሲደንት 
ፈደረሽን ሩስያ ብላድሚር ፑቲንን ብ30 
ጥቅምቲ ኣብ ቤተ መንግስቲ ክረምሊን 
ኣብ ዝገበርዎ ርክብ፡ኣብ ምድንፋዕ 
ክልተኣዊ ዝምድናን ሓባራዊ ኣገዳስነትን 
ዘለዎም ጉዳያት ዘትዮም። ኣብቲ ርክብ፡ 
ንተሳታፍነት ፕረሲደንት ኢሳይያስ ኣብ 
ሳልሳይ ዋዕላ መራሕቲ ኣፍሪቃን ሩስያን 
ዘመስገነ ፕረሲደንት ፑቲን፡ ሩስያ፡ ምስ 
ኤርትራ ዘለዋ ዝምድናታት ብዝበለጸ 
ንምምዕባል ካብ ዘለዋ ድልየት ብምብጋስ 
ኣብ ክልተኣዊ ምትሕግጋዝ ብሓፈሻ፡ ኣብ 
ጽላታት ጸዓት፡ ተክኖሎጂ፡ ዕደና፡ ሕርሻን 
ውሕስነት መግብን ክትሰርሕ ቅርብቲ 
ምዃና ገሊጹ። ፕረሲደንት ፑቲን ኣስዒቡ፡ 
ሩስያን ኤርትራን ኣብ ሓያሎ ኣገደስቲ 
ጉዳያት ተመሳሳሊ መርገጺ ከምዘለወን 
ብምጥቃስ፡ ኤርትራ ኣብ መድረኻት 
ውድብ ሕቡራት ሃገራት ንሩስያ እትገብሮ 
ደገፍ ኣመስጊኑ።

ፕረሲደንት ኢሳይያስ ብወገኑ፡ ኣብ ዋዕላ 
መራሕቲ ኣፍሪቃን ሩስያን ምስታፉን ምስ 
ፕረሲደንት ፑቲን ዳግማይ ምርኻቡን ዓቢ 
ክብሪ ከምዝስምዖ ብምሕባር፡ ሩስያ ምስ 
ኣህጉር ኣፍርቃ ኣብ እትገብሮ ክልተኣዊ 
ዝምድናታት ብዘለዋ ገዚፍ ናይ ተክኖሎጂን 
ኢንዳስትሪን ዓቕሚ መሪሕ ተራ ክትጻወት 
ከምዝግባእ ኣስሚሩሉ።

ኣብቲ ርክብ ብወገን መንግስቲ ሩስያ፡ 
ምክትል ቀዳማይ ሚንስተር፡ ኣማኸርቲ 
ፕረሲደንት፡ ምክትል ሚኒስተር ምክልኻል፡ 
ሚኒስተር ጸዓት፡ ሚኒስተር ሕርሻ፡ ምክትል 
ሚኒስተር ጉዳያት ወጻኢ፡ ምክትል 
ሚንስተር መጐዓዝያ፡ ክሳተፉ እንከለዉ፡ 
ብወገን ኤርትራ ድማ ሚኒስተር ጉዳያት 
ወጽኢ ኣቶ ዑስማን ሳልሕ፡ ኣምባሳደር 
ጴጥሮስ ጸጋይን ተረኺቦም ነይሮም። 
ድሕሪ ናይ ሓባር ርክብ፡ ክልቲኦም 
መራሕቲ ዕጹው ርክብ ኣካይዶም።

ብኻልእ ወገን ፕረሲደንት ኢሳይያስ 
ኣፈወርቂ፡ ምኽባር ልኡላውነትን ግዝኣታዊ 
ሓድነትን ሃገራት መሰረታዊ ዓንድታት 
ኣህጉራዊ ሕግን ግሎባዊ ስርዓትን ከምዝኾነ፡ 
ንማዕከን ዜና ስፑትኒክ፡ ናይ ሩስያ ኣብ ዝሃቦ 
ቃለ-መሕትት ገሊጹ።
ኣብቲ ዝምድናታት ኤርትራን ፈደረሽን 

ሩስያን፡ ዞባውን ዓለማውን ኩነታትን 
ምዕባለታትን ዝምድና ሩስያ ምስ ሃገራት 
ኣፍሪቃ ከምኡ’ውን ስትራተጂያዊ 

ሽርክነት ከይምዕብል ዝዕንቅፍ ዘሎ ዓለማዊ 
ብድሆታትን ማሕንቖታትን ዘተኮረ 
ቃለመሕትት፡ ፕረሲደንት ኢሳይያስ፡ 
ናጽነት፡ ልኡላውነት፡ግዝኣታዊ ሓድነትን 
ከይተኸብረ ምቹእ ባይታ ሽርክነታዊ 
ምትሕብባር ክህሉ ከምዘይክእል ኣነጺሩ።

ፕረሲደንት ኢሳይያስ ኣስዒቡ፡ 
ስትራተጅያዊ ሽርክነት ንምምዕባል፡ 
ፈለማ ዓለማዊ ብድሆታት ብቀንዱ ድማ 
ማሕንቖ ዓለማዊ ማላዊ ስርዓት ፍታሕ 
ክረክብ ከምዘለዎ ጸቒጡ ብምዝራብ፡ 
እዚ ከይተፈትሐ ብዛዕባ ንግዲ፡ወፍሪ፡  
ቁጠባዊ ምትሕግጋዝን ምዝራብ ትርጉም 
ከምዘይብሉ ኣብሪሁ።

ብዘይካ’ዚ፡ በብከባቢኡ ዝርአ ግጭታት፡
ውጥረት፡ ፖለቲካዊ ጸቕጢ እገዳን ናይ 
ምድራት ፖሊስን ንስትራተጂያዊ ሽርክነት 
ዝዕንቅጽ ዘሎ ከምዝኾነ ብምሕባር፡ 
ቅድም ቀዳድም እዚ ክውገድ ከምዝግባእ 
ኣስሚሩሉ። 

ብዘይካ’ዚ ፕረሲደንት ኢሳይያስ፡ 
ኣብ ዞባዊ ጉዳያትን ዝምድና ሩስያን 
ኣፍሪቃን ዘተኮረ ብ30 ጥቅምቲ 2026 
ምስ ተለቪዥን ሩስያ (Russia Tod-
day) ቃለመሕትት ኣካይዱ። ኣብቲ ቃለ 
መጠይቕ፡ ንኹነታት ሱዳን ብዝምልከት 
ኣብ ዝቐረበሉ ሕቶ፡ ፕረሲደንት 
ኢሳይያስ፡ ኣብ ሱዳን ውሽጣዊ ግጭት 
ከምዘየለ፡ እቲ ኩነታት ብደገፍ ናይ ግዳም 
ሓይልታት ዝጐሃሃር ዘሎ እምበር ናይ ህዝቢ 
ሱዳን ከምዘይኮነ ብምንጻር፡ እቲ ሕጂ ዘሎ 
መንግስቲ ከኣ፡ ንሱዳን ናብ ዝሓሸ ምዕራፍ 
ንኸሰጋግር ሓላፍነት ዝተሰከመ ግዝያዊ 
መንግስቲ ከምዝኾነ ገሊጹ። ናይ ግዳም 
ሓይልታት ሰላምን ርግኣትን ንምዝራግ፡ 
ጎይቶት ኲናት እናሓገዙ፡ ብጉልባብ 
ሃይማኖት፡ ቀቢላ፡ብሄርን ካልእን ግጭት 
የሳውሩ ከምዘለዉን፡ እዚ ደው ክብል 
ከምዝግባእን ጸቒጡ ብምዝራብ፡ ኩነታት 
ቀይሕ ባሕሪ፡ ብኽልቲኡ ሸነኽ ንዝዳወብኦ 
ሃገራት ጥራይ ከምዝምልከት፡ እዘን ሃገራት 
ከኣ ጸጥትኡ ርግኣቱን ንምውሓስ ግቡእ 
ተራአን ክጻወታ ከምዝግባእ ፕረሲደንት 
ኢሳይያስ ኣረዲኡ።

ኣብ ዞባዊ ጉዳያት ብስም ውድብ 
ሕቡራት ሃገራት፡ ሕብረት ኣፍሪቃን 
ካልኦትን ዝግበር ምትእትታዋት፡ ዕንቅፋት 
ይፈጥር ከምዘሎን “ይኣክል” ክብሃል 
ከምዝግብኦን ብምጥቃስ፡ ንውድብ 
ሕቡራት ሃገራት ከም መሳርሒ ተጠቂምካ 
ብጉልባብ ግጭት ዝግበር ምትእትታዋት፡ 
ጠንቂ ዝኸፍአ ዕንወት ይኸውን ስለዘሎን 
ክዕገት ከምዝግባእን ኣስሚሩሉ።

ንዝምድና ሩስያን ኣፍሪቃን ብዝምልከት፡ 
ሩስያ ምስ ኣፍሪቃ ሽርክነታዊ ዝምድና 
ክትምስርትን ክትሕግዝን ሞራላዊ 
ግዴታኣን ሓላፍነታን ከምዝኾነ፡ እንተኾነ 
ኣፍሪቃ ንጸገማታ ዝኸውን ፍታሕ ካብ 
ወጻኢ ክመጽኣ ክትጽበ ከምዘይብላን 
መንግስታት ሽግራተን ባዕለን  ክፈትሕኦ 
ከምዝግባእን ሓቢሩ።

ቀዳማይ ዋዕላ መራሕቲ ኣፍሪቃን ሩስያን 
ኣብ ወርሒ ጥቅምቲ 2019 ኣብ ከተማ 
ሶቺ፡ካልኣይ ድማ ኣብ ወርሒ ሓምለ 
2023 ኣብ ከተማ ሰይንት ፒተርስ በርግንሰ፡ 
ንሰላምን፡ ጸጥታን ልምዓትን ብዝብል ቴማ 
ምክያዱ ይዝከር።
ብኣጋጣሚ ዋዕላ መራሕቲ ሩስያን 

ኣፍሪቃን፡ ፕረሲደንት ኢሳይያስ፡ ካብ ጥንቲ 
ክሳብ ህልዊ ታሪኽ ዓለም ዝገልጽ ዘደንቕ 
ናይ መጀመርታ ፍሉይ ቤተ መዘክር ስነ 
ህንጻ ኣብ ሩስያ  በጺሑ።

ሪፖ
ርታ

ዥ 

“ፊልምታተይ ደቀይ እዮም፡ ንኹሎም ብማዕረ’የ ዝፈትዎም” ሰኣላይ ፍራንኮ ሳርዴላ

ኣብ ናይ ዝሓለፈ ረቡዕ ሕታምና፡ ብዛዕባ ኣብ ፊልምታት ሃገርና ዘበርከቶ 
ዕዮታት ስነ-ጥበብ ኣመልኪትና ምስ ገዲምን ምኩርን ሰኣላይ ፍራንኮ ሳርዴላ 
ቃለ መጠይቕ ኣካይድና ከም ዝነበርና ይዝከር። ንሎሚ ከኣ 2ይን መወዳእታን 
ይስዕብ።

- እንተ ዘይተጋግየ ፍራንኮ ንባዕልኻ ኣብ - እንተ ዘይተጋግየ ፍራንኮ ንባዕልኻ ኣብ 
ፊልም ባሩድ 77 ተዋሲእካ ኣለኻ መስለኒ፧ ፊልም ባሩድ 77 ተዋሲእካ ኣለኻ መስለኒ፧ 

ሓቅኻ ተዋሲአ ኣለኹ። ዝፍክር ካድር ናይ 
ስርዓት ደርግ ኰይነ ተዋሲአ ኣለኹ። በቃ 
ሓያል ድሌት ነይሩ። ንገንዘብ ኣይኰንናን 
ንሰርሕ ነይርና። “ዕላማና ክንወቅዕ ኣለና” 
ዝብል ባህጊ ጥራይ እዩ ነይሩ። ብድሕሪ’ዚ 
እባ ዝረሳዕኩልካ፡ ነታ ፊልም ኣብ ባጽዕ 
ኣርኢናያ ናብ ኣስመራ ምስ ተመለስና ዝነበረ 
ጽቕጥቅጥ ናይ ህዝቢ ክነግረካ ኣይክእልን 
እየ። ልዕሊ 150 ሽሕ ህዝቢ እዩ ርእዩዋ። 
ብድሕሪ’ዚ፡ ኩሉ ሰብ ፊልም ክሰርሕ 
ተበጋጊሱ እብለካ። ባሩድ 77 ከፋቲት በሪ 
ኰይና። 

መዋሊ ፊልም ባሩድ 77 መን እዩ፧መዋሊ ፊልም ባሩድ 77 መን እዩ፧

እቲ ዝመወለ ኣካል፡ ‘ፕሪማ ኦይል ካምፓኒ’ 
እዩ። 

- ብድሕሪ’ዚ ኣብ ዝቐጸለ ጕዕዞ ዕዮታት  - ብድሕሪ’ዚ ኣብ ዝቐጸለ ጕዕዞ ዕዮታት  
ፊልም ዝሰኣልካየን ካብቲ ብዙሕ ገለ እስከ ፊልም ዝሰኣልካየን ካብቲ ብዙሕ ገለ እስከ 
ንኣንበብትና ምልስ ኢልካ ኣዘኻኽሮም፧ ንኣንበብትና ምልስ ኢልካ ኣዘኻኽሮም፧ 

እዋእ! እምብዛ ብዙሕ እዩ። ገለ ካብኡ ግን 
ዲሶሎ ዝደረሳ ፊልም ‘ኣንበልብሊ’ ምዝካር 
ይከኣል እዩ። ከም ብዓል ፊልም ‘ኣንበልብሊ’ 
ዝኣመሰላ ፊልም ክትሰርሕ ኣዝዩ በዳሂ እዩ።

- ስለምንታይ፧- ስለምንታይ፧

ምኽንያቱ ናይ ውግእ ፊልም ክትስእል 
እንተ ደኣ ዄንካ ፍሉይ ክእለት የድልዮ 
እዩ። ከምዚ ዓይነት ባህርን ጠባያትን ዘለዎ 
ፊልም ክትስእል እንተ ደኣ ዄንካ፡ ሓያል 
ተዋጋኣይ ክትከውን ኣለካ ወይ ድማ እቲ 
ባህሪ ናይ ህ.ግ ጽቡቕ ገይርካ ክትፈልጦ 
ኣለካ። እዚ ብኽንደይ ሰባት “ኣይክእልዎን 
እዮም” እናተባህለ፡ ስኒ ነኺስካ -  መዓንጣ 
ሸጥ ኣቢልካ ዝተሰኣለ ስራሕ እዩ።  ካብ 
ብዙሓት ሰባት ከኣ፡ ናይ ብሓቂ ኣድንቖት 
ረኺብናሉ ኢና።

- ወየ ደኣ ትም ኢልካ እቲ ዝሰኣልካዮ - ወየ ደኣ ትም ኢልካ እቲ ዝሰኣልካዮ 
እናበቐቕካልና እምበር፡ ብዛዕባ ባህላዊት እናበቐቕካልና እምበር፡ ብዛዕባ ባህላዊት 
ፊልም፡ ‘ንእሽቶ ሓወይ ክንዲ ሓሙተይ’ ከ  ፊልም፡ ‘ንእሽቶ ሓወይ ክንዲ ሓሙተይ’ ከ  
እንታይ ኢኻ ትዝክር፧ እንታይ ኢኻ ትዝክር፧ 

ኣብ እታ ፊልም ፍልይ ዝበለ ዝኽሪ እዩ 
ዘለኒ። እታ ፊልም ብቴለቪዥን ኤርትራ 
ስለ ዝተፈነወት፡ ኣብ ምሉእ ዓለም ዘሎ 
ህዝቢ ኤርትራ እዩ ተኸታቲሉዋ። ዘሕልፋ 
ሰብ ኣይነበረን። ሰንበት ንሳ ኣብ ትፍነወሉ 
ሰዓት፡ ኣብ ጐደናታት ኣስመራ እንተደኣ 
ከም ገለ ኢልካ ወጺኻ፡ ብኡነት እየ ዝብለካ፡ 

ሳርዴላ ኣብ ፊልም መትከል ካብ ዝሰኣሎ

ኣብ ፊልም ኣንበልብሊ

ቃለ- መሕተትቃለ- መሕተት
ኣብርሃም ዘርአ (ወዲ-ሃለቃ)ኣብርሃም ዘርአ (ወዲ-ሃለቃ)

ቃለ- መሕትትቃለ- መሕትት

ጥር ዝብል ሰብ ኣይትርእን ነይርካ። ኩሉ 
ሰብ ኣብ ገዛኡ ኰይኑ እዩ ዝዕዘባ ነይሩ። 
ኣዝያ ጉልሕትን ዕውትትን ፊልም እያ። 
“ሚኒስተር” እትብል ናይ ኤፍሬም ካሕሳይ 
(ወዲ-ዃዳ) ፊልም’ውን  ኣላ። ንሳ’ውን 
ጽብቕቲ እያ። ካልኦት ከምዚአን ዝኣመሰላ 
ዘይጠቐስኩወን ፊልምታት ብዙሓት ኣለዋ።

- ኣቐድም ኣቢልካ “ከም ብዓል ‘ኣንበልብሊ’ - ኣቐድም ኣቢልካ “ከም ብዓል ‘ኣንበልብሊ’ 
ዝኣመሰላ ናይ ውግእ ፊልምታት ክትስእል ዝኣመሰላ ናይ ውግእ ፊልምታት ክትስእል 
ካብቲ ካልእ ዓይነት ፊልም ዝፈልዮ ኣሎ” ካብቲ ካልእ ዓይነት ፊልም ዝፈልዮ ኣሎ” 
ኢልካ’ሞ፡ እስከ ብንጹር እቲ ብድሆታት ኢልካ’ሞ፡ እስከ ብንጹር እቲ ብድሆታት 
እንታይ’ዩ፧እንታይ’ዩ፧

ሓደ፡ እቲ ኣብቲ ውግእ እንጥቀመሉ 
ዝነበርና መሳርሒታት ውግእ ናይ ብሕሶት 
ዘይኰነ፡ ናይ ሓቂ ጥይት፡ መድፍዕ፡ ዶሽካ፡ 
ኣርፒጂ፡ ብሬን፡ ቦምብ እዩ። እቲ ውግእ 
ናይ ብሓቂ እዩ ዝትኰስ ነይሩ። ኣብዚ 
ስራሕ ብዙሓት ተዋሳእቲ ተወጊኦምና 
እዮም። ጥንቃቐ ዝሓትት ዓይነት ስራሕ 
እዩ። ቀዳማይ ተጠቅዓይ እቲ ሰኣላይ እዩ። 
ክትስእል እንከለኻ፡ “ኣክሽን” ምስ በልካ፡ 
ኣበይ እዩ ተጻዊዱ ዘሎ እቲ ብረት፡ ኣበይ 
እዩ ክዓልብ፡ ርሒቕካን ቀሪብካን ዝሰኣል 
ስእልታት እዩ። ነዚታት ብደቂቕ ኢኻ 
ኣጽኒዕካ ትኸይድ። ምሒር ኢኻ ትጭነቕ። 
ሰብ ከይልክመልካ ኢኻ ትፈርሕ። ናይ 
ህይወት ሕቶ  እዩ። ካብቲ ካልእ ዘኽብዶ 
እዚ እዩ።    

- ዝያዳ ክትስእል እንከለኻ ዝብርሃካ ግዜ - ዝያዳ ክትስእል እንከለኻ ዝብርሃካ ግዜ 
መዓስ እዩ፧መዓስ እዩ፧

ጽብቕቲ ሕቶ እያ። ኣነ ኣብ ዝዀነ ግዜ 
ክስእል ዘይእግመኒ እኳ እንተዀነ፡ ምረጽ ስለ 
ዝበልካኒ ግን፡ ኣብ ግዜ ወጋሕታን ዕራርቦን 
ደስ ይብለኒ።   

- ስምዒትካ ዝትንክፍ ዛንታ ኣብ ትስእለሉ - ስምዒትካ ዝትንክፍ ዛንታ ኣብ ትስእለሉ 
እንታይ ይስመዓካ፧እንታይ ይስመዓካ፧

እቲ ዛንታ ፊልም ዘብኪ ትርኢት እንተደኣ 
ኣለዎ፡ እበኪ እየ። ከምዚ ሓንቲ ኣደ ስእሊ 
ስዉኣት ደቃ እናረኣየትን ጸሎት እንገበረትን 
ብዝኽርን ናፍቖትን ትበኪ፡ ከምዚታት 
ጽቡቕ ካራክተር ዘለዎ ተዋስኦ እንተ ርእየ፡ 
ኣብ ስምዒት ኣትየ እናሰኣልኩ እነብዕ እየ። 
እቶም መሳርሕተይ’ውን ይርእዩኒ እዮም። 
ስእሊ ግን፡  ብፍጹም ኣየቋርጽን እየ። 
እናነባዕኩ ትም ኢለ‘የ  ዝስእል።

-   ክትስእሎ ዝምስጠካ ዓይነት ፊልምታት -   ክትስእሎ ዝምስጠካ ዓይነት ፊልምታት 
እንታይ እዩ፧እንታይ እዩ፧ 

 ሰውራዊ ፍጻመታት ክስእል እንከለኹ እዩ  
ዝያዳ ዝብርሃኒ። ህዝብን ተጋዳላይን ዘሕለፎ 
ስቓይን መከራን፡ ጭቆናን ግፍዒን፡ ዝፈጸሞ 
መዘና ኣልቦ ቅያን ጅግንነትን ኣብ ዝስእለሉ  
ፍሉይ ሓበን እስመዓኒ። ምኽንያቱ ክንደይ 
ጀጋኑ ንስለ ናጽነቶምን መሬቶምን ዝሓለፉ 
ዘርኢ መስትያት ዕዮ ስለ ዝዀነ። ናይ ሃገርና 
ጅግንነት ሕፍንቲ ስለ ዘይተልዓሎ፡ ከምዚ 
ናይ ብዓል ዲሶሎ ድርሰት ክስእል እንከለኹ 
ይምስጠኒ። ንጕዕዞ ሰውራና ዝገልጽ  
ፊልምታት ክስእል’ዩ ድማ ዕላማይ።

- ብዛዕባ ስእሊ ዝወሰድካዮ ስልጠናታት፧- ብዛዕባ ስእሊ ዝወሰድካዮ ስልጠናታት፧

ኣብ ከተማ ሚላኖ ናይ 2 ዓመት ትምህርቲ 
ወሲደ። ካልእ ዘይጠቐስኩልካ ኣብ 2000 
ዓም. ወራር ወያነ ተዛዚሙ ውዕል ኣልጀርስ 
ምስ ተኸተመ፡ ብናይ ጥዕና ኵነታት ክሕከም 
ንዓዲ ጥልያን ከይደ ነይረ። ንሓደ ዓመትን 
መንፈቕን ዝኣክል ንኽሕከም ማለት’ዩ። 
በቲ ሓደ ወገን ከኣ፡ ኵነታት ጥዕናይ 
እናተኸታተልኩን እናተሓከምኩን ክሰርሕ 
ነይሩኒ። ብድሕሪ’ዚ ናብ ኩለን ቴለቪዥናት 
ዓዲ ጥልያን መመልከቲ ጽሒፈ። እቲ 
ዘገርም ኩለን እተን ሃገራውያን መደበር 
ቴለቪዥናት ጸዊዐናኒ። 

-	 ቀጽል . . .-	 ቀጽል . . .

ምስ’ቲ ኣብ’ዚ ዓዲ ዘጥረኹዎ ተመኵሮን፡ 
ምስቶም ኩሎም ናይ ወጻኢ ዝሰራሕኩሎም 
ካምፓኒታትን ርእዮም ኣብ ግምት 
ብምእታው ጸዊዖምኒ። ኣማሪጸ ድማ፡ ኣብ’ታ 
ቀንዲ  ‘ራይ’ እትበሃል ቴለቪዥን ናይታ 
ሃገር ንዓመትን ፈረቓን ሰሪሐ። ሰሪሐ ጥራሕ 
ዘይኰንኩ፡ ብዙሕ ነገራት’ውን ተማሂረ። ኣብ 
ኤርትራ ዘይነበረ ብዙሕ ዘይፈልጦ ዝነበርኩ 
ነገራት ፈሊጠ። ጽቡቕ ገንዘብ እናተኸፈልኩ፡ 
ተመኵሮይ ከኣ መሊሰ ኣዕብየዮ። ብድሕሪ’ዚ 
ናብ ኤርትራ ተመሊሰ ፊልም ‘ኣንበልብሊ’ 
ሰሪሐ እብለካ። 

- ‘ኣንበልብሊ’ ኣበይ ቦታ ኢኹም - ‘ኣንበልብሊ’ ኣበይ ቦታ ኢኹም 
ሰሪሕኹማ፧ ምስ ተዋሳእቲ ዘሕለፍኩሞ ሰሪሕኹማ፧ ምስ ተዋሳእቲ ዘሕለፍኩሞ 
ህይወትከ፧ህይወትከ፧

ኣብ እምባትካላ፡ ናቕፋ፡ ማይ ዕዳጋ፡ 
ደቀምሓረ ... ወዘተ ዳርጋ ኣብ ምሉእ 
ኤርትራ ምባል ይቐልል። እቲ ዝገርመካ 
ልዕሊ እቲ ኣብ’ቲ ፊልም ዘሎ ጭርቃን ምስ 
ብዓል ማዕበል፡ መጺጽ፡ ባራኪዮ... ኮታስ ምስ 
ኩሎም ተዋሳእቲ ዘሕለፍናዮ ግዜ ፍሉይ 
እዩ። ግዜ በየን ይሓልፍ ነይሩ ኣይርዳኣናን 
ነይሩ። ኣፍ ኣየኽድኑን እዮም። ኣዝዩ 
ጥዑም ግዜ ኣሕሊፍና።

- ኣብ ናይ ስእሊ ኵነታት እንከለኻ፡ - ኣብ ናይ ስእሊ ኵነታት እንከለኻ፡ 

ዝተሓጐስካላ ፍልይቲ ኣጋጣሚትን ዝኽርን ዝተሓጐስካላ ፍልይቲ ኣጋጣሚትን ዝኽርን 
እንተ ተዕልለና፧እንተ ተዕልለና፧

ብዙሕ ኣሎ እንድዩ፡ ኣብ’ዚ መንገዲ ባቡር 
ኤርትራ ናይ ዓርበ-ረቡዕን ድርፎን ኣብ 
ዘሎ ቦታታት፡ “ሚኒስተር” እትብል ፊልም 
ኣብ ንስእለሉ ዝነበርና ዘጋጠመትና ክስተት 
ከዕልለካ። ነቲ ናይ ባቡር ጉዕዞን ኣውቲስታን 
ኣብቲ ስእሊ ከም ቀንዲ ገጸ ባህሪ ገይርና 
ስለ ዝሓዝናዮ፡ ብዙሕ ገለርያታትን ቦታታትን  
እናሰንጠቕናን እናሓለፍናን እናሰኣልና ኢና 
ንኸይድ ነይርና። ምስቲ ጸሊም ባቡር 
ብረድዮ ርክብ ኢና ንረዳዳእ ነይርና። 
“ንሕና ኣብቲ ገለርያታት በጺሕና ኣለና’ሞ 
ተበገስ ምስ በልናካ ትብገስ፡ ንሕና ሽዑ 
እናሰኣልናካ ክንከይድ ኢና”  ተበሃሂልና። 
ነቲ ምሳና ዘሎ ባቡር “ተበገስ” እንተበልናዮስ 
ሞቶረ ምትንሳእ ኣብዩ “ክክክክ” ኢላ 
ትም ኣይትብልን። እቲ ሓደ ባቡር ከኣ፡ 
ድሮ “ተበገስ” ስለ ዝበልናዮ ተበጊሱ ናባና 
ይመጽእ እዩ ዘሎ። “ደው በል” ክንብሎ 
ኣይንኽእልን ኢና። ደው በል ከይንብሎ ኣብ 
ትሕቲ ቢንቶ ገለርያታት ኣትዩ እዩ፡ ርክብ 
ከኣ የለን። ንሕና ከኣ ክንእለ ኣይንኽእልን 
ኢና - ኣብ ውሽጢ እቲ ገለርያታት ኢና 
ዘለና። “ኣበግሳ ፈትን” እንተ በልካ ናበይ 
ክትንስእ ትም ኰይኑ። ኣነን ሰኣላይ 
ተመስገን ጸሃየን ከኣ፡ ኣብ ድሕሪት ጫፍ 
ናይታ ባቡር ኢና ዘለና። ኣነ ንተመስገን፡ “ኣነ 
ክስእል እየ ድሕሪ ሞትና ስእልና መታን 
ክተርፍ” ኢለዮ። ሽዑ እታ ባቡር ትኽ ኢላ 
ብናህሪ ምስ ኣተወትና ተጠሊዕና “ኡይ” 
እናበልና እንከለና ሃንደበት እታ ዝነበርናያ 
ዝኣበየትና ባቡር ኣይትትስእን። እታ ባቡርኮ 
ክትጭፍልቐና ናይ ሓሙሽተ ሜትሮ’ያ 
በጺሓ ነይራ። ከም እታ መዓልቲ እቲኣ 
ዝተሓጐስኩላ መዓልቲ ዘኪረ ኣይፈልጥን። 

- ዝረሳዕኩልካ’ባ ዓንተቦይ፡ ፊልም ‘ንእሽቶ  ዝረሳዕኩልካ’ባ ዓንተቦይ፡ ፊልም ‘ንእሽቶ 
ሓወይ ክንዲ ሓሙተይ’ ኣበይ ድያ ተሳኢላ፧ ሓወይ ክንዲ ሓሙተይ’ ኣበይ ድያ ተሳኢላ፧ 
ፊልም ንእሽቶ ሓወይ ክንዲ ሓሙተይ  

ኣብ  2006 ዓም. ኣብ ገበረ ቃላይ ዝበሃል 
ዓዲ ን/ዞባ ድባርዋ እያ ተሳኢላ። ጽቡቕ 
ሃዳሙ ዝበዝሖ ቦታ እዩ። እቲ ዝረአ ጫካ 
በረኻ ናይ ብዓል ቲፋኖስን ጉጅለኡን ድማ 
ኣብ ፍልፍል ሰለሙና ዞባ ሰሜናዊ ቀይሕ 
ባሕሪ ኢና ስኢልናዮ። ኣብታ ፊልም እቲኣ 
ብፍሉይ ዝዝክሮ እንተ ደኣ ሃልዩ፡ ምስ 
ደራሲ ናይታ ፊልም ብጻይ ኢሳይያስ ጸጋይ 
ኣብ መንጎና ዝነበረ ምንባብን ስምምዕን እዩ። 
ኣብ ስእሊ ድሌተይ ንኽገብር ናጽነት ሂቡኒ 
እዩ። ንሱ ኣብ ጽሑፍ ናይቲ ፊልም ከምቲ 
ዝተረኣዮ ክገብር ሓያል ዝዀነ ስምምዕ 
ገይርና። ዓወት ናይቲ ስራሕ ከኣ፡ ኣብኡ 

ዝነበረ ወኒን ድሌትን፡ ምንባብ ሰኣላይን 
ደራስን ዳይረክተርን፡ ተዋሳእትን ብሓፈሻ 
ዓየይቲ ናይታ ፊልም እዩ።  ዝያዳ ፍትውቲ 
ንኽትከውን ዘኽኣላ ከኣ እዚ እዩ።

- ከም ስነ-ጥበበኛ ንኢሳይያስ ከመይ  ከም ስነ-ጥበበኛ ንኢሳይያስ ከመይ 
ትዝክሮ፧ትዝክሮ፧

ኢሳይያስ ጥዑም፡ ኣብ ስራሑ ሓያልን 
ምኵርን ዝዀነ ሰብ’ዩ ነይሩ። ኢሳይያስ ኣብ 
ዘረባኡ ሓሳባት ኣይደግምን እዩ። ንዘረባኡ 
ሃህ ኢልካ ኢኻ ትሰምዖ። ብሱል ሰብ ነይሩ።

- ፍራንኮ፡ ድሕሪ እዛ ዝጠቐሰናያ ፊልም - ፍራንኮ፡ ድሕሪ እዛ ዝጠቐሰናያ ፊልም 
ደሃይ ኣጥፊኢካ ጸኒሕካ’ሞ፡ ኣብዚ ሕጂ እዋን ደሃይ ኣጥፊኢካ ጸኒሕካ’ሞ፡ ኣብዚ ሕጂ እዋን 
ኣበይ ኢኻ ዘለኻ፧ እንታይ ኢኻ ትገብር ኣበይ ኢኻ ዘለኻ፧ እንታይ ኢኻ ትገብር 
ዘለኻ፧ ብዛዕባኻ ብዙሕ ሰብ እዩ ዝሓትት፧ዘለኻ፧ ብዛዕባኻ ብዙሕ ሰብ እዩ ዝሓትት፧

ኣብዚ ሕጂ እዋን ምስ ሞያይ ዝኸይድ 
ስራሕ ኣብ ሄልዝ ፕሮሞሽን ማለት፡ ጐስጓስን 
ሓበሬታን ናይ ሚ/ሪ ጥዕና እሰርሕ ኣለኹ። 
- ካብ ዝሰኣልካየን ፊልምታት እታ ብፍሉይ  ካብ ዝሰኣልካየን ፊልምታት እታ ብፍሉይ 

ተድንቓ መን እያ፧ ስለምንታይ፧ ተድንቓ መን እያ፧ ስለምንታይ፧ 

ከምዚ ዓይነት ሕቶ ከቢድ እዩ። ከምዚ 
ንሓደ 10 ቈልዑት ዝወለደ ኣቦ ገይርካ’ሞ 
ውሰዶ፡ ካብ ደቅኻ ንመን ትፈቱ  እንተ ደኣ 
ኢልካዮ፡ “ንኹሎም” ኢሉ ከም ዝምልሰልካ 
ርዱእ እዩ። ኣነ ከኣ ነቶም ፊልምታተይ ከም 
ደቀይ ስለ ዝርእዮም ንኹሎም ብማዕረ’የ 
ዝፈትዎም።

- ፍራንኮ ንዘለካ ፍልጠትን ተመኵሮን - ፍራንኮ ንዘለካ ፍልጠትን ተመኵሮን 
ናይዚ ሞያ ናብ መንእሰያት ንምስግጋር ናይዚ ሞያ ናብ መንእሰያት ንምስግጋር 
ሰሪሕካሉ ትፈልጥዶ፧ሰሪሕካሉ ትፈልጥዶ፧

ብስነ-ስርዓት ሰሪሐሉ እየ። ዕላማና 
ከኣ፡  ሞያ ንመንእሰያት ንምውርራስ 
እዩ። ምኽንያቱ መትከል ህ.ግ ከምኡ እዩ 
ምሂሩና። ዝተመሃርካዮ ንኻልኦት ክትምህርን 
ከተፍልጥን ኣለካ። ብዓል ፊልም ኣንበልቢሊ 
ኣብ ንሰርሓሉ ዝነበርና ግዜ፡ ኣብቲ ስራሕ 
ብዙሓት መንእሰያት ብተግባር ከም ዝዕዘቡን 
ዝመሃሩን ገይርና ኢና። ኣብ ትርፊ ግዜ ከኣ፡ 
ኣብ ስራሕና ወሲደ እቲ መባእታዊ ሕጊ 
ሲነማቶግራፊ እምህር ነይረ። ብሓፈሻ ልዕሊ 
ሚእቲ ዝዀኑ ሰባት ምሂረ ኣለኹ። 

- እሞ ንሶም’ከ የበርክቱ ኣለዉ ድዮም፧- እሞ ንሶም’ከ የበርክቱ ኣለዉ ድዮም፧

ከመይ ደኣ! ገሊኦም ኣብ ውሽጢ ሃገር 
ኰይኖም፡ ገለ ድማ ኣብ ወጻኢ ሃገር ከይዶም 
ፊልምታት ሃገርና ኣብ ምዕንባብ ይሰርሑን 
ይነጥፉን ከም ዘለዉ እፈልጥ እየ። ገለ ድማ፡ 
ነቲ ሞያ ዝገደፉዎ ኣለዉ። 

- ኣብዚ ዓውዲ ተወዳዲሩ ንሽልማት - ኣብዚ ዓውዲ ተወዳዲሩ ንሽልማት 
ዝበቕዐ ፍርያት ኣለካዶ፧ ዝበቕዐ ፍርያት ኣለካዶ፧ 

ሽልማት ራይሞክ ዳርጋ በታ ፈላሚት  
ፊልምና ዝዀነት ባሩድ 77 እያ ሽልማታ 
ጀሚራ።

- ፍራንኮ፡ ገለ ስራሕ ሒዝካ ክትምለሰና  - ፍራንኮ፡ ገለ ስራሕ ሒዝካ ክትምለሰና  
ተስፋ ንገብር። ናይ መጻኢ መደባትካ ተስፋ ንገብር። ናይ መጻኢ መደባትካ 
ክትሕብረና’ሞ ብእኡ ክንዛዝም፧ክትሕብረና’ሞ ብእኡ ክንዛዝም፧

ኣብዚ ሕጂ እዋን ኣብ ጽዑቕ ስራሕ እየ 
ዝርከብ ዘለኹ። ቀዳማይ ነቲ ‘ኤርትርያ 
ቪድዮ ሰርቪስ’ ከመይ ገይርካ ኣበራቢርካ 
ናብ ንቡር ስራሑ ትመልሶ ዝበል ሓሳብ 
እዩ። ንሕና ዘይኰንና፡ ከመይ ገይርካ 
መንእሰያት ኣምጺኻ ዳግም ናብ ንቡር 
ስራሑ ትመልሶ ይስራሓሉ ኣሎ። ካልእ 
ካብ ሞያ ኣርት ወጻኢ ብውልቀይ ሰሪሐ 
ናብ ህዝቢ ዘቕርቦ ነገር ከኣ ኣሎ። እንዳ 
ዜና መወዓውዒ ትገብሩልና ትዀኑ እምበር 
. . . (ሰሓቕ)። እሞ ንስለ ዝተገብረለይ 
ኣኽብሮትን ተገዳስነትን ከኣ፡ ንሚ/ሪ ዜና 
ብልቢ አመስግን የቐንየለይ።  

ማሕበራዊ ዕብየትማሕበራዊ ዕብየት
ብምትሕብባር ሚ/ዕ/ማ/ድሕነት ዝዳሎብምትሕብባር ሚ/ዕ/ማ/ድሕነት ዝዳሎ

ሃናጺ ተራ ናይ ዕድመ ሰብ ጸጋ ኣብ ሕብረተሰብ
ደበሳይ ሓድሽ

ሚ/ዕ/ማ/ድሕነትን

  ኣብ ሕብረተሰብ፡ ታሪኽ፡ እምነት፡ 

ባህሊ፡ ክብርታት፡ ያታ ዝኣመሰሉ 

ረቀቕቲ ኣምራት፡ ብመንገዲ ኣፋዊ 

ያታ፡ ጽውጽዋያት፡ ግጥምታት፡ 

ጽሑፋት ወዘተ ብዝኣመሰሉ ኣገባባት፡ 

ናብ ሓድሽ ወለዶ ኣብ ምትሕልላፍ 

ኣብ ዝግበር ከይዲ፡ ሰብ ጸጋ ዕድመ፡ 

ከም መወከስን ምንጭን ብምዃን፡ 

ዝጻወትዎ ተራ ኣዝዩ ልዑል ምዃኑ 

ይጥቀስ። ስለዚ ህላወ ሰብ ጸጋ ዕድመ 

ኣብ ሕብረተሰብ ወሳንነቱ ልዑል 

ምዃኑ ይንገር።

 ደቂ-ሰብ፡ በብዓቕሞም ኣብ 

መመድረኹ ብዘማዕበልዎ ፊደላት፡ 

ስነ-ጽሑፋዊ ኣገባብ ብምትእትታው፡ 

ነቲ ብኣፋዊ ያታ ጥራይ ዝሰጋገር 

ዝነበረ ባህልን ክብርታትን፡ ብመልክዕ 

ጽሑፋት ኣብ ምስፋር ዓቢ ተራ 

ተጻዊቶም። ብዙሓት ሕብረተሰባት 

ዓለም ድማ፡ ናይ’ዚ ስልጣነ 

ተረባሕቲ ክኾኑ በቒዖም። ኣብ 

ጽሑፍ ዝሰፈሩ ዝተፈላለዩ ሰነዳት፡ 

ከም መወከሲ ብምዃን፡ ንሓድሽ 

ወለዶ ባህሉን ክብርታቱን ክዕቅብን 

ክፈልጥን ኣኽኢሎምዎ ይርከቡ። 

ባህልን ክብርታትን ወሰንትን 

ኣገደስትን መማእዘኒታት ብምዃኖም፡ 

ንምዕቃቦምን ምትሕልላፎምን ዝግበር 

ጻዕሪ፡ ኣዝዩ ወሳኒ ምዃኑ ይጥቀስ።

  ናይ ዕድመ ሰብ ጸጋ ወለድና፡ ኣብ 

ዕለታዊ ህይወቶም ብምትሕግጋዝን 

ምክብባርን ክነብሩ ዘኽኣሎም ሕግታት 

እንዳባ፡ ክብርታት፡ ያታ፡ ባህሊ ዝዓጠቑ 

ምንባሮም ይንገር። ኣብ ነፍሲ ወከፍ 

ምዕባለን ገስጋስን ሕብረተሰብና፡ ምስ 

መድረኹ ዝኸይድ ባህልን ክብርታትን 

ክሃንጹ በቒዖም። ብዘይካ’ዚ፡ እዚ ወሳኒ 

ረቛሒ ማሕበራዊ ስኒትን ጥምረትን 

ተገይሩ ዝወስድ ኤርትራዊ ባህልን 

ክብርታትን፡ ናብ ሓድሽ ወለዶ 

ንኽሓልፍ ከይተሓለሉ ሰሪሖም። 

ናይ’ዚ መርኣያ መንእሰይ ኤርትራ፡ 

መወከሲን ምንጭን ማሕበራዊ ስነ 

ምግባር ዝኾኑ፡ ባህልን ክብርታትን 

ካብ ቀዳሞት ወለዱ ክወርስ በቒዑ 

ይርከብ።

  ኣብ ኩለን ብሄራት ሃገርና ዝርከቡ 

ባህልን ክብርታትን፡ ፍቕሪ፡ ሓልዮት፡ 

ሓድነት፡ ሰላም ዝመሰረቱ ማሕበራዊ 

ስኒትን ሰላምን ክህሉ ኣኽኢሎም 

ኣለዉ። ኣብ ሕብረተሰብ ኤርትራ፡ 

ካብ ዘለዉና ዝዓበዩ ክብርታት ሓደ፡ 

ንሰብ ጸጋ ዕድመ ንህቦ ክብርን 

ሓልዮትን እዩ። ኣብ ሕብረተሰብና፡ 

ንሰብ ጸጋ ዕድመ ዝ ግ በ ር 

ሓልዮትን ክንክንን፡ 

ከ ም 

ዜጋታት ንዘለዎም ኣገዳስነት ዘጉልሕን፡ 

ኣብ ግዜ ንእሰነቶም ንህዝብን ሃገርን 

ንዝገበርዎ ኣበርክቶ ግቡእ ኣፍልጦ 

ዝህብን እዩ።

 እዚ ካብ ወለዶ ናብ ወለዶ 

እናተመሓላለፈ ክኸይድ ዝጸንሐ 

ክብርታት፡ ኣብ ኤርትራዊ ሕብረተሰብ 

ናይ ዘሎ ውርዝይና፡ ልቦና፡ ሓልዮት፡ 

ሰብኣውነትን ርህራሀን መግለጺ ምዃኑ 

ይጥቀስ። ንናይ ዕድመ ሰብ ጸጋ፡ 

ዝግበር ክንክንን ሓልዮትን ካልእ 

ኣዝዩ ዓሚቝ ትርጉም ዝወሃቦ’ውን 

እዩ። ኣብ ኣፍራይ ክሊ ዕድመ 

ዝርከብ ዜጋ፡ ካብ ስራሕ 

ዓለም ተፋንዩ ጥሮታ ምስ 

ወጸአ፡ እቲ ኣብ ዝቐደሙ 

ሰብ ጸጋ ዕድመ ዝተገብረ 

ሓልዮትን ምክንኻንን፡ 

ኣብ ኩነተ ኣእምሮኡ 

ስለዝውቀር፡ በዚ ተተባቢዑ 

ዝያዳ ኣፍራይን ትጉህን 

ብምዃን፡ ናይ ሽምግልና 

ግዜኡ ብሉጽ ምዃኑ 

ክኣምን የኽእል።

ኣብ ሕብረተሰብ ክህሉ 

ዝድለ ዝኾነ ዓይነት ገስጋስ፡ 

መሰረቱ ኣብ ሕሉፍ 

ዝተጠረዩ ባህሊ፡ ክብርታት፡ 

ታሪኽ፡ ተመኩሮታት 

እዮም። ኣመሓላለፍቲ 

ናይዞም ክብርታት ሰብ ጸጋ 

ዕድመ ብምዃኖም ድማ፡ 

ኣብኦም ዝግበር ሓልዮትን 

ክንክንን መሰረታዊ 

ነገር እዩ። ስለዚ ተሳታፍነቶምን 

ኣበርክቶኦምን፡ ኣብ ኩሉ መዳያዊ 

ህንጸት ሃገርን ህዝብን ወሳኒ ምዃኑ 

ርዱእ ይውሰድ።  

 ሕብረተሰብ ኤርትራ፡ ታሪኹን 

ባህሉን ክብርታቱን፡ ብትውፊት 

ከመሓላልፍ ድሕሪ ምጽናሕ፡ ሓደ 

ካብቶም ቀዳሞት ናይ ባዕሎም 

ጽሑፍ ከማዕብሉ ዝኸኣሉ እዩ። 

መበቆላውያን ቋንቋታቱ ተጠቒሙ፡ 

ባህሉን ክብርታቱን ክስንድ ብዙሕ 

ጻዕሪ’ኳ እንተገበረ፡ ዝተፈላለዩ ገዛእቲ 

ሓይልታት ዕድላት ትምህርቲ 

ብምንፋግን፡ ባህላዊ ውርሻታቱ 

ንምፍላጥን ምዕቃብን ዝግበሩ 

ምርምራት ብምድራት፡ ሃገራዊ 

መንነቱ ንምዕናውን ንምህሳስን እዚ 

ዘይበሃል ሸርሕታት ፈጺሞም እዮም።

 እዚ እናኾነ ግን ቀዳሞት ወለድና 

ከቢድ ዋጋ ብምኽፋል፡ ኣንጻር ኩሉ 

መሰናኽላት ገ ጢ ሞ ም 

ቋንቋታትናን 

ባ ህ ል ና ን 

ኣ ብ 

ምዕቃብ 

ዓቢ ተራ 

ተጻዊቶም ይርከቡ። ሰብ፡ ውጽኢት 

ተፈጥሮን ምምሕባርን ምዃኑ 

ይጥቀስ፡። ምምሕባር ሓደ ሰብ 

ባህልን ክብርታትን ሕብረተሰቡ 

ዝመሃረሉ መስርሕ እዩ። በዚ ድማ 

ባህሉን ክብርታቱን ኣዳቒቑ ንምፍላጥ 

ብሰላማዊ መንገዲ ክነብር ይሕግዞ። 

ስድራቤት፡ ቤት ትምህርቲ፡ ሃይማኖታዊ 

ትካላት ዝኣመሰሉ ማሕበራዊ ትካላት፡ 

ኣብ’ዚ መስርሕ ዝጻወትዎ ተራ ዕዙዝ 

እዩ።

 እዚ ዘለናዮ 21 ክፍለ ዘመን፡ ዓለም 

ብቴክኖሎጂን ሓበሬታን ኣዝያ ኣብ 

ዝገስገስትሉ መድረኽ ንርከብ። ሎሚ 

ደቂ-ሰብ ዘለዎም ጸጋታት ኣዝዩ ብዙሕ 

እዩ። እዚ እናኾነ ግን መበቆላዊ ባህልን 

ክብርታትን ኣብ ምብራዝ ይርከብ። 

ነዚ ንምክልኻል መበቆላዊ ባህልን 

ክብርታትን ብዝግባእ ምዕቃብ 

ወሳኒ እዩ። ኣብ ሃገርና ዋላ‘ኳ ኣብ 

ምዕቃብ ትውፊታትና ጽቡቕ ስራሕ 

እንተ ሰራሕና፡ ገና ክዕቀብ ክድህሰስ 

ምርምራት ክግበረሉ ዘድሊ ብዙሕ 

ባህላዊ ውርሻታት ኣለና። እዚኣቶም 

ብዝግባእ ኣብ ምጽናዕን ምዕቃብን 

ድማ፡ መንእሰይ ወለዶ ዓቢ ትግሃትን 

ተገዳስነትን ከርኢ ትጽቢት ይግበር።

ኣብ ዓለም ብሉጽን ሃናጽን ህይወት 

ንምምራሕ ከቢድ ጻዕሪ የድሊ። 

ኣብ ህይወት ንዘጋጥሙ ብድሆታት 

ንምግጣም፡ ኣብ ግዜ ሓጎስን 

ሓዘንን ምድግጋፍ መሰረታዊ እዩ። 

ስጡም ማሕበራዊ ምትሕግጋዝን 

ምትሕብባርን ምውናን፡ ህይወት ሰባት 

ቀሊል ኣብ ምግባር ተራ ኣለዎ። በዚ 

ምኽንያት ድማ ወዲ ሰብ፡ ማሕበራዊ 

ፍጡር ተባሂሉ ይጥቀስ።

 ሕብረተሰብ ኤርትራ፡ ዝውንኖ 

ምሕቡርን ምትሕግጋዝ ዝመልኦን 

ህይወት፡ መርኣያ ዝውንኖ ብሉጽ 

ክብርታቱ ምዃኑ ርዱእ’ዩ። ሰብ 

ጸጋ ዕድመ ከም ኣገደሰቲ ክፋል 

ሕብረተሰብ፡ ነገራውን መንፈሳውን 

ድሌታቶም ንምውርዋይ፡ ኣብ ባህሊ 

ዓያይነትን ሓባራዊ ስራሕን ዓቢ 

እምንቶ ኣለዎም። ሓቢርካ ምስራሕ፡ 

ሓቢርካ ምውጋዕ፡ ሓቢርካ ጸወታን 

ሰሓቕን ዝኣመሰሉ ተግባራት ብናይ 

ዕድመ ሰብ ጸጋ ብብዝሒ ዝዝውተሩ 

ተግባራት ምዃኖም ይሕበር።

ሓባራዊ ስራሕ፡ ካብ ወለዶ ናብ 

ወለዶ እናተመሓላለፈ ክመጽእ 

ዝጸንሐ ዓቢ ማሕበራዊ ማል እዩ። 

እዚ ዝፈጠሮ፡ ኣብ ሕብረተሰብ 

ኤርትራ ዘሎ ሓባራዊ ባህሊ 

ኣፍራይነትን ስራሕን፡ ካብ ቀዳሞት 

ወለዲ እናተሰጋገረ ኣብ’ዚ ዘለዎ 

መድረኽ በጺሑ ይርከብ። እዚ ድማ 

ንኣፍራይነትን ቁጠባዊ ዕብየትን ወሳኒ 

ረቛሒ ምዃኑ ይገልጽ። ኣብ ዕድመ 

ሽምግልና ዘለዉ ወለዲ ብወገኖም፡ 

ነዚ ብሉጽ ባህሊ ብምዕቃብ፡ ዓቕሞም 

ዘፍቅዶ ንጥፈታት ብምግባር ብሓባር 

ክዓዩ ይረኣዩ።

 ሓባራዊ ስራሕ፡ ጸጋታትካ 

ብምውህሃድ ሰላምን ራህዋን 

ብምስፋን ንቑጠባዊ ምዕባለ ይድርኽ። 

ብተመሳሳሊ ዝርግሐ ብቑዕን ብሉጽን 

ማሕበራዊ ኣገልግሎት ኣብ ዝሰፍነሉ፡ 

ኩሉ ኣባል ሕብረተሰብ ብፍላይ ድማ 

ኣብ ተኣፋፊ ዕድመ ዘለዉ ቈልዑን 

ሰብ ጸጋ ዕድመን፡ ዝሓሸ ኣገልግሎት 

ብምርካብ፡ ህይወቶም ውሑስን ቀጻልን 

ኣብ ምግባር ዓቢ ተራ ይጻወት።

ብቑጠባ ኣብ ዝማዕበላ ሃገራት ብዘሎ 

ተበጻሕነት ማሕበራዊ ኣገልግሎታትን 

ምቹእ ህይወትን፡ ዕምሪ ዜጋታት 

እናወሰኽ ኣብ ምኻድ ይርከብ። 

ኣብ ኣመጋግባ፡ ዝርግሐ ማሕበራዊ 

ኣገልግሎታት፡ ቴክኖሎጂያዊ ገስጋስ፡ 

ዘመናውነት ተመዝጊቡ ብዘሎ 

ለውጢ፡ ዕምሪ ናይ ዜጋታት ምዕቡላት 

ሃገራት ይውስኽ ኣሎ። እዚ ብዓለም 

ደረጃ’ውን እናዓበየ ይመጽእ ኣሎ።

 ንናይ ዕድመ ሰብ ጸጋ፡ ብዝግበር 

ኣልያን ክንክንን፡ ኣብነት ተባሂለን ካብ 

ዝውሰዳ ሃገራት ሓንቲ ጃፓን ምዃና 

ይንገር። ኣብ ጃፓን ኣብ ዝተፈላለዩ 

እዋናት ዝተገብሩ መጽናዕትታት ከም 

ዘረጋግጽዎ፡ 107,677 ዝግመቱ ልዕሊ 

100 ዓመት ዝዕድመኦም ሰብ ጸጋ 

ዕድመ ይርከቡ። እዚ ዓቢ መርኣያ’ዚ፡ 

ንናይ ዕድመ ሰብ ጸጋ ሓብሒባን 

ተኸናኺናን ናይ እትኸይድ ሃገር 

ምዃኑ ይጥቀስ።

 ናይ ዕድመ ሰብ ጸጋ፡ ብጥዕና 

ነዊሕ ዓመታት ኣብ ዝነብሩሉ እዋናት፡ 

ኣፍረይቲ ብምዃን፡ ኣብ ድርኺት 

ኣፍራይነት ዓቢ ተራ ይጻወቱ። 

ብዘይካ’ዚ፡ ናይ ዕድመ ሰብ ጸጋ፡ ካብ 

ዘለዎም ሃነጽቲ ባህርያት ዝኾነ ውህለላ 

ንመጻኢ ካብ ተጸባይነት ተገላጊሎም፡ 

ኣብ ዓመታት ሽምግልናኦም፡ 

ከይተሰከፉ ዘድልዮም ወጻኢታት 

ክሽፍኑ የኽእሎም። ካብኡ ሓሊፉ ኣብ 

ዘመን ህይወቶም ዘኻዕበትዎ ገንዘብን 

ንብረትን፡ ንደቆም ብምትሕልላፍ፡ ካብ 

ተጸባይነት ናጻ ዝኾኑ ደቂ ክህልውዎም 

የኽእል።

 ዓውለማ ካብ ዘምጸኦም ዝዓበየ 

ጸገማት፡ ምጉዳል ባህልን ክብርታትን 

እዩ። ናይዚ መርኣያ፡ ንሰብ ጸጋ 

ዕድመ ዝወሃብ ዝነበረ ኣድህቦን 

ጠመተን ብፍላይ ኣብ ምዕራባዊ ዓለም 

ኣብ ምጉዳል ይርከብ። ሽምግልና 

“መርገም ዶ ምርቓ” ዝብል ክትዕ 

ካብ ዝለዓል ነዊሕ እዋን ኣቑጺሩ 

ይርከብ። ብዙሓት ኣብ ምዕራባውያን 

ሃገራት ዝርከቡ ሕብረተሰባት፡ ናይ 

ዕድመ ሰብ ጸጋ፡ ከም ሰኸም ገይሮም 

ክርእዩ ዝፍትኑ ኣለዉ። እቲ ሓቂ 

ግን፡ ናይ ዕድመ ሰብ ጸጋ፡ ኣገደስትን 

ኣበርከትትን ክፋል ሕብረተሰብ 

ምዃኖም ምርዳእ ወሳኒ ረቛሒ እዩ። 

ስለዚ፡ ንዓኦም ዝድለ ኣልያን ኣድህቦን 

ምሃብን፡ ንኣለይቶም ዝኾኑ ሰባት 

ድማ፡ ኣፍልጦኦም ዘዕቢ ስልጠናን 

ጎስጓሳትን ምውዳብን፡ ይጽነሓልይ 

ዘይበሃሎ ኣገዳሲ ተግባር ብምዃኑ 

ክሰዓብ ይግባእ።

 ኣብ ሕብረተሰብ ኤርትራ፡ ናይ 

ዕድመ ሰብ ጸጋ ዝረኽብዎ ዘለዉ 

ክንክንን ኣልያን ኣዝዩ ብሉጽ እዩ። 

ነዚ ቀጻሊ ምዕቃቡን ምክንኻኑን 

ድማ፡ ነቶም ኣብ ምስግጋር ኣገደስቲ 

ትውፊታት ሕብረተሰብ ዝኾኑ 

ከም፡ ባህሊ፡ ክብርታት፡ ልምድታት፡ 

ቅጥዕታት፡ ያታ፡ ወሳኒ ተራ 

ብምጽዋት፡ ኣብ ቀጻልነት ሕብረተሰብ 

ኣዝዮም ኣገደስቲ ዝኾኑ ናይ ዕድመ 

ሰብ ጸጋ፡ ባህታን ሓጎስን ተሰሚዕዎም 

ክነብሩ ዝገብር ሰናይ ተግባር ስለዝኾነ፡ 

ክድፍኣሉ ይግባእ። 

ነቶም ናይ ትማሊ መንእሰያት 

ብምዃን ሃገራውን ሕብረተሰባውን 

ባህልናን ክብርታትን ብምዕቃብን 

ብምስግጋርን፡ ኣብ’ዚ ዘለናዮ ደረጃ 

ክንህሉ ዘብቅዑና ሰብ ጸጋ ዕድመ 

ኣቦታትናን ኣደታትናን ድማ፡ ክብሪ 

ይሰመዓዮም እናበልና፡ ንምክንኻኖምን 

ምእላዮምን ንገብሮ ዘለና ጻዕሪ ከነዕዝዝ 

በዚ ኣጋጣሚ ከነዘኻኽር ንፈቱ።

ምልክታምልክታምልክታምልክታ
ናጽነት ደስበለ - ሓበን ገብረኣምላኽ-ሳምራዊት መለስናጽነት ደስበለ - ሓበን ገብረኣምላኽ-ሳምራዊት መለስ

1ይ ቤት-ፍርዲ ዞባ 
ማእከል ኣስመራ 

ታሪኽ መንግስትኣብ ተኽሉ 2. 
ናሽሕ መንግስትኣብ ተኽሉ (ወኪል) 
ጋንዲ ገብረሚካኤል ገብረማያም፣ ናይ 
ለበዋ ምጽዳቕ ስለ ዝኸፈቱ፡ ወላዲትና 
ብርኽቲ ተስፋዝጊ ዓንደሚካኤል ነቲ 
ኣብ ኣስመራ ምምሕዳር ከባቢ ጸጸራት፡ 
ጎደና 3882-6 ፕሎት 179 ቁ/ፓርሰል/
ዞን ASP00021324 ፓርሰል L ኣብ 
250 ት/ሜትር ዝተደኮነ፡ 7 ቀንድን 
6 ተሓጋገዝቲን ክፍሊ ዘለዎ፡ መለለዪ 
ቁጽሪ ንብረት 1፡003268 ዝገበረትልና 
ለበዋ ይጽደቐልና ስለ ዝበሉ፣ ዝቃወም 
እንተሎ፡ንዕለት 12/11/2026 ኣብ ቤ/ፍ 
10ይ መጋባእያ ይቕረብ።

ኣቶ ፊልሞን ተወልደ መኣዛ ምባል 
ተሪፉ፡ ፊሊሞን ንጉሰ መሓሪ ተባሂሉ 
ይተኣረመለይ ስለ ዝበለ፣ ዝቃወም 
እንተሎ፡ ን02/12/26 ኣብ ቤ/ፍ  6ይ 
መጋባእያ ይቕረብ። 

ኣብ መንጎ ብፍ/በ/መሰልወረ/ነፍ/
ሄር ኣብርሃም ባይሩ ክፍለ 1. ኢላርያ 
ኣብርሃም ባይሩ 2. ሰሎሜ ኣብርሃም 
ባይሩ፡ ሞግዚት ወ/ሮ ኣምለሰት ሃይለን፡ 
ብፍ/በ/ዕዳን ዘሎ ናይ ናይ ፈጽሚ  ክርክር፡ 
ቁ. 4. ኤልሳ ኣብርሃም ቁ.5. ሕብረት 
ኣብርሃም  ቁ.6. ወይኒ ኣብርሃም ቁ.7. 
ምስጋና ኣብርሃም ቁ.8. ሃብቶም ኣብርሃም  
ቁ.9. ኤርምያስ ኣብርሃም ቁ.1.0 ሰመረ 
ኣብርሃም ቁ.14. እዝግኣምን ኣብርሃም፡ 
ኣብ ወጻኢ ሃገር ዝነበሩን ንጹር ኣድራሻ 
ዘይብሎምን ስለ ዝኾኑ፡ ብጋዜጣ ሓዳስ 
ኤርትራ ተጸዊዕኩም ን18/11/26 ኣብ 
ቤ/ፍ ቁ/35 ቅረቡ።  

ሓምድ ጃብር መሓመድ ምባል 
ተሪፉ፡መሓመድ ጃብር መሓመድ 
ተባሂሉ ይተኣረመለይ ስለ ዝበለ፣ 
ዝቃወም እንተሎ፡ ን26/11/26 ኣብ ቤ/ፍ 
7ይ መጋባእያ   ይቕረብ። 

ወ/ሮ ሂወት ኢዮብ ደበሳይ፡ ኣደይ 
ለተብርሃን የማነ ገብረትንሳኤ ስለዝዓረፈት፡ 
ኣነ ምስ 8 ኣሕዋተይ ወረስቲ ምዃንና 
ይረጋገጸልና ስለ ዝበለት፣ ዝቃወም 
እንተሎ፡ ን27/11/26 ኣብ ቤ/ፍ ይቕረብ። 
 
ኣብ መንጎ ይግባይ በሃሊ ስምኦን 

የማነ፡ መልሲ ወሃቢ ዘሎ ናይ ገንዘብ 
ክርክር፡ መልሲ ወሃቢ ኣቶ ዓንደመስቀል 
ሰመረኣብ ክንፈ፡ ኣድራሻኻ ስለ 
ዘይተፈልጠ፡ ብጋዜጣ ሓዳስ ኤርትራ 
ተጸዊዕካ ን18/11/26 ኣብ ቤ/ፍ  ቁ/35 
ቅረብ። 

ኢሳያይስ ተኸስተ ኣብርሃ ምባል 
ተሪፉ፡ ኢሳይያስ ከሰተ ኣብርሃም ተባሂሉ 
ይተኣረመለይ ስለ ዝበለ፣ ዝቃወም 
እንተሎ፡ ን25/11/26 ኣብ ቤ/ፍ 8ይ 
መጋባእያ  ይቕረብ። 

ኣቶ ኪዳነ የማነ ገብረክርስቶስ፡ ብዓል 
ቤተይ ሃብተሚካኤል ሃይለ በርሀ 
ስለዝዓረፈ፡ ንዓይ ናይ መጻምዲ መሰለይ 
ይተሓለወለይ፡ 1 ጓልና ወራሲት ምዃና 
ይረጋገጸላ ስለ ዝበለት፣ ዝቃወም እንተሎ፡ 
ን25/11/26 ኣብ ቤ/ፍ  8ይ መጋባእያ 
ይቕረብ። 

1ይ ደረጃ ቤት-ፍርዲ 
ዓዲ ጓዕዳድ

 
ክሪስቶስሳምራ ሙሴ ባይረ ምባል 

ተሪፉ፡ ሳምሩ ሙሴ ባይሩ ተባሂሉ 
ይተኣረመለይ ስለ ዝበለት፣ ዝቃወም 
እንተሎ፡ ን26/11/26 ኣብ ቤ/ፍ ይቕረብ። 

ናትናኤል መሓሪ ደባስ ምባል ተሪፉ፡ 
ናትናኤል ምሕረትኣብ ኣማን ተባሂሉ 
ይተኣረመለይ ስለ ዝበለ፣ ዝቃወም 
እንተሎ፡ ን16/11/26 ኣብ ቤ/ፍ ይቕረብ።
 
ወ/ሮ ኣለም ገዛኢ ገሹ፡ ኣቦሓጎይ 

ተኽለሰንበት እንግዳ ስለዝዓረፈ፡ ኣነ 
ምስ 4 ኣሕዋተይ ንወላዲና ተኪእና 2 
ምዉታን ሓትነታተይ ምስ 6 ተተካእቲ 
ደቀን ወረስቲ ምዃንና ይረጋገጸልና ስለ 
ዝበለት፣ ዝቃወም እንተሎ፡ ን26/11/26 
ኣብ ቤ/ፍ ይቕረብ። 

ት/ዕድመ ፌቬን ዮሴፍ ሰመረ 
ምባል ተሪፉ፡ ሃና ዮሴፍ ሰመረ ተባሂሉ 
ይተኣረመለይ ስለ ዝበለት፣ ዝቃወም 
እንተሎ፡ ን26/11/26 ኣብ ቤ/ፍ ይቕረብ።
 
ት/ዕ ንያት ተኽሉ ምባል ተሪፉ፡ ንያት 

ተኽለሃይማኖት፣ ት/ዕ መርሃዊት ተኽሉ 
ምባል ተሪፉ፡ መርሃዊት ተኽለሃይማኖት 
ተባሂሉ ይተኣረመለይ ስለ ዝበለት፣ 
ዝቃወም እንተሎ፡ ን26/11/26 ኣብ ቤ/ፍ 
ይቕረብ። 

1ይ ደረጃ ቤት-ፍርዲ 
መንደፈራ

 
 ከሳሲት ወ/ሮ ኢለን እያሱ 

ገብረመድህን፡ ተኸሳሲ ኣቶ ሞጎስ ዘገርግስ 
ሰለባ፡ ናይ ሓዳር ክሲ ተመስሪቱልካ ስለ 
ዘሎ፡ ብኣካል ወይ ብሕጋዊ ወኪል 
ን24/11/26 ኣብ ቤ/ፍ 3ይ መጋባእያ 
ቅረብ።

መርሃዊት ዛይድ በርሀ፡ ኣቦይ ኣቶ 
ዛይድ በርሀ ኣለሙ ስለዝተሰውአ፡ 
ኣነ ምስ ሓደ ሓወይ ጥራይ ወረስቲ 
ምዃንና ይረጋገጸልና ስለ ዝበለት፣ 
ዝቃወም እንተሎ፡ ን02/12/26 ኣብ ቤ/ፍ 
3ይ መጋባእያ ይቕረብ። 

1ይ ደረጃ ቤት-ፍርዲ 
ደቀምሓረ 

ጸሃይነሽ ተስፋልደት ምባል ተሪፉ፡ 
ቤተልሄም ተስፋልደት ተባሂሉ 
ይተኣረመለይ ስለ ዝበለት፣ ዝቃወም 
እንተሎ፡ ን25/11/26 ኣብ ቤ/ፍ ይቕረብ። 

1ይ ደረጃ ቤት-ፍርዲ 
ዓዲ ቐይሕ

 ከሳሲት ወ/ሮ ፍረሰላም ዘርእሰናይ 
ግርማይ፡ ተኸሳሲ ኣቶ ኤርምያስ 
ብጹእኣምላኽ ተስፋማርያም፡ ናይ ሓዳር 
ክሲ ተመስሪቱልካ ስለ ዘሎ፡ ብኣካል ወይ 
ብሕጋዊ ወኪል ን26/11/26 ኣብ ቤ/ፍ 
ቅረብ።

1ይ ደረጃ ቤት-ፍርዲ 
ድባርዋ 

ወ/ሮ ሰለማዊት ሃብታይ ተኽለማርያም፡ 

ስም ኣደይ ለተንጉስ ወልዱ መርኢድ 
ምባል ተሪፉ፡ ደሃብ ገብረሚካኤል 
ኣስጋው ተባሂሉ ይተኣረመለይ ስለ 
ዝበለት፣ ዝቃወም እንተሎ፡ ን24/11/26 
ኣብ ቤ/ፍ ይቕረብ። 

ጸጋይ ምሕረቱ ጓንጉል፡ ወደይ 
ሮቤል ጸጋይ ምሕረቱ ስለዝተሰውአ፡ ኣነ 
ወራሲ ምዃነይ  ይረጋገጸለይ ስለ ዝበለ፣ 
ዝቃወም እንተሎ፡  ን24/11/26 ኣብ 
ቤ/ፍ ይቕረብ።

1ይ ቤት-ፍርዲ ሰገነይቲ 

ወ/ሮ ትዕበ ብርሃነ ተኽለ፡ ብዓል ቤተይ 
ነጋሲ ገረህላሰ ስለዝተሰውአ፡ ንዓይ ናይ 
መጻምዲ መሰለይ ይተሓለወለይ፡ 6 ደቁ 
ድማ ወረስቲ ምዃኖም ይረጋገጸሎም ስለ 
ዝበለት፣ ዝቃወም እንተሎ፡ ን13/11/26 
ኣብ ቤ/ፍ ይቕረብ።

1ይ ደረጃ ቤት-ፍርዲ 
ዓዲ ዃላ 

ልኡል ሃይለ ገብረእግዚአብሄር፡ ኣቦይ 
ሃይለ ገብረእግዚአብሄር ስለዝዓረፉ፡ ኣነ 
ምስ 1 ሓፍተይ ወራሲት ምዃንና 
ይረጋገጸልና ስለ ዝበለ፣ ዝቃወም እንተሎ፡ 
ን10/12/26 ኣብ ቤ/ፍ ይቕረብ።

1ይ ደረጃ ቤት-ፍርዲ 
ጸሮና 

ሉላ ገብርስላሴ ገብረሚካኤል፡ 
ኣቦይ ገብረስላሴ ገብረሚካኤል 
ተወልደመድህን ስለዝዓረፈ፡ ንብዓልቲ 
ቤቱ ወ/ሮ ንግስቲ ኣብርሃም አምሓሪ 
ናይ መጻምዲ መሰላ ይተሓለወላ፡ 2 ደቁ 
ከኣ ወረስቲ ምዃንና ይረጋገጸልና ስለ 
ዝበለት፣ ዝቃወም እንተሎ፡ ን26/11/26 
ኣብ ቤ/ፍ ይቕረብ። 

1ይ ደረጃ ቤት-ፍርዲ 
ባጽዕ

ወ/ሮ ሳባ ተወልደ ገብረህይወት፡ ስም 
ኣደይ ወ/ሮ ለተብርሃን ተኽለ ተስፋዝጊ 
ምባል ተሪፉ፡ ወ/ሮ ለተብርሃን ተኽለ 
ወልደጋብር  ተባሂሉ ይተኣረመለይ ስለ 
ዝበለት፣ ዝቃወም እንተሎ፡ ን23/11/26 
ኣብ ቤ/ፍ ይቕረብ። 
 

1ይ ደረጃ ቤት-ፍርዲ 
ቶኾምብያ

ወ/ሮ ዑቕባማርያም ንጉሰ መሓሪ፡ 
ወኪል ኣቶ ኣብርሃም ገብረመስቀል 
ወደገብሪኤል፡ ብዓል ቤተይ ሃይሉ 
ይሕደጎ ጽገ ስለዝዓረፈ፡ ንዓይ ናይ 
መጻምዲ መሰለይ ይተሓለወለይ፡ 6 ደቁ 
ከኣ ወረስቲ ምዃኖም ይረጋገጸሎም ስለ 
ዝበለት፣ ዝቃወም እንተሎ፡ ን30/11/26 
ኣብ ቤ/ፍ ይቕረብ።
 

1ይ ደረጃ ቤት-ፍርዲ 
ሞልቂ

ገብረመድህን ገብረዝጊ ሓጎስ ምባል 
ተሪፉ፡ ገብረመድህን ገብረዝገኣብሄር 
ሓጎስ ተባሂሉ ይተኣረመለይ ስለ ዝበለ፣ 
ዝቃወም እንተሎ፡ ን09/12/26 ኣብ ቤ/ፍ 
ይቕረብ። 

1ይ ደረጃ ቤት-ፍርዲ 
ተሰነይ 

ጀማል እስማዒል ኣዳም፡ ስም ኣደይ 
ፋጥና ኣሕመድ ሕሴን ምባል ተሪፉ፡ 
ስልጣና ኣሕመድ ሕሴን ተባሂሉ 
ይተኣረመለይ ስለ ዝበለ፣ ዝቃወም 
እንተሎ፡ ን10/11/26 ኣብ ቤ/ፍ   
ይቕረብ። 

ጅምዓ ናፍዕ ኣሕመድ፡ ስም ኣደይ 
ፋጥና ኣሕመድ ዓሊ ምባል ተሪፉ፡ 
ሓዲማ መሓመድ እስማዒል ተባሂሉ 
ይተኣረመለይ ስለ ዝበለት፣ ዝቃወም 
እንተሎ፡ ን10/11/26 ኣብ ቤ/ፍ   
ይቕረብ። 

ወ/ሮ ለተኣስፋ ገብረማርያም ገ/
መስቀል፡ ብዓል ቤተይ ክፍላይ መዓሾ 
ሃይለ ስለዝተሰውአ፡ ኣነ ጥራይ ወራሲት 
ምዃነይ  ይረጋገጸለይ ስለ ዝበለት፣ 
ዝቃወም እንተሎ፡  ን13/11/26 ኣብ 

ኣብ ዞባ ደቡብ ን/ዞባ ድባርዋ ከተማ ድባርዋ፡ መወከሲ ቁ 420175 ከምኡ’ውን 
መወከሲ ቁ. 420176 ገዛ ብስም ብዓል ቤተይ ኣቶ ሰለሙን ክፍለ ኢማም 
ዝተመዝገበ፡ ካብ ኣዲኡ ነ/ሄሪት ሳራ ዳምር ብውርሲ ዝረኸቦ ብጽሒቱ ብውህብቶ 
ዝሃበኒ፡ ናብ ስመይ ከሰጋግሮ ስለ ዝኾንኩ፡ ዝቋወም እንተሃልዩ ኣብ ውሽጢ 
30 መዓልቲ፡ ካብ ዝምልከቶ ቤት ፍርዲ መአገዲ ወይ’ውን ይግባይ ተባሂሉሉ 
እንተነይሩ ውሳነ ሒዙ ናብ ዞባ ደቡብ ን/ዞባ ድባርዋ ቤት ጽሕፈት ቴክኒክ 
ይቕረብ። እንተዘይቀሪቡ፡ ብዘለኒ ኦርጂና ሰነዳት ጉዳየይ ክውድእ ምዃነይ 
እሕብር። 

ወ/ሮ ሓዳስ ሃይለ መዘሎ 

ቤ/ፍ ይቕረብ።

ዓይጥ ሳልሕ መሰልሐ፡ ስም ኣደይ 
ዑወይዳ ዓይደ ዑጥቃ ምባል ተሪፉ፡ 
ዕወይዳ መዕጥ ኣረይፋ ተባሂሉ 
ይተኣረመለይ ስለ ዝበለ/ት፣ ዝቃወም 
እንተሎ፡ ን25/11/26 ኣብ ቤ/ፍ   
ይቕረብ። 

ወ/ሮ ተመስገን ይፍጠር ብሩ፡ ብዓል 
ቤተይ  ደባስ ገብረእግዚአብሄር ወልዱ 
ስለዝተሰውአ፡  ንዓይ ናይ መጻምዲ 
መሰለይ ይተሓለወለይ፡ 7 ደቅና ከኣ 
ወረስቲ ምዃኖም ይረጋገጸሎም ስለ 
ዝበለት፣ ዝቃወም እንተሎ፡ ን24/11/26 
ኣብ ቤ/ፍ ይቕረብ። 

ወ/ሮ ኣዜብ ኣድማሱ ይኩን፡ ተጽዋዒ 
ፍሊሞን ሰለሙን በርሀ፡ ናይ ሓዳር ክሲ 
ተመስሪቱልካ ስለ ዘሎ፡ ብኣካል ወይ 
ብሕጋዊ ወኪል ን24/11/26 ኣብ ቤ/ፍ 
ቅረብ።

ንካልኣይ ግዜ ዝወጸ ምልክታ ጨረታ 

ጉዳይ ምልክታ ጨረታ፡ ዓመታዊ ቀረብ መግቢ
ማእከል ክንክን ቘልዑ ኣስመራ (ኦርፋን) ንዝዓብዩ ህጻናት መግቢ ዝኸውን፡ 

እንቋቑሖ ከጫርት ስለዝደለየ፡ ሕጋውያን ተጫረትቲ ይዕድም። 
*ተጫረትቲ ናይ 2025 ዝተሓደሰ ናይ ንግዲ ፍቓድን ናይ 2025 ግብሪ 

መንግስቲ ዝኽፈሉሉ ሰነድ፡ መንነት ወረቐት ሓሓደ ፎቶ ኮፒ የምጽኡ። መኽበሪ 
ጨረታ፡ 5,000.00 ናቕፋ (ሓሙሽተ ሽሕ ናቅፋ) ብC.P.O  ወይ ብቸክ ይቐርብ። 
* ጨረታ ኣብ ጋዜጣ ካብ ዝወጸሉ ዕለት ጀሚሩ ን10 መዓልቲ ክፉት ይኸውን፣ 

ንጽባሒቱ ኣብ ናይ ስራሕ መዓልታት ተጫረትቲ ወይ ሕጋዊ ወኪሎም ኣብ 
ዝተረኽበሉ ሰዓት 10፡00 ቅድሚ ቀትሪ ናይ ጨረታ ሳንዱቕ ይኽፈት። 
*ንዝያዳ ሓበሬታ፡ ኣብ ትካልና መጺኹም ወይ ብቁ/ቴሌፎን 181482/181702 

ማእከል ክንክን ቈልዑ ኣስመራ (ኦርፋን) ተወከሱ። ትካል ዝሓሸ ኣማራጺ 
እንተረኺቡ፡ ጨረታ ብምሉእ ወይ ከፊል ናይ ምስራዝ መሰሉ ዝተሓለወ እዩ። 

ሓ/ማ/ክንክን/ ቈልዑ ኣስመራ 

ኣብ ዞባ ማእከል ን/ዞባ ገዛ ባንዳ፡ ዚፕ ኮድ 1-A-173 ጎደና 173 ቁ/ገዛ 38 ቁ/
ፓርሰል ASP 00019501 ፓርሰል “J” ፕሎት “32” ዝርከብ፡ ኣብ ቤ/ጽ ፓፕሊክ 
ኖታሪ ብቁ/ውዕል 9,319 12 Agu 2026 ብመለለይ ቁጽሪ ASD 00017998 
ኣብ ቤ/ጽ ካድስተር ብቁ/መለለይ ንብረት 1-008013 ብስምና ብስም ሳሙኤል 
ፍትዊ መብራህቱ +3 ዝተመዝገበ ገዛ ክንሸጦ ስለ ዝደለና፣ ዝቃወም እንተሎ፡ 
ኣብ ጋዜጣ ካብ ዝወጸሉ ዕለት ጀሚሩ፡ ሕጊ ብዝእዝዞ መሰረት ካብ ዝምልከቶ 
ቤት ፍርዲ ናይ መአገዲ ትእዛዝ ወይ ናይ መወዳእታ ውሳነ (ይግባይ ተባሂሉ 
እንተኾይኑ) ሒዙ ናብ ቤት ጽሕፈት ፓብሊክ ኖታሪን ቤ/ጽ ካዳስተርን ይቕረብ። 
ተቓውሞ እንተዘይቀሪቡ ግን ናይ መሸጣ ውዕልና ክንቅጽሎን ናብ ስም ዓደግቲ 
ክነመሓላልፍን ምዃንና እሕብር። 

ኣቶ ሳሙኤል ፍትዊ መብራህቱ +3 
ወኪል ወ/ሮ ኣልማዝ ይስሃቕ ገ/መድህን  



ሓዳስ   ኤርትራ 4 ሕዳር 2026 - ገጽ 7 መበል 36 ዓመት ቁ.56

ምልክታምልክታምልክታምልክታ
ናጽነት ደስበለ - ሓበን ገብረኣምላኽ-ሳምራዊት መለስናጽነት ደስበለ - ሓበን ገብረኣምላኽ-ሳምራዊት መለስ

ንኻልኣይ ግዜ ዝወጽአ ምልክታ ጨረታ

ዓይነት መግቢ (ኣሕምልትን ፍረታትን ስጋ ጤለበጊዕ እንቋቑሖ ሆላንድ 
ፍሩይ፡ ጉፍሮ በርበረ ምስ ቀመሙ፡ ጨው፡ ጸባ ከብቲ፡ መሰንከቲ ባኒ 
(ሕብስቲ) መጥሓኒ እኽሊ
ኣሃዱ፦ ጨንፈር ምኒስትሪ ጥዕና ዞባ ጋሽ ባርካ
ኣርእስቲ ውዕል፦ ዓመታዊ ቀረብ መግቢ
ጨንፈር ሚ/ጥዕና ዞባ ጋሽ ባርካ ንዓመተ 2027 ካብ ወርሒ 01/01/2027 
ክሳብ 31/01/2027 ዓ/ም ኣብ ትሕቲኡ ንዝርከባ ሆስፒታላት ከምኡ’ውን 
ቤት ትምህርቲ ተሓጋጋዚት ነርስ ባረንቱ፡ መወከሲ ሆስፒታል ዞባ ጋሽ ባርካ፡ 
ሆስፒታል ተሰነይ፡ ሆስፒታል ኣቑርደት፡ ሆስፒታል ጎልጅ ንሕሙማትን 
ተመሃሮን ዝውዕል ቀረብ መግቢ ኣጫሪቱ ክዕድግ ስለዝደለየ ንሕጋውያን 
ኣቕረብቲ ይዕድም።

ተጫረትቲ ከማልእዎ ዘለዎም ነጥብታት (ኣብ ዞባ ጋሽ ባርካ ኣርባዕተ 
ሆስፒታላት ንሕሙማት ዝውዕል መግቢ ቤት ትምህርቲ ተሓጋጋዚት ነርስ 
ባረንቱ ንተመሃሮ መግቢ)
1. ጨ/ሚ/ጥዕና ዞባ ጋሽ ባርካ ንሕጋውያን ኣቕረብቲ ዋጋታት ቀረብ 
መግቢ (ኣሕምልትን ፍረታትን፡ ስብሒ ዘይብሉ ስጋ ከብቲ፡ ስጋ ጠለበጊዕ፡ 
እንቋቑሖ ናይ ሆላንድ ፍሩይ፡ ጸባ ከብቲ፡ ባኒ፡ ጉፍሮ በርበረ ምስ ቀመሙ፡ 
ጨው፡ መጥሓኒ እኽሊ፡ መሰንከቲ ሕብስቲ፡ ብዕሹግ ደብዳቤ ከቕርቡ 
ይዕድም።
2. ጨረታ ንኹሎም ኣቕረብቲ ክፉት እዩ።
3. ተጫረትቲ ቅዳሕ 2025 ዝተሓደሰ ፍቓድ ዋኒን ናይ ዓመተ 2025 
ክሊራንስ ናይ ኣታዊ ውሽጢ ሃገርን መንነትን የቕርቡ።
4. ተጫረትቲ ተወሳኺ ሓበሬታ ምስ ዝደልዩ፡ ካብ ኣቶ ኢያሱ ሃብተ 
ብቑጽሪ ቴለ. 731339/07190264 ቤት ትምህርቲ ተሓጋጋዚት ነርሳት 
ባረንቱ ናይ ጨረታ ሰነዳትን ሓበሬታን ኣብ ናይ ስራሕ ሰዓታት ክረኽቡ 
ይኽእሉ።
5. ብቑዓት ተጫረትቲ፡ ሰነድ ጨረታ፡  ዘይምለስ ጥረ ገንዘብ 50.00 
(ሓሙሳ ናቕፋ) ከፊሎም ቅብሊት ክወስዱ ይግባእ። 
6. ጨረታ ዝቐርበሉ ቦታ መወከሲ ሆስፒታል ባረንቱ፡ ንዕለት 11/11/2026 
ሰዓት 9፡45ቅ.ቀ ክበጽሕ ኣለዎ። ደንጉዩ ዝቐረበ ጨረታ ይንጸግ። 
ተጫረትቲ፡ ሕጋውያን ወከልቲ፡ ስነ-ስርዓት ጨረታ ክዕዘቡ ዝመጹ ሰባት 
ኣብ ዝተረኽብሉ ኣብ ኣዳራሽ መወከሲ ሆስፒታል ባረንቱ ይቐርብ። 
7. መኽበሪ ጨረታ ዝምለስ ንኣሕምልትን ፍረታትን፡ ስጋ ከብቲ፡ ባኒ፡ ነፍሲ 
ወከፍ 20,000.00 (ዕስራ ሽሕ ናቕፋ)፤ ናይ ጉፍሮ በርበረ ምስ ቀመሙ፡ 
ጨው ጸባ ከብትን ነፍሲ ወከፍ 20,000.0 0(ዕስራ ሽሕ ናቕፋ) ብሲፒኦ 
ከትሕዝ የቕርብ።
8. ጨረታ፡ መምርሒ ዕድግን ምምሕዳር ንብረት መንግስቲን ብዝእዝዞ 
መሰረት ይካየድ።
9. ተጫራቲ ነቲ ዝተዓወተሉ ዓይነት መግቢ ብናቱ መጐዓዝያ ናብ 
ዝተዓወተሉ ትካል የቕርብ።
10. ጨ/ሚ/ጥዕና ዞባ ጋሽ-ባርካ ብምሉእ ወይ ብኸፊል ጨረታ ናይ 
ምስራዝ መሰሉ ዝተሓለወ እዩ።

ቤት ጽሕፈት ምምሕዳርን ፋይናንስን ጨ/ሚ/ጥዕና ዞባ ጋሽ ባርካ - 
ባረንቱ፡ ቁ.ቴለ 731210፡

1ይ ቤት-ፍርዲ ዞባ 
ማእከል ኣስመራ 

ከሳሲት ሑርያ ዓንዱ ካሕሳይ፡ ተኸሳሲ 
ዘርእሰናይ ተስፋኣለም፡ ናይ ሓዳር ክሲ 
ተመስሪቱልካ ስለ ዘሎ፡ ኣድራሻኻ ስለ 
ዘይተፈልጠ፡ ብኣካል ወይ ብሕጋዊ ወኪል 
ን24/11/26 ኣብ ቤ/ፍ 7ይ መጋባእያ ዕ/
እኽሊ ቅረብ። 

ከሳሲት ልዋም እምባየ ኣብርሃ፡ ተጸዋዒ 
በረኸት ኣብርሃም ደበሳይ፡ ናይ ሞግዚት 
ክሲ ተመስሪቱልካ ስለ ዘሎ፡ ኣድራሻኻ 
ስለ ዘይተፈልጠ፡ ብጋዜጣ ሓዳስ 
ኤርትራ ተጸዊዕካ ን24/11/26 ኣብ 
ቤ/ፍ 7ይ መጋባእያ ዕ/እኽሊ ቅረብ። 
እንተዘይቀሪብካ፡ ጉዳይካ ኣብ ዘየለኻሉ 
ክረአ ምዃኑ ነፍልጥ።

ሞግዚት ብርሃነ ርእሶም፡ ራሄል ሓድሽ፡
ት/ዕድመ ኤሉድ ብርሃነ ርእሶም ምባል 
ተሪፉ፡ ኤልዩድ ብርሃነ ርእሶም ተባሂሉ 
ይተኣረመለይ ስለ ዝበለ፣ ዝቃወም 
እንተሎ፡  ን01/12/26 ኣብ ቤ/ፍ 6ይ 
መጋባእያ ዕ/እኽሊ ይቕረብ። 

ወ/ሮ እዝግሃርያ ባህታ ዓገባ፡ ብዓል 
ቤተይ መጀር ዘምህረት ዑቕባይ 
ስለዝተሰውአ፡ ንዓይ ናይ መጻምዲ 
መሰለይ ይተሓለወለይ፡ 3 ደቅና ወረስቲ 
ምዃኖም ይረጋገጸሎም ስለ ዝበለት፣ 
ዝቃወም እንተሎ፡ ን25/11/26 ኣብ ቤ/ፍ  
8ይ መጋባእያ ዕ/እኽሊ ይቕረብ። 

ኣዜብ ዒተል ረድኢ፡ ኣቦይ ዒተል 
ረድኢ ሃጃም ስለዝዓረፈ፡ ነደይ ሓረጉ 
ሃብተ ናይ መጻምዲ መሰላ ይተሓለወላ፡ 4 
ደቁ ወረስቲ ምዃኖም ይረጋገጸሎም ስለ 
ዝበለት፣ ዝቃወም እንተሎ፡ ን26/11/26 
ኣብ ቤ/ፍ 10ይ መጋባእያ ቁ/38 
ይቕረብ። 

ብፍ/በ/መሰል ዛፉ ገብረኣብ ሓደራ፡ 
ብፍ/በ/ዕዳ ወረ/ነፍ ገብረሂወት 
ተስፋማርያም፡ ወኪል ቴድሮስ ገብረኣብ 
ሓደራ፡ ናይ ፈጽሚ ክሲ ተመስሪቱልካ ስለ 
ዘሎ፡ ኣድራሻኻ ስለ ዘይተፈልጠ፡ ብጋዜጣ 
ሓዳስ ኤርትራ ተጸዊዕካ ን19/11/26 ኣብ 
ቤ/ፍ 7ይ መጋባኣያ ዕ/እኽሊ ቅረብ። 
እንተዘይቀሪብካ፡ ጉዳይካ ኣብዘየለኻሉ 
ክረአ ምዃኑ ነፍልጥ።

ከሳሲ ዮናስ ግርማይ ገብረመድህን፡ 
ተኸሰስቲ 1. ኤርምያስ ገብረመስቀል 
ሃብቱ 2. ኣርኣያ ወልደገርግሽ ኣልማ፡ 
ናይ ስም ምትሕልላፍ ክሲ ቀሪቡልኩም 
ስለ ዘሎ፡ መልሲ ሒዝኩም ብኣካል ወይ 
ብሕጋዊ ወኪል ን02/12/26 ኣብ ቤ/ፍ 
8ይ መጋባእያ ቅረቡ። እንተዘይቀሪብኩም፡ 
ጉዳይኩም ኣብዘየለኹምሉ ክረአ ምዃኑ 
ነፍልጥ።

ኣዜብ ስምኦን ገብረሂወት፡ ብዓል ቤተይ 
ተጋዳላይ ተኽላይ ኣስመሮም ቀለታ 
ስለዝተሰውኣአ፡ ንዓይ ናይ መጻምዲ 
መሰለይ ይተሓለወለይ፡ 8 ደቁ ወረስቲ 
ምዃኖም ይረጋገጸሎም ስለ ዝበለት፣ 
ዝቃወም እንተሎ፡  ን24/11/26 ኣብ ቤ/ፍ 
7ይ መጋባእያ  ይቕረብ። 

1ይ ደረጃ ቤት-ፍርዲ 
ዓዲ ጓዕዳድ 

ኣቶ በረኸት ተኽለጼን ዑቕባጼን፡ 

ወለደይ  ተኽለጼን ዑቕባጼን ባሕረነጋሲን 
ለተጼን ዑቕባጋብር ኪዳነን ስለዝዓረፉ፡ 
ኣነ ምስ 2 ኣሕዋተይ ወረስቲ ምዃንና 
ይረጋገጸልና ስለ ዝበለ፣ ዝቃወም እንተሎ፡ 
ን26/11/26 ኣብ ቤ/ፍ ይቕረብ። 

ኣቶ ጎይትኦም ገብረእግዚኣብሄር 
ዘውደ፡ ብዓልቲ ቤተይ ጸጋ ምሕጹን 
ተድላ ስለዝተሰውአ፡ ንዓይ ናይ መጻምዲ 
መሰለይ ይተሓለወለይ፡ 4 ደቁ ወረስቲ 
ምዃኖም ይረጋገጸሎም ስለ ዝበለት፣ 
ዝቃወም እንተሎ፡  ን17/11/26 ኣብ ቤ/ፍ 
ይቕረብ። 

1ይ ደረጃ ቤት-ፍርዲ 
እምባደርሆ

 ት/ዕ ስዊን ሰለሙን ወልደገብሪኤል 
ምባል ተሪፉ፡ ኤልሃና ሰለሙን 
ወልደገብሪኤል ተባሂሉ ይተኣረመለይ ስለ 
ዝበለት፣ ዝቃወም እንተሎ፡  ን23/11/26 
ኣብ ቤ/ፍ ይቕረብ። 

1ይ ደረጃ ቤት-ፍርዲ 
ደቀምሓረ 

ብፍ/በ/መሰል 1.ኣያ ገብሪሂወት ተ/
ገርግሽ 2. ወ/ሮ ኤደን ገብሪሂወት፡ 
ብፍ/ሰ/ዕዳ፡ ወረ/ነፍ ኣብርሃም ምኪኤል 
1. ኤፌሶን ኣብርሃም 2. ናትናኤል 
ኣብርሃም፡ ሞግዚት ሩታ ተስፋልደት፣ 
ናይ ፈጽሚ ጉዳይ ስለ ዘለኩም፡ ብፍ/ሰ/
ዕዳ ኣድራሻኹም ስለ ዘይተፈልጠ፡ 
ብጋዜጣ ሓዳስ ኤርትራ    ተጸዊዕኩም 
ን17/11/26 ኣብ ቤ/ፍ ቅረቡ። 
እንተዘይቀሪብኩም፡ ጉዳይኩም  ኣብ 

ዘየለኹምሉ ክረአ ምዃኑ ነፍልጥ።

ኣቶ በረኸት ክፍለ ሽመሽ፡ ኣደይ ዑቕባ 
ኣስገዶም ካሕሳይ ስለዝዓረፈት፡ ኣነ ምስ 
1 ሓወይ ወረስቲ ምዃንና ይረጋገጸልና 
ስለ ዝበለ፣ ዝቃወም እንተሎ፡ ን27/11/26 
ኣብ ቤ/ፍ    ይቕረብ። 

ከሳሲት ወ/ሮ መብራህቲ ገብረሚካኤል 
ኣቶብርሃን፡ ተኸሳሲ  ኣቶ ተስፋማርያም 
ገብረእየሱስ መረጸ፡ ብዓልቲ ቤትካ፡ ናይ 
ሓዳር ክሲ ኣቕሪባትልካ ስለ ዘኣል፡ ብኣካል 
ወይ ብሕጋዊ ወኪል ን27/11/26 ኣብ 
ቤ/ፍ  ቅረብ።  

1ይ ደረጃ ቤት-ፍርዲ 
ዓረዛ 

ወ/ሮ ቅዱሳን መንግስቱ ሃንስ፡ ብዓል 
ቤተይ ሃብትኣብ ጐይትኦም ተድላ 
ስለዝተሰውአ፡ ንዓይ ናይ መጻምዲ 
መሰለይ ይተሓለወለይ፡ 7 ደቅና ወረስቲ 
ምዃኖም ይረጋገጸሎም ስለ ዝበለት፣ 
ዝቃወም እንተሎ፡ ን16/11/26 ኣብ ቤ/ፍ 
ይቕረብ። 

1ይ ደረጃ ቤት-ፍርዲ 
ጸሮና 

ከሳሲት ቅሳነት መንግስትኣብ ገብረሰላሴ፡ 
ተኸሳሲ ደጀን ብርሃን ተስፉ፡ ናይ ሓዳር 
ክሲ ተመስሪቱልካ ስለ ዘሎ፡ ብኣካል ወይ 
ብሕጋዊ ወኪል ን03/12/26 ኣብ ቤ/ፍ 
ቅረብ። 

 1ይ ደረጃ ቤት-ፍርዲ 

ማይ ምነ
 
ሄኖክ ናይዝጊ ገብረእየሱስ ምባል ተሪፉ፡ 

ሳምሶም ናይዝጊ ገብረእየሱስ ተባሂሉ 
ይተኣረመለይ ስለ ዝበለ፣ ዝቃወም 
እንተሎ፡  ን24/11/26 ኣብ ቤ/ፍ 
ይቕረብ። 

1ይ ደረጃ ቤት-ፍርዲ 
ዓዲ ዃላ 

ለተስላሴ ኪዳነ ገብረትንሳኤ ምባል 
ተሪፉ፡ ሰሰን ኪዳነ ገብረትንሳኤ ተባሂሉ 
ይተኣረመለይ ስለ ዝበለት፣ ዝቃወም 
እንተሎ፡  ን01/12/26 ኣብ ቤ/ፍ 
ይቕረብ። 

ወ/ሮ መርሃዊት ከሰተ ስብሃቱ፡ ብዓል 
ቤተይ ዓንደብርሃን ሃይለ ዑቕባገርግሽ 
ስለዝተሰውአ፡ ንዓይ ናይ መጻምዲ 
መሰለይ ይተሓለወለይ፡ 6 ደቁ ወረስቲ 
ምዃኖም ይረጋገጸሎም ስለ ዝበለት፣ 
ዝቃወም እንተሎ፡ ን02/12/26 ኣብ ቤ/ፍ 
ይቕረብ። 

ወ/ሮ ውዳሰ እስጢፋኖስ ገብረአብ፡ 
ብዓል ቤተይ ወልዱ ዘርኡ ባንዲራስ 
ስለዝዓረፈ፡ ንዓይ ናይ መጻምዲ መሰለይ 
ይተሓለወለይ፡ 6 ደቁ ምስ ሓንቲ 
ምውትቲ ጓልና ተተካእቲ 7 ደቃ ወረስቲ 
ምዃኖም ይረጋገጸሎም ስለ ዝበለት፣ 
ዝቃወም እንተሎ፡ ን01/12/26 ኣብ ቤ/ፍ 
ይቕረብ። 

ኣንበሳጀር ሳምሶም ፍስሃየ፡ ኣቦይ 
ሳምሶም ፍስሃየ ስዩም ስለዝዓረፈ፡ ኣነ 
ምስ 3 ኣሕዋተይ ወረስቲ ምዃንና 
ይረጋገጸልና ስለ ዝበለ፣ ዝቃወም እንተሎ፡ 
ን01/12/26 ኣብ ቤ/ፍ  ይቕረብ። 

ከሳሲ ኣቶ ወልደኣብ ክፍላይ ደብሽ፡ 
ተኸሳሲት ወ/ሮ ዮርዳኖስ እዮብ፡ ናይ 
ሓዳር ክሲ ተመስሪቱልኪ ስለ ዘሎ፡ ብኣካል 
ወይ ብሕጋዊ ወኪል ን01/12/26 ኣብ 
ቤ/ፍ  ቅረቢ።

መም/ ለተስላሰ ኢያሱ ገብረማርያም፡ 
ኣቦይ ኢያሱ ገብረማርያም ተስፋማርያምን 
ኣዴና ንግስቲ ገብረማርያም ጀመረን 
ስለዝዓረፉ፡ ኣነ ምስ 1 ሓፍተይ ወረስቲ 
ምዃንና ይረጋገጸልና ስለ ዝበለት፣ 
ዝቃወም እንተሎ፡ ን10/12/26 ኣብ ቤ/ፍ 
ይቕረብ። 

1ይ ደረጃ ቤት-ፍርዲ 
ጊንዳዕ 

ሑሴን ስሌማን እድሪስ ምባል 
ተሪፉ፡ ሑሴን ሰልማን እድሪስ ተባሂሉ 
ይተኣረመለይ ስለ ዝበለ፣ ዝቃወም 
እንተሎ፡ ን23/11/26 ኣብ ቤ/ፍ ይቕረብ። 

1ይ ደረጃ ቤት-ፍርዲ 
ከረን 

ወ/ሮ ሕረቱ ዘርኡ ሓምደ፡ ወደይ 
ጴጥሮስ ከሰተ መብራህቱ፡ ናይ ኣእምሮ 
ጸገም ስለ ዝገበረ፡ ዘይብቑዕ ተባሂሉ 
ይረጋገጸለይ ስለ ዝበለት፣ ዝቃወም 
እንተሎ፡ ን25/11/26 ኣብ ቤ/ፍ ይቕረብ። 

1ይ ደረጃ ቤት-ፍርዲ 
ቶኾምብያ

ኣብ ኣስመራ ዞባ ማእከል ን/ዞባ ደ/ምብራቕ ከባቢ ገጀረት ንእሽቶ፡ ቁ.ገዛ 2 ፕሎት 
10 ፓርሰል ‘’C’’ መለለይ ቁ/ንብረት 1፡000224-1 ብስም ወረ/ነፍ/ ግደይ ተሰማ 
መረስዕ +4 ተመዝጊቡ ዝርከብ፡ ብቁ/መዝ/210/26 ብዕለት 10/06/26 ብውርሲ 
ዝረኸብናዮ ናብ ስምና ከነሕልፎ ስለ ዝደለና፣ ዝቃወም እንተሎ፡ እዚ ምልክታ እዚ 
ኣብ ጋዜጣ ካብ ዝወጻሉ ጀሚሩ ኣብ ውሽጢ ሓደ ወርሒ፡ ሕጊ ብዝእዝዞ መሰረት 
ካብ ዝምልከቶ ቤት ፍርዲ ናይ መአገዲ ትእዛዝ ወይ ናይ መወዳእታ ውሳነ (ይግባይ 
ተባሂሉሉ እንተኾይኑ) ሒዙ ናብ ቤት ጽሕፈት ፓብሊክ ኖታሪ የቕርብ።

ዳኒኤል ተስፋገርግሽ

ወ/ሮ መርሃዊት ስዩም ኣድጎይ፡ ብዓል 
ቤተይ መንግስቱ ቦኽራይ ወልደሩፋኤል 
ስለዝተሰውአ፡ ንዓይ ናይ መጻምዲ 
መሰለይ ይተሓለወለይ፡ 9 ደቁ ወረስቲ 
ምዃኖም ይረጋገጸሎም ስለ ዝበለት፣ 
ዝቃወም እንተሎ፡  ን19/11/26 ኣብ ቤ/ፍ 
ይቕረብ።

1ይ ደረጃ ቤት-ፍርዲ 
ገለብ

ዕሰላሴ ዓሊ ዑመር ምባል ተሪፉ፡ ኣብስላሴ 
ዓሊ ዑመር ተባሂሉ ይተኣረመለይ ስለ 
ዝበለ፣ ዝቃወም እንተሎ፡ ን26/11/26 ኣብ 

ቤ/ፍ   ይቕረብ።  

“ጅቡቲ ግዝኣት ኢትዮጵያ ነይራ ድያ፧”ግርማይ ወልደግዮርጊስ (መንከኒኖ)

 ኣብ “መስከረም ሚድያ” ዝቐረበ 
ሓደ ጌታቸው ዝተባህለ ተንታኒ፡ “ኣብ 
ግዜ ቁልዕነትና፡ ‘ፈረንሳ ንጅቡቲ ካብ 
ኣደኣ  ኢትዮጵያ  ብ999 ፍራንክ 
(ባጤራ ፈረንሳ) ን99 ዓመታት 
ብኽራይ ወሲዳታ ነይራ፡ እንተኾነ ግን. 
.’ ዝብል ዛንታ ከይሰምዐ ዝዓበየ ጥራይ 
ዘይኮነ ተጻሒፉ ዘየንበበ ኢትዮጵያዊ 
የብልናን” ክብል ትንተናኡ ይጅምር።

  እዚ ዛንታ’ዚ፡ ፕሮፈሰር ታደሰ 
ተኣምራትን መርእድ ወልደኣረጋይን 
ዝተባህሉ ተመራመርቲ ታሪኽ፡ ናይ 
ሃጸይ ካሌብ ኣፈ-ታሪኽ ከምኡ’ውን 
ነቲ ኣብ ዛንታ ስፍሓቱ ብንጹር 
ዘይግለጽ ንግስነት ኣኽሱም “ግዝኣቱ 
ክሳብ ጅቡቲ ይበጽሕ ነይሩ” ዝብል 
ጽዋ ምርኩስ ገይሮም ዝጸሓፉዎ እዩ። 
ኣብ ዘመነ መሳፍንቲ ኣቢሲንያ ካብ 
ቴዎድሮስ ክሳብ ምነሊክ ዝነበረ እዋን 
ኣብ ዝትርኽ ጽሑፋት እውን እዚ 
ጉዳይ’ዚ ይጥቀስ እዩ።

  ጅቡቲ ተባሂላ እትፍለጥ ንጹር ዶባት 
ዘለዎ ሃገር፡ ከም ኩለን ሃገራት ኣፍሪቃ 
ኣብ እዋን ምጉዝዛይ ኣፍሪቃ (Scramb-
ble for Africa) ዝተመስረተት እያ። 
ሮችት ዲሄንከርት ዝተባህለ ፈረንሳዊ 
ዳህሳሲ ኣብ 1839-1842 ድሕሪ 
ዘካየዶ ፈላማይ ዳህሳስ’ዩ ተገዳስነት 
ፈረንሳውያን ኣብ ጅቡቲ ዝዓዘዘ። 
ኣብ 1840ታት ንጉስ ሳህለስላሰ ናይ 
ሽዋ፡ ምስ ፈረንሳውያን ሓደ ስምምዕ 
ገበረ። እቲ ስምምዕ፡ ሳህለስላሰ ገለ ክፋል 
ካብ መሬት ጅቡቲ ንፈረንሳውያን 
ክሸጠሎም፡ ዜጋታት ኢትዮጵያ 
ብመገዲ ጅቡቲ ናብ እዮሩሳሌም 
ኣብ ዝኸዱሉ ድማ ጸጥታዊ ከለላ 
ክገብረሎም ዝብል እዩ ነይሩ። 
ብዘይካ’ዚ ሄንሪ ላምበርትን ፍላውረት 
ዳላንግለን ዝተባህሉ ፈረንሳውያን ኣብ 
1862 መዐሸግ መርከብ ካብ ገማግም 
ባሕሪ ጅቡቲ ገዝኡ።  

 ድሕሪ ምኽፋት ስወዝ ካናል (17 
ሕዳር 1869)፡ እንግሊዝን ፈረንሳን 
ተገዳስነቶም ኣብ ቀይሕ ባሕሪ ዓበየ። 
በዚ ድማ ሙሲ ላካምቦ ዝተባህለ 
ፈረንሳዊ፡ ኣብ ገማግም ባሕሪ 
ጅቡቲ ካብ መሓመድ ዓሊ በያን፡ 
ብሊዝ ሰፊሕ መሬት ገዝአ። ነዚ 
መሬት’ዚ ሕጋዊ ዋንነቱ ንምግባር ምስ 
ኢትዮጵያውያን መሳፍንቲ ብ999 
ፍራንክ ን99 ዓመታት ዝጸንሕ ውዕል 
መሬት ፈጸመ። 10 ፍራንክ ንዓመት 
ምዃኑ’ዩ። ድሕሪ’ዚ ፈረንሳውያን 
ካብ ዝተፈላለዩ ደቀባት ጅቡቲ መሬት 
እናገዝኡ ከስፋሕፍሑ ጀመሩ። ጸኒሓ 
ፈረንሳ ንንጉስ ኣቢሲንያ ምነሊክ፡ ጅቡቲ 
ግዝኣት ፈረንሳ ምዃኑ ኣፍልጦ ክህባ 
ሓተተት። ፈረንሳውያን ነዚ ኣፍልጦ’ዚ 
ዝሓቱሉ ዝነበሩ ግዜ፡ ኣብ ድሮ ውግእ 
ዓድዋ ነበረ። ምነሊክ፡ ነታ ናብ ግዝኣቱ 
ከተስፋሕፍሕ ድንዕ ድንዕ ትብል 
ዝነበረት ኢጣልያ ንምምካት ብረት 
የድልዮ ስለዝነበረ፡ ኣጽዋር ንምርካብ 
ክብል ንፈረንሳውያን ካብ መሬት 
ጅቡቲ “ዝምእማኣኩም ውሰዱ” ከም 
ዝበሎም ኢትዮጵያውያን ጸሓፍቲ 

ይገልጹ። ዓረባውያን ሓይልታት 
ኣብ ልዕሊ ጅቡቲ ዘርእዩዎ ዝነበሩ 
ተገዳስነት ዘስግኦም ኢትዮጵያውያን 
“ክሳብ ዝኾነ ዝኸውን መሬት ጅቡቲ፡ 
ኣብ ትሕተኹም ድኣምበር ናብ ካልእ 
ኣካል ኣሕሊፍኩም ከይትህቡልና” 
ዝብል ደብዳበ ናብ ፈረንሳውያን 
ከምዝጸሓፉ፡ ፈረንሳውያን ድማ፡ ካብ 
ጅቡቲ ክወጽኡ እንተኾይኖም፡ ንካልእ 
ከይሃቡ ንኢትዮጵያ ከረክቡዋ ምዃኖም 
ዘበስር መልሲ ከምዝሰደዱሎም፡ 
ጸሓፍቲ ታሪኽ ኢትዮጵያ ይገልጹ።
   ምነሊክ “ካብ ሕጂ ዝንቀወ 

ዝብኢ ኣየሕድረንን” ንዝብል 
ምስላ ግምት ዝሃቦ ይመስል፡ ፈረንሳ 
ኣሸብሸብ ምስ ግዜ ገቢላ፡ ካብቲ ዘላቶ 
ከይተስፋሕፍሕ ብምስጋእ፡ ብ1897 
ናይ ወሰናስን ውዕል ፈረመ። እዚ 
ምነሊክ ምስ ፈረንሳ ዝፈጸሞ ውዕል 
ዶብ፡ ድሓር እውን ንምነሊክ ዝተክአ 
ንጉስ ሃይለስላሰ ብድሙቕ ቀለም 
ደጊሙ ኣስሚሩሉ እዩ። ምስ ፈረንሳ 
ውዕል ዶብ ኣብ ዝተፈረመሉ ዓመት፡ 
ምነሊክ ካብ ጅቡቲ ብድሬዳዋ ኣቢሉ 
ንኣዲስ ኣበባ ዘራኽብ መገዲ ባቡር 
ናይ ምህናጽ ተበግሶ ወሰደ። ብሰነ 
1917 ድማ እቲ ህንጸት ተዛዘመ። 
እዚ ዝገበረሉ ምኽንያት፡ ኣብ ርእሲ 
ብወደብ ጅቡቲ ናይ ምጥቃም 
ድሌቱ፡ ጽባሕ ንዝልዓል ናይ ዋንነት 
ሕቶ እውን ምስክር ክኸውን ተባሂሉ 
ነበረ። ዛንታ ተጠቃምነት ወደብ’ውን 
ነዚ ዘረጋግጽ’ዩ። ንኣብነት ኣብ 1962 
ኢትዮጵያ ብዓሰብ ዘእተወቶ ንብረት 
27% ኮይኑ ብጅቡቲ 49% ነበረ። ኣብ 
1975 ብዓሰብ ዝኣተወ ንብረት 25% 
ብጅቡቲ ድማ 75% ኮይኑ ናይ ባጽዕ 
ካብ 18% ዘይሓልፍ’ዩ ነይሩ። ከምቲ 
“ምብላዕ ምብልዑ ዝብኢ ዓድና 
ይብላዓዮ” ዝብል ኣተሓሳስባ እዩ። 
መራሕቲ ኢትዮጵያ፡ ፈረንሳውያን 
ክሳብ ዘለዉ ንጅቡቲ ክገዝኡዋ፡ 
ድሕሪኡ ግን ንኣታቶም ክትወሃብ 
ምዃና ምሉእ እምነት ኣሕዲሮም 
ነበሩ። እንተኾነ ግን ፈረንሳውያን 
ንቀጻሊ ረብሓኦም ዘውሕስ ካልእ 
መገዲ ሃንደሱ። ንጅቡታውያን ናይ 
ርእሰ ምምሕዳር መሰል ክህብዎም 
ኣንቀዱ። 

 ኣብ 1949 ኣብ ጅቡቲ፡ ክልተ 
ፖለቲካውያን ልሂቓን ንመሪሕነት 
ተወዳደርቲ ኮይኖም ቀረቡ። ሓሰን 

ጉለድ ኦፕቲደንን መሓመድ ሓርቢን። 
ኢትዮጵያ እዚ ካብ ድሌታ ወጻኢ ዝኾነ 
ክስተት ኣሰንበዳ። ክትገብሮ እትኽእል 
ነገር ስለዘይነበረ ግን ብውሑዱ 
ንረብሓኣ ግምት ዝህብ ሰብ ኣብ ስልጣን 
ክመጽእ ሓለነት። እዚ ናይ ኢትዮጵያ 
ሓሳብ እንተላይ ንፈረንሳውያን ዘገድስ 
ብምንባሩ ድማ፡ ሓሰን ጉለድ ኦፕቲደን 
ኣብ ስልጣን ክመጽእ ብወገን ፈረንሳን 
ኢትዮጵያን ሓያል ጻዕሪ ተኻየደ። ግን 
ኣይተዓወተን። ኣብቲ ምርጫ፡ ካብ 
ትጽቢት ወጻኢ፡ እቲ ጅቡቲ ርእሳ 
ክትክእል ወይ ድማ ምስ ሶማላውያን 
ክትሓብር ዝደፍእ ዝነበረ መሓመድ 
ሓርቢ ተዓወተ። እዚ ነገር’ዚ ክኽሰት 
ዝኸኣለ፡ ብጽልዋ ናይቲ ኣብቲ እዋን’ቲ 
ኣብ ሃገራት ዓረብ ዓቢ ተሰማዕነት 
ዝነበሮ ፕረዚደንት ግብጺ ጀማል 
ዓብደልናስር እዩ። ንሱ “ጅቡቲ ናታ 
ታሪኻዊ ኣመጻጽኣ ዘለዋ ነጻ ሃገር 
እያ” ዝብል መርገጺ ነበሮ። በዚ ድማ 
ኢትዮጵያ ሃረር እትብሎ ዝነበረት 
- ሓደ መዓልቲ ጅቡቲ ናብ ኣደኣ 
(እናት-ኣገርዋ) ኢትዮጵያ ክትምለስ 
እያ - ዝብል ባህጊ ኣይሰመረን። በቲ 
ስምዒት ሶማላዊ ሃገራውነት ዝነበሮ 
መራሒ መሓመድ ሓርቢ ተበድሀ። 

 ብ1955፡ ብተበግሶ ንጉስ ሃይለሳላሰን 
ካልኦት ኣፍሪቃውያን መራሕቲን 
ውድብ ሓድነት ኣፍሪቃ (OAU) ኣብ 
ኣዲስ-ኣበባ ክምስረት እንከሎ፡ ኢትዮጵያ 
ግዝኣት ጅቡቲ “ይግበኣኒ’ዩ” ዝብል 
ሕቶ ከተልዕል ውጥን ሒዛ ነበረት። 
እንተኾነ ከም ኣአንጋዲት ሃገር፡ ኣብ 
ምምስራት ናይቲ ሓድሽ ውድብ ነዚ 
በዳሂ ጉዳይ ከተልዕሎ ኣይመረጸትን። 
ንሓንቲ ብታሪኻውን መጎታውን 
ኣገባብ ቅጥዒ ሃገርነት ዘማልአት፡ 
ኣብ ኣፍሪቃ ዝርከባ ሃገራት ኣዕራብ 
ከም ብዓል ግብጺ ዝጣበቓላ ጅቡቲ፡ 
“ብዘይሕጊ ዝተገንጸለት ኣካለይ 
ስለዝኾነት፡ ናብ ኣደኣ ኢትዮጵያ 
ትመለሰለይ” ክትብል ከበዳ። ኣብ 
ርእሲ’ዚ ሶማልያ ናጽነታ ምስ ረኸበት፡ 
ህዝብን መራሕትን ሶማል “ጅቡቲ 
ብባህልን ታሪኽን ትብጽሓና’ያ” ምባል 
ጀሚሮም ነበሩ። ኣብ ከምዚ ዓይነት 
ሃዋህው ኢትዮጵያ፡ ንናጽነት ጅቡቲ 
ከይተቓወመት፡ ብጥበብ ከምዝደናጐ 
ብምግባር፡ እቲ ኣብ ጅቡቲ ዝጐሃሃር 
ዝነበረ ሶማላዊ ሃገራውነት ዝዝሕለሉ 
ኩነታት ንምፍጣር ሓድሽ  ስልቲ ሃሰው 

በለት። ምስ ፈረንሳ ብምርድዳእ ከኣ 
ጅቡቲ ኣብ ትሕቲ ፈረንሳ ክትጸንሕ 
ጸዓረት። ምናልባት ጅቡታውያን 
“ንሕና ምስቶም ብታሪኽን ባህልን 
እምነትን ቋንቋን ቅርበት ዘለና 
ሶማላውያን ኢና ንጽንበር” ዝብል 
ምርጫ ክወስዱ እንተሃቂኖም ግን፡ 
ኢትዮጵያ ብሓይሊ ንጅቡቲ ክትጎብጣ 
ሰራዊታ ኣብ ተጠንቐቕ ከም ዝጸንሕ 
ተገብረ።

 እቲ እዋን መግዛእታዊ ህላወ ኤውሮጳ 
ኣብ ኣፍሪቃ ዘብቅዓሉ መድረኽ ነበረ። 
ፈረንሳ ነቲ ሽዑ መግዛእቲ ከብቅዕ 
ዝነበረ ዓለማዊ ጸቕጢ ኣብ ግምት 
ብምእታው፡ ኣብ ክንዲ ብቐጥታ 
ብስዉር መገዲ መግዛእታዊ ህልውናኣ 
እትቕጽለሉ ሓደ ብልሓት መሃዘት። 
ሓላዪት ተመሲላ ጅቡታውያን መሰል 
ርእሰ ውሳነኦም ክጥቀሙ ተሰማሚዓ። 
ኢትዮጵያ ብወገና ንጅቡቲ ከም 
“ግዝኣታን ኣካላን” ክትከስራ 
ምዃና’ኳ እንተገመተት፡ ህዝቢ ጅቡቲ 
ዝወስዶ ውሳነ ንረብሓኣ ኣብ ግምት 
ዘእተወ ክኸውን ምስ መራሒ ፈረንሳ 
ዕቱብ ልዝብ ኣካየደት። ፈረንሳውያን 
ድማ ነቲ ሓሳብ ደገፉዎ። እዚ ዝስዕብ 
እማመ ድማ ተቓመመ። “በዚ 
ሶማላውያን ይኹኑ ሃገራት ኣዕራብ 
(ጀማል ዓብደልናስርን ካልኦትን) 
ዝገብሩዎ ዘለዉ ጎሳጓስ፡ ንሕና 
ካብ ምቁጽጻርን ምሕደራን ጅቡቲ 
ጠቕሊልና ክንወጽእ እንተዄንና፡ 
ኢትዮጵያ ንጅቡቲ ብሓይሊ 
ተቖጻጺራ፡ ንምዕራባውያን ዘይተሰክፍ 
ጅቡቲ ክንፈጥር ኢና።” ዝብል ሓሳብ 
ድማ ኣበገሱ። በዚ መሰረት ብጀነራል 
ኣበበ ገመዳ ዝምራሕ 3ይ ክፍለጦር 
ኣብ ተዳሎ ከም ዝቖመ፡ ተመራማሪ 
ታሪኽ ዶክተር በለጠ በላቸው፡ ሰነዳት 
ምርኩስ ገይሩ ይገልጽ።

   እዚ ጥጅእ’ዚ ኣብ ግብሪ 
ከይውዓለ እንከሎ፡ ኣብ 1958 ንርእሰ 
ውሳነ ኣመልኪቱ ህዝቢ ጅቡቲ ኣብ 
ዝወሰዶ ሕርያ፡ 60% ኣብ ትሕቲ 
ሞግዚትነት ፈረንሳ ክጸንሕ መረጸ። 
እዚ ዝኾነ፡ ካብቶም ምጽንባር ምስ 
ሶማል ዝጠልቡ ዝነበሩ ብዙሓት 
ደቂ ጅቡቲ፡ ወረቕት መንነት 
ኣይሓዝኩምን ተባሂሎም ንኸየድምጹ 
ስለዝተሰጎጉ ጥራይ ዘይኮነ፡ እቲ 
ብሕሉፍ ሃገራውነቱ ዝልለ መሓመድ 

ሓርቢ እውን ብሓደጋ ነፋሪት ከም 
ዝመውት ስለዝተገብረ ምዃኑ ናይ 
ታሪኽ ጽሑፋት ይገልጹ። በዚ ከኣ፡ 
ጅቡታውያን መሰል ርእሰ ውሳነኦም 
ንናጽነት ኣይተጠቕምሉን፣ እቶም ምስ 
ሶማላውያን ክጽንበሩ ዝደለዩ ዝነበሩ 
እውን ኣይሰመረሎምን። ኢትዮጵያ 
ከኣ “ድሕሪ ደጊም ጅቡቲ ስግኣት 
ኣይትኾነንን እያ” ብምባል፡ ብዓቢኡ 
ድማ ኣብ ትሕቲ ፈረንሳ ብምዃና፡ 
“ምስ ደገዝማቲ መን ተማጓቲ” 
ኮይኑዋ  ንሞግዚትነት ፈረንሳ ዕረ 
እናጠዓማ ክትቅበል ተገደደት። ነታ 
ብ999 ፍርናክ ን99 ዓመታት ዘካረየታ 
“ኣካለይ” እትብላ ጅቡቲ ናይ 
ምምላስ ባህጋ ተዀልፈ። ብመገዲ 
ዲፕሎማሲ ድማ፡ ፖለቲካ ጅቡቲ 
ኣብ ዝኾነ እዋን ምስ ረብሓታት 
ኢትዮጵያ ከም ዘይራጸም ገይርካ 
ምሕብሓቡ ግዱድ ምርጫ ኮነ።

 መራሒ ሶማልያ መሓመድ ስያድ 
ባረ፡ በቲ ዝኽተሎ ዝነበረ ናይ ዓባይ 
ሶማልያ ፖለቲካ፡ ኣብ መፋርቕ 
70ታት ንጅቡቲ ብሓይሊ ከየልሕቓ 
ናይ ብዙሓት ኣውራ ድማ ናይ 
ኢትዮጵያ ስግኣት ነበረ። ስያድ ባረ 
ግን ቅድሚ ጅቡቲ ነቲ ኣብ ትሕቲ 
ኢትዮጵያ ዝርከብ ህዝቢ ሶማል 
ኦጋዴን ናብ ግዝኣቱ ንምጽንባር ዓቢ 
ውግእ ከፈተ። ፈለማ ስያድ ባረ ኣብቲ 
ግጥም ገስጋስ ኣርኣየ። እንተኾነ ስርዓት 
ደርግ ብገዚፍ ደገፍ ማሕበርነታውያን 
ሃገራት (ኩባን ሩስያን የመንን) ኣብቲ 
ውግእ ተዓዊቱ ወጸ።

  ድሕሪ’ዚ ፍጻመ’ዚ ኢትዮጵያ “ኣብ 
ሰንቀ ዘሎ ከተውርድ ኣብ ቱሽቱሻ ዘሎ 
ኣውደቐት” ዝብል ምስላ ዝተገንዘበት 
ትመስል፡ “ጅቡቲ ኣካላይ እያ” 
ዝብል ዘይሰምር ዛዕባ ገዲፋ፡ ጅቡቲ 
ብቐጻሊ ንረብሓ ኢትዮጵያ ደው ከም 
እትብል ናይ ምግባር ስልቲ ፖለቲካ 
ክትክተል ተቐሲባ። እዚ ይኹን’ምበር 
ምሁራት ኢትዮጵያውያን ምውቕ 
ክብሎም እንከሎ፡ “ጅቡቲ’ኮ ካብ 
ጥንቲ ኣካል ኢትዮጵያ እያ ነይራ፡ 
ወለድና ብዕሽነቶም ብ999 ፍርናክ 
ምስ ኣካረዩዋ ብኡ ኣቢላ ብዓሎቚ 
ካብ ኢድና ሞሊቓ፡ በዚ ይኹን በቲ 
ክትምለስ ኣለዋ!” ክብሉ ይስምዑ 
እዮም።

 ጽሑፈይ በዚ ኣብዚ ቀረባ እዋን 
ዝረኸብኩዎ ሓበሬታ ክዛዝም፦ 
መንግስቲ ብልጽግና ንመንግስቲ ጅቡቲ 
መንገዲ ሰመራ ጅቡቲ፡ ካብ ኩሎም 
ስግኣታት ውሑስ (secured) ክንገብሮ 
እንተዄንና፡ ኣብ ውሽጢ ጅቡቲ 
ወተሃደራዊ መዓስከር (በይዝ) ሃቡና’ሞ፡ 
ብኮማንዶና ገይርና ክንሕሉዎ። ኣብ 
ማያት ቀይሕ ባሕሪ ንዝህሉ ስግኣታት 
ድማ ዋሕስ ክንከውን” ክብል እማመ 
ኣቕሪቡ ነይሩ። መንግስቲ ጅቡቲ’ውን፡ 
ካብቲ ንካልኦት ግዳማውያን 
ሓይልታት ዝሃቦም ዕድል ብዘይፍለ፡ 
እወታዊ ምላሽ ሂቡ ነይሩ። እንተኾነ 
ግን፡ መንግስቲ ጅቡቲ “ይፍትሓላ 
ዝቐደመ ይኣኽለኒ” ብምባል ሓሳቡ 
ከምዝቐየረ እቲ ሓበሬታ የመልክት።

ዛዕባ ሎሚዛዕባ ሎሚዛዕባ ሎሚዛዕባ ሎሚ

ልቦናን ፍልስፍናንልቦናን ፍልስፍናንልቦናን ፍልስፍናንልቦናን ፍልስፍናን
ምሉእብርሃን ሃብተገብሪኤልምሉእብርሃን ሃብተገብሪኤል

ገስጋስን ተወፋይነትንሳልሳይ ክፋል

ሞያዊ ገስጋስ ክንዮ ናብ መሳልል 
ምሕኳር እዩ። ሞያዊ ገስጋስ ምናልባት 
እቲ ዝያዳ ዝርአ ከምኡ እውን፡ ኣብ 
ማሕበራዊ ህይወት እምብዛ ተፈላጥነት 
ዘለዎ እዩ። የግዳስ እቲ ምሒር ሰባት 
ብጌጋ ዝርድእዎ ዓይነት ገስጋስ እውን 
እዩ። 
ገሌና መብዛሕትኡ ግዜ ንሞያዊ ገስጋስ 

ምስ ኣብ እቲ እንሰርሓሉ ትካል፡ ኣብ 
መሳልል ሓላፍነት ንላዕሊ ምሕኳር ኢና 
እነተኣሳስሮ። ካልኦት ከኣ፡ ምስ ወሰኽ 
ደሞዝ ጥራይ ዘተሓሕዝዎ ኣለዉ። 
የግዳስ ናይ ብሓቂ ገስጋስ ሞያ፡ ምስ 
ዕብየት ስራሕ ምትእስሳር ዘለዎ እዩ 
ክኸውን ዘለዎ። እቲ ገስጋስ ንዓኻ ካብ 
እቲ ሕጂ ዘለኻዮ ኵነታት ዝያዳ ዘሐይል 
ክኸውን ይግባእ። ብእኡ ኣቢልካ ድማ፡ 
ትርጕም ዘለዎ ስራሕ ንዓለም ከተበርክተላ 
ትኽእል። 
 ገለ ሰባት ናብ ስራሕ ዓለም ክቝጸሩ 

እንከለዉ፡ ኣብ ወረቐት ዝጸንሖም 
ዘወናውን ውዕል ምስ ረኣዩ ዓይኖም 
ከይሓሰዩ ይቕበልዎ። ብመሰረት እቲ 
ውዕል፡ ዕብይ ዝበለ ሓላፍነት ከምኡ 
እውን፡ እቲ ደሞዝ ዘህርፍ እዩ። እንተዀነ፡ 

ንዕኦም ከም ሰብ ዘዕብዮም ኣይኰነን። 
ትርጕም ዘለዎ ኣበርክቶ ኣብ እቲ ትካል 
ንኽገብሩ ዘኽእሎም ድማ ኣይኰነን። 
እዚ ሞያዊ ገስጋስ ኣይኰነን። እዚ ዓወት 
ዝመስል ጕልቡብ ድስካለ ሞያ (career 
stagnation) እዩ።  
 ናይ ብሓቂ ገስጋስ ሞያ ነዞም ዝስዕቡ 

ከጠቓልል ይኽእል፥
• ምስ ባህርያውያን ተውህቦታትካ 

ዝሳነዩ ክእለታት ምምዕባል።
•  ኣብ ዘሐይለካ እምበር፡ ኣብ ዘድርቐካ 

ስራሕ ዘይምቕጻል። 
•  ትርጕም ዝህበካ ኣበርክቶ ምግባር። 
•  ሓባራዊ ምክብባር ዝሰረቱ፡ ምህናጽ 

ሞያውያን ዝምድናታት ዘማዕብል 
ክኸውን።
• ኣብ ስራሕካ ስልጣንን ፈጠራዊ 

ምቍጽጻርን ምዕዛዝ። 

ገስጋስ ሞያ ናቱ ዝዀነ ጸቕጢ ኣለዎ። 
ኣብ እቲ ናይ ምስግጋር እዋን፡ ዝለዓለ 
ጸቕጢ ክፈጥረልካ ንቡር እዩ። ቀጻሊ 
ዕብየት ከተንጸባርቕ ምስ ጀመርካ ግዳ፡ 
እቲ ጸቕጢ እናዘለቐልካ ከም ዝኸይድ 
ዳርጋ ንቡር እዩ። 
ሞያዊ ገስጋስ ንዝተፈላለዩ ሰባት 

ዝተፈላለዩ ትርጕም እዩ ዘለዎ። 
የግዳስ ነፍሲ ወከፍ ሰራሕተኛ ንሞያዊ 
ገስጋስ ወትሩ ኣብ ኣእምሮኡ ከሰላስሎ 
ይግባእ። ንሞያዊ ገስጋስ ሓንሳእ ምስ 
ሓሰብካሉ፡ ብእኡ ኣቢልካ ዕሽሽ እትብሎ 
እውን ኣይኰነን። ክሳብ ኣብ ስራሕ 
ዓለም ዝሃለኻ፡ ብዕምቈት ክትሓስበሉን 

ክትሰርሓሉን ይግባእ። 
ንስኻ ንበይንኻ ኣብ እቲ እትሰርሓሉ 

ትካል ክትዓቢ ኣጸጋሚ ክኸውን ይኽእል 
እዩ። ክንዲ ዝዀነ፡ ምስ መሳርሕትኻ 
ብሓባር እትዓብዩሉ መንገዲ ከተጣጥሕ 
ጽቡቕ እዩ። ምናልባት ንመሳርሕትኻ ኣብ 
ምሕጋዝ ክትጽገም ትኽእል ኢኻ። ኣብ 
ከምዚ ኵነታት ንገዛእ ርእስኻ ንምምሕያሽ 
እትገብሮ ጻዕርን እትረኽቦ ውጽኢትን 
ንኻልኦት መሳርሕትኻ ተመሳሳሊ 
ስጕምቲ ንኽወስዱ ከነቓቕሖም ይኽእል 
እዩ። 
ንዓኻ ቀንዲ ዝውስነካ ሸቶኻ እዩ። 

ሸቶኻ እንተ ኣነጺርካ፡ ሞያዊ ገስጋስካ 
ብእኡ መጠን እዩ ዝሰልጥ። ኣብ ስራሕ 
ዓለም ክሳብ ዝሃለኻ፡ ነቲ ኣብ ትካልካ 
ክትረኽቦ እትኽእል ዕድል ብዝግባእ 
ክትጥቀመሉ ኣለካ። ምስ መሳርሕትኻን 
ናይ ቀረባ ሓለፍትኻን ቀጻሊ ርክብ 
ምግባር፡ ንሞያዊ ገስጋስካ ሓጋዚ ከም 
ዝኸውን ኣይትስሓቶ። 
ነቲ ኣብ ሞያኻ ዘመዝገብካዮ ገስጋስ፡ 

ብጽፉፍ ኣብ ደብተርካ ኣስፍሮ። ነቲ 
ደብተርካ ቀጻሊ ተንብቦ እንተ ዄንካ፡ 
ኣበየናይ ደረጃ ከም ዘለኻን ኣብ ቀጻሊ 
ኣበየናይ ደረጃ ክትበጽሕ ከም እትኽእልን 
ክሕብረካ ይኽእል እዩ። 
 ኣብ ስራሕካ ብተወፋይነት እናሰራሕካ 

እንከለኻ፡ ኣብ መሳልል ሓላፍነት 
ዘይክትሓኵር ትኽእል ትኸውን። ናይ 
ደሞዝ ዕብየት እውን ዘይክትረክብ 
ትኽእል። እዚ ከቶ ተስፋ ከቝርጸካን 
ንድሕሪት ክጐትተካን ኣይግባእን። 

 ሞያዊ ገስጋስ ብዙሕ መልክዕ እዩ 
ዘለዎ። ኣብ እቲ ዘለኻዮ ቦታ ዝያዳ 
ሓላፍነት ክወሃበካ ይኽእል እዩ። ናብ 
ካልእ ዝሓሸ ዴስክ ወይ ክፍሊ ክትልወጥ 
ትኽእል። ምስ ሓድሽ ብድሆ ክትገጥም 
ዕድል ክትረክብ ትኽእል። 
ብዝዀነ ኵርናዕ ጠምቶ፡ ሞያዊ ገስጋስ 

ንሰራሕተኛታትን ኣስራሕቶምን ኣዝዩ 
ኣገዳሲ እዩ። ኣብ ዕግበት ስራሕ ዘለዎ 
ተራ ኣቃሊልካ ዝርአ ኣይኰነን። ገስጋስ 
ስራሕ ምስ ሓደስቲ ብድሆታት ስለ 
ዘራኽበካ፡ መሊስካ ዝያዳ ከም እትሕይል 
እዩ ዝገብረካ።  
 ሞያዊ ገስጋስ ከተመዝግብ እንከለኻ፡ 

ክሳብ ክንደይ ንለውጢ ድሉው ምዃንካ 
ኢኻ ንመሳርሕትኻን ሓለፍትኻን 
እተረጋግጸሎም። በቲ እተመዝግቦ ገስጋስ 
መጠን፡ ሰኸም ስራሕን ሓላፍነትን 
ክጽዕቀካ ይኽእል እዩ። ክንዲ ዝዀነ፡ 
ብኹለንተናኻ ብቑዕ ንኽትከውን ቀጻሊ 
ምድላው የድልየካ።   
 ገለ ኩባንያታት ንሰራሕተኛታተን 

‘ውጥን ገስጋስ ምዕባለ’ ንኽመልኡ 
የተባብዕኦም። እተን ትካላት ነቶም 
ሰራሕተኛታተን፡ “ኣብ ዝቕጽላ ክልተ፡ 
ሓሙሽተ ወይ ዓሰርተ ዓመታት፡ ኣበይ 
ደረጃ ክትበጽሕ ትደሊ፧” ዝብሉ ሕቶታት 
ክቕርባሎም ይኽእላ። ነቲ ድሮ ዘለዎም 
ክእለት ከለልዩዎን ኣብ መጻኢ እንታይ 
ዓይነት ክእለት ከጥርዩ ከም ዝደልዩን 
ክሓትታኦም ይኽእላ። 
 ዋላ እቲ ንስኻ እትሰርሓሉ ትካል፡ 

‘ውጥን ገስጋስ ምዕባለ’ ንኸተውጽእ 
ኣይሕተትካ፡ ባዕልኻ ነቲ ውጥን 
ከተውጽኦ እንተ ኽኢልካ፡ ዓቢ ረብሓ 
ክትረኽበሉ ትኽእል ኢኻ። እቲ ውጥን 
ንጻረ ክህልዎ ይግባእ። ኣብ ክንዲ ጥር 
ኢልካ፡ ‘ኣካያዲ ስራሕ ክኸውን እየ 
ዝደሊ።’ ምባል፡ በየናይ መሳልል ኣቢልካ 
ናብ እቲ ደረጃ ክትበጽሕ ከም እትደሊ፡ 
ነቲ መንገዲ ምንጻሩ ጽቡቕ እዩ። 
ንነኣሽቱ ዒላማታትካ እናወቓዕካ፡ ናብ እቲ 
ዝዓበየ ሸቶኻ ክትበጽሕ እንከለኻ ኢኻ፡ 
ዘተኣማምን ዓወት ክትጐናጸፍ እትኽእል።

“ገስጋስ ማለት ንጥፈት ሎሚን 
መረጋገጺ ጽባሕን እዩ።”
 - ራልፍ ዋልዶ ኤመርሰን - ራልፍ ዋልዶ ኤመርሰን

“መሰረታዊ ገስጋስ ምስ ዳግመ 
መግለጺ መሰረታዊ ሓሳብ ክተኣሳሰር 
ይግባእ።”  - ኣልፍረድ ኖርዝ ዋይትሄድ ኣልፍረድ ኖርዝ ዋይትሄድ

ኣካላዊ ገስጋስ

“ኣብ እታ ዘለናያ እንተ ደሪቕና፡ ናብ 
እቲ እንደልዮ ደረጃ ከቶ ክንበጽሕ 
ኣይንኽእልን ኢና።” - ኦፕራ ዊንፍሪ- ኦፕራ ዊንፍሪ

“ሓደ ሰብ ናብ ውሕስነት ክረኽበሉ 
ዝኽእል ንድሕሪት ክምለስ ወይ 
ናብ እቲ ዕብየት ክረኽበሉ ዝኽእል 
ቅድሚት ናይ ምኻድ ምርጫ 
ኣለዎ። ዕብየት ብተደጋጋሚ ክምረጽ 
ኣለዎ። ፍርሒ ብተደጋጋሚ ክንጸግ 
ይግባእ።” - ኣብርሃም ማስሎው ኣብርሃም ማስሎው

              ይቕጽል

ኣካላዊ ገስጋስ መሰረት ናይ ነፍሲ ወከፍ 
ነገር እዩ። ኣካልና ዲናሞ ናይ ኩሎም 
ዓይነታት ገስጋስ እዩ። ብዘይኣካላዊ 
ጥዕና፡ ኣብ ካልኦት መዳያት ዓወታት 
እተመዝግበሉ ተኽእሎ ምሒር ጸቢብ 
እዩ። የግዳስ ህይወት ጽንክር ክብለና 
እንከሎ፡ ተቐዳዲምና ግዳይ እንገብሮ፡ 
ንኣካላዊ ገስጋስ ኢና።     
 ኣካላዊ ገስጋስ ክንብል እንከለና፡ 

ክንዲ እተን ንሞዴል ዝወዳደራ ደቂ 
ኣንስትዮ ወይ ንኣካላዊ ቅርጺ ዝወዳደሩ 
ደቂ ተባዕትዮ ክንጭነቐሉ ኣለና ማለት 
ኣይኰነን። ኣብ ውድድር ቅርጺ ኣካላት 
ወይ ሞያ ሞዴል እንተ እንሳተፍ ኴንና 
ግዳ፡ ክንጭነቐሉ ባህርያዊ እዩ። 
 ሓደ ሰብ ንማራቶን ክወዳደር መደብ 

እንተ’ልዩዎ፡ ቅርጺ ኣካላቱ እንታይ 
ክመስል ከም ዘለዎ ክጠፍኦ የብሉን። 
ኣብ ካልእ ዓይነት ስፖርት ንምውድዳር 
እውን፡ ብቕዓት ኣካላት ንምሕላው ደም 
ምርሃጽ የድልየካ እዩ። 
 ኣብ እዚ ምዕቡል ዘመን ብዙሓት ሰባት 

ኣካላዊ ብቕዓቶም ንምሕላው ክብሉ፡ 
ቅድሚ ንስራሕ ምውፋሮም ወይ ድሕሪ 
ካብ ስራሕ ምፍዳሶም፡ ኣካላዊ ምንቅስቓስ 
የዘውትሩ ኣለዉ። እቲ ኣካላዊ ምንቅስቓስ፡ 
ካብ ኣብ ጂም ምስራሕ ክሳብ ናይ እግሪ 
ጕዕዞ ምክያድ ከጠቓልል ይኽእል። 
እቲ ምንታይሲ፡ ጥዕና ኣካልካ እንተ 
ዘይተሓልዩ፡ ንጥዕና ኣእምሮኻ ምጽላዉ 
ኣይተርፎን እዩ።  
 ኣካላዊ ገስጋስ ከተመዝግብ እንተ 

ኽኢልካ፡ ኣብ ብዙሕ መዳይ ክጠቕመካ 

ይኽእል እዩ። ብፍላይ ከኣ፡ ኣብ ስራሕካ 
ኣዝዩ እዩ ዝጠቕመካ። ድልዱል ኣካላት 
ክሃንጽ ዝኸኣለ ሰብ፡ ብዘይዝዀነ ቃንዛን 
ቀጨውጮውን ንነዊሕ ሰዓታት ተወፍዩ 
ክሰርሕ ልዑል ተኽእሎ ኣሎ።  
ገለ ካብ ቀንዲ ሸነኻት ኣካላዊ ገስጋስ 

ንምጥቃስ፥ 
•	 ስሩዕ ምንቅስቓስ ብምግባር 

ዝሓሸ ባህታ ክትረክብ ምኽኣል።
•	 ዘኸርሸካ ዘይኰነ፡ ልዑል ጸዓት 

ዝፈጥረልካ መግቢ ምምጋብ።
•	 እኹል ድቃስን ዕረፍትን 

ምርካብ።
•	 ቅድሚ ናብ ሕዱር ደረጃ 

ምስግጋሩ፡ ንጭንቀትካ ምቍጽጻር። 
•	 ንጥዕናኻ ኣብ ምሕላው 

ዝሕግዙ ልምድታት ምዝውታር።
ንኣካላዊ ምንቅስቓስ ከም ርእሰ-ክንክን 

ትጥቀመሉ እንተ ዄንካ፡ ንጭንቀትካ ኣብ 
ምንካይ ልዑል እጃም እዩ ዘለዎ። ከም 
መቕጻዕቲ እንተ ተሰላስሎ ሃሊኻ ግዳ፡ 
ንጭንቀትካ መሊሱ እዩ ዘብእሶ።
ጥዕናኡ ዘይተሓለወ ሰራሕተኛ ኣብ 

ስራሕ ኣድማዒ ክኸውን ኣይክእልን 
እዩ። ሓደ ሰራሕተኛ ኣፍራዪ፡ ተወዳዳርን 
ዕዉትን ንክኸውን፡ ዝተማልአ ኣካላውን 
ኣእምሮኣውን ጥዕና ከም ዘድልዮ ኣብ 
ምልክት ሕቶ ዝኣቱ ኣይኰነን።
 ሓንቲ ትካል ተወዳዳሪትን ዕውትቲን 

ንኽትከውን ሓያላትን ክኢላታትን 

ሰራሕተኛታት ክትቈጽር እያ እትደሊ። 
ብዙሓት ኩባንያታት ዓለምና ንጥዕናን 
ሓጐስን ሰራሕተኛታተን ኣብ ዝለዓለ 
ቀዳምነታተን ሰሪዐንኦም ኣለዋ። 
 ሚዛን ስራሕን ህይወትን እንተ 

ዘይተሓልዩ፡ እቲ ናይ መጠረሽታ ውጽኢት 
ዕንወት እዩ ዝኸውን። ንስራሕካ ክትብል 
ህይወትካ ትብድል እንተ ዄንካ፡ ክሳብ 
ደረጃ ሞት ክትበጽሕ ትኽእል ኢኻ። 
ብመንጽሩ፡ ንምቾት ህይወትካ ክትብል 
ንስራሕካ ትብድል እንተ ዄንካ፡ ክሳብ 
ካብ ስራሕ ናይ ምብራር ዕጫ ክበጽሓካ 
ይኽእል እዩ። 
 “ጥዑይ ኣካል ማዕረ ጥዑይ ኣእምሮ 

እዩ!” ዝበሃል ብዘይምኽንያት ኣይኰነን። 
ስሩዕ ኣካላዊ ምንቅስቓስ ሓደ ካብ እቲ 
ዝበለጸ ኣገባብ ጥዕናና እንሕልወሉ እዩ። 
እዚ ተመሊሱ ንኣእምሮኣዊ ንጻረ፡ ጽንዓት 

ከምኡ እውን፡ ንኹለንተናዊ ብቕዓት 
ብእወታ ይጸሉ። 
	 እናሓንሳእ 24 ሰዓታት ኣብ 

መዓልቲ እኹላት ከም ዘይኰና ዝስመዓና 
እዋን ኣሎ። ከም እዚ ዓይነት ክኽሰት 
እንከሎ፡ እቲ ቐዳማይ ግዳይ ክንገብሮ 
እንህንደድ፡ ንድቃስና ኢና። ድቃስ ግዳ፡ 
ሓደ ካብ እቶም ቀንዲ ንጥዕናና ዘድልዩና 
ምዃኖም ኣይጠፍኣናን እዩ። 
 መብዛሕትኡ ግዜ ካብ ናይ ለይቲ 

ዕረፍትና ማለት ድቃስና ንላዕሊ ንስራሕና፡ 
ስድራ ቤትናን ጠለባት ህይወትናን ኢና 
ብቐዳምነት እንሰርዕ። ገለ ሰባት፡ ‘ድቃስ 
ናይ ድኹማት እዩ!’ ክብሉ ይስምዑ 
እዮም። ካልኦት ከኣ፡ ‘ድቃስ ንኸልቢ 
ኣይጠቐመን።’ ክብሉ ሰሚዐዮም ኣለኹ። 
የግዳስ ኣገዳስነት ድቃስ ኣብ ትሕቲ ዝዀነ 
ይዅን ኵነት፡ ዕሽሽ ክበሃል ኣይግባእን። 
 እናሓንሳእ ዋላ ንስኻ እናደለኻዮ፡ ድቃስ 

ዝኣብየካ እዋን ኣሎ። ኣብ ከምዚ ኵነታት 

ገሌና ናብ መጽሓፍ ምንባብ እንሰግር 
ኣለና። ሽዑ ምስ ደኸምና ቀልጢፉ ድቃስ 
ባዕሉ ይወስደና። ካልኦት ሰባት ግዳ፡ ስሩዕ 
ኣካላዊ ምንቅስቓስ ስለ ዝገብሩ፡ ናይ 
ምድቃስ ጸገም ኣየጋጥሞምን እዩ። 
 ኣካላዊ ምንቅስቓስ ቀልጢፍካ 

ንኽትድቅስ ጥራይ ዘይኰነ፡ ዕምቈት 
ዘለዎ ድቃስ ንኽወስደካ እውን ይሕግዘካ 
እዩ። እቶም ስሩዕ ኣካላዊ ምንቅስቓስ 
ዝገብሩ ሰባት፡ ዝበለጸን ዝነውሐን ድቃስ 
የስተማቕሩ። ከም ውጽኢቱ፡ ዝሓየለ 
ኣካላትን ዝበልሐ ኣእምሮን ይውንኑ። 
ኣብ ስራሕ ዓለም ከኣ፡ ዝያዳ ኣድማዕቲ 
ይዀኑ። 
  እቲ ድቃስ ጸጊቡ ዝሓደረ ሰብ፡ ንግሆ 

ናብ ስራሕ ክወፍር እንከሎ ኣድህቦኡ 
ዝያዳ ልዑል እዩ ዝኸውን። ልዑል ጸዓት 
ስለ ዝውንን ከኣ፡ ነቲ ኣብ ስራሕ ዘጋጥሞ 
ብድሆ፡ ብቐሊሉ ክኣልዮ ይኽእል።

ባጽዕ ክጸልኣ’የ ግዲ!፧ ፍቕረይ፡ 
ብርሃን ወሊዑ ዝወዓለ ባሕሪ ዓይና፡ 
ዓይኒ ማዩ ከም ዝተረኽበ ቀላይ 
ንብዓት ክዘሩቝ ክርእዮ ነብሰይ 
ምግባር ኣበየኒ። እቲ ንሽሙ ኣብ 
ቅድሜኣ ጸረር ዝበለ፡ ከይደረዝኩዎ 
ሻቡ ዝሃፈፈ ንብዓተይ፡ ኣብ 
ውሽጠይ ዝገላብጠኒ ስምዒት 
ኣቐሚጡለይ’ዩ ወጺኡ። ኣየናይ 
ስምዒት’ዩ ክፈልዮ፡ ናተይን 
ናይ ፍቕረይን ፈልየ ክርድኦን 
ክውግኖን ነይሩኒ። መንነት ዘይብሉ 
ስምዒታታት ብዘይካ ዕንወት 
ዝቐዱ ፋይዳ ከም ዘየምጽእ፡ 
ሕሉፍ ህይወተይ ሕርሕራይ 
ገይሩ ኣርእዩኒ እንድዩ። ከቢድን 
ዝተወሳሰበን ስምዒታት ጌጋ 
ምስልን መረዳእታን ከም እትሕዝ 
ከም ዝገብረካ’ውን ከምኡ። ዕዝም 
ዘበለኒ ከኣ ንሱ’ዩ። ኣብ ቅድሚኣ 
ኰይነ ዝገብሮ ስለ ዝጠፍኣኒ ብዘይ 
ዘረባ መዕረፊና ኣብጺሐያ ናብዚ 
ደንደስ መጺአ።

ወሰን ወሰን ጎርግሱም ሸናዕ 
እናበልኩ ክዛወሮ፡ ብፍላይ ኣብቲ 
ዕራርቦን ፈለማ ጸሓይ ትወጽኣሉ 
ንግሆን ክፍተወኒ ጉድ’ዩ ነይሩ። 
ሕጂ ግን ጸላዕላዕ ይብለኒ ኣሎ። 
ኣብዚ መገሻና፡ መዕረፊና ኣብ 
ጎርግሱም ክንሕዝ ዝገበርኩ 
ምኽንያት ሓደ ንሱ’ዩ። ወሰናስን 
ባሕሪ ጎርግሱም፡ ንኽፍወስ፡ 

ዝኽረይ ንኽመልኮ፡ ሕመቐይ 
ንኽጸሮ፡ ነቲ ይቕረ ዘይብሃሎ 
ግብሩ ይቕረ ክብሎ ሓጊዙኒ’ዩ። 
ሕጂ’ውን ሓይለይ እዩ፣ ኣብ 
ቅድሚ እቲ ከቢድ ዝኽረይ ቈይመ 
ቃንዛይ ክመልኽ ዝኸኣልኩሉ 
ቦታ። ተላዕጢጡ ከም መንደዓት 
ሓሊኹ ሒዙኒ ዝነበረ ስምዒታት፡ 
ብዓቕሊ ፈቲለ ክዝርዝሮ፡ ነብሰይ 
ከም ኣብ ባሕሪ ብዝተወርወረ 
ሸረኽ ዝተኸለለ ዓሳ ከይኰነት 
- ደረታ ሓሊፋ ክትብንጥሶ፡ … 
ዘኽኣለ፣ ነዚ ብስራት ዝበልኩዎ 
መዘዝ ከም ዘሎዎ ሕሹዅ ዘይበለኒ 
ኣሕረቐኒ። 

ሕቶ መርዓ፡ ነቲ ተፈዊሱ 
ዝበልኩዎ ቍስላ ክገፋጭሎ 
እንከሎ ተራእዩኒ፣ ስኽኽ ኢለ። 
‘ቍስሊ ከይተጐድአ ኣይሓውን’ዩ’ 
ብምባል ጥራይ ቍስላ ክጐድኦ 

ሰንበት - 18  - 18 ጥቅምቲ 2026 2026 
... መወዳእታኡ ምስ ዓይኒ 

ፍንጃል ሎሚ ኮፍ ኢልና። ፈለማ 
ርእይ እንከብላ ዝዓጀበትኒ ጓል’ያ። 
ካብ ብጾታ ደሚቓ ዝወጽአት 
ጸሓይ። ሰግለለት ብሕትውና፡ 
ሰግለለት ሰንፈላልነት፡ ሰግለለት 
ትርጉም ኣልቦነት፡ ሰግለለት 
ጽምኢ፡ ሰግለለት ኮንቱነት፡ 
… ግፍፍ ኢሉ፣ ሓድሽ ንፋስ፡ 
ሓድሽ ተስፋ፡  ሓድሽ ብርሃን፡ 
ሓድሽ ትርጉም፡ ሓድሽ መጻኢ፡ 
… ዓሲሉ መንፈሰይ ክብ ከብሎ 
ተፈለጠኒ። ቀልበይ ኣሻቡ ነቒሑ። 
ኣጓንየዮ ዝነበርኩ ውሽጠይ ደሃዩ 
ሰማዕኩ። ብርሃን ኣትዩ ልበይ።  

ክንቋጸር እንከለና፡ እንታይ 
ከዕልላ ኣይፈለጥኩን። ግን 
እንተወሓደ በቲ ናይ ሓባር ረቛሒና 
ኣጣጢሕና ከነዕልል ንኽእል 
ምዃና ኣይተጠራጠርኩን። 
ኣይተሰከፍኩን’ውን። ውሽጡ 
ብርሃን ዝሃረሞ’ሞ ከመይ 
ኣቢሉ’ዩ ዝስከፍ። ምልኣት 
ምስኡ እንድያ። መሊአ። እቲ 
ውሽጠይ ዝመልአ፡ ካብ ኣዒንታ፡ 
ፍሽኽታኣ፡ ኣጻብዕታ፡ ስሓቓ፡ 
ዕላላ፡ ዕምቈታ፡ ቅንዕናኣ፡ … 
ከረጋግጾ ከለኹ ኣይተፈለጠንን። 
ቅድሚ ሽሕ ዓመት ዝፈልጣ 
ክመስለኒ ከኣ ግድን ኰነ። ኵሉ 
ዝዀንኩዎ ነገርኩዋ። ድሕሪ 
ምልኣት በጭቕ ግድን ስለዝዀነ። 
ኣየፍርደንን’ውን። ...

ዓይኒ ፍንጃል ዓይኒ ፍንጃል 2020 መጋቢት 

ሱራፌል ተስፋብሩኽ
surafealtesfabruk@gmail.com

ግቡእ ኣይኰነን። ደረት ቃንዛ 
ናይ ሓደ ሰብ ኣይኰነን ክትፈልጦ 
ክትግምቶ’ኳ ኣይከኣልን። ኪንዮ 
ኣብ ቃንዛ ምህላዉ እንታይ 
ክትፈልጥ ትኽእል። እታ 
ተቐንዙዎን መጠን ዝቕንዘዋን 
ባዕሉ’ዩ ዝፈልጣ፣ ሓደ’ኳ ምስኡ 
ክምዓራረዮ ኣይክእልን። ንኽሕሸና፡ 
ኣጋውል ዘላቶ ብምዝማድ ክርዳእ 
ክፍትን ጸኒሐ’የ። እዚ ሕጂ 
ትሓልፎ ዘላ ተመኵሮ፡ በቲ ናተይ 
መልክዑ፡ ሓሊፈዮ’የ መስለኒ። 
ስለዝዀነ ከኣ’የ፡ ክሳዕ ምስ ሕሉፋ 
እትዕረቕ ብዓቕሊ ክጽበያ ቃል 
ዝኣተኹ።

ሕጂ ዝገብሮ እሓስብ ኣለኹ። 
ከምዚ ሕቶ እናሻዕ ኣይክሓታን’የ። 
ሰብ ብናቱ መገዲ፡ ብናቱ ዓቕሚ 
ስለ ዝሰጋገር፡ ክሳዕ ዝደለየቶ 
ግዜ ክህባ እየ። ሰብ ኰይኑ ኣብ 

ምስ ‘ገና’፡ ገና ክንፋጠጥ ኢናምስ ‘ገና’፡ ገና ክንፋጠጥ ኢና

ምስ መሓዙተይ ቈጸራ እኳ እንተ 
ነበረኒ፡ ቅድሚኡ ካልእ ጕዳይ ስለ 
ዝሓዝኩ ናብ ቦታ ቈጸራይ ክበጽሕ 
ቍሩብ ግዜ ሰሪቐ’የ። መሓዙተይ 
ድማ ግዜ ኣብ ምኽባር ኣዝየን 
ንፉዓት ብምንባረን ቀዲመን 
ኣብ ቦታ ቈጸራ ከም ዝጸንሓኒ 
ብምግማት ብስክፍታ ናብቲ ቤት 
መግቢ ንምብጻሕ ዘብዘብ ክብል 
ጀመርኩ። ክሰልጠኒ ብምባል ታክሲ 
እኳ እንተ ወሰድኩ፡ እቲ ዝቐጸለ 
ናይ ኣጋር መገዲ ግና ንኽደናጐ 
እኹል ምኽንያት ኰይኑኒ። 
ኣብ መወዳእታ ግና ብተብተብ 
ንመሓዙተይ ኣርከብኩወን። 
ከይኵርያኒ ብምስጋእ ድማ ቅድሚ 
ኮፍ ምባለይ ይቕሬታ እናሓተትኩ 
ሰላም በልኩወን። ጽቡቕ ነገሩ 
መሓዙተይ ዝቕየማ ዓይነት 
ሰባት ስለ ዘይኰና፡ ንቐፌትአን 
ብጭርቃን ኣቢለን ድሕሪ ናባይ 
ምባለን እናሰሓቕና ናብ ካልእ 
ዕላልና ሰገርና። 

ከምቲ ኵሉ ግዜ ንገብሮ ሎሚ’ውን 
ዘካትዕ ኣርእስቲ ኣልዒልና ክንካታዕ 
ጀመርና። ዝበዝሕ እዋን ሓደ ናይ 

ሓባር ርድኢት ንምሓዝ ኢልና 
እኳ ንጅምሮ እንተ ኴንና፡ ዘይከም 
ኣጀማምራና ኣብ ነንበይኑ ጫፍ 
ናይ ሓሳባት ኴንና ኢና እንፋኖ። 
ኣብዛ ምሸት ድማ ከምቲ ልሙድ 
እታ ውዕይቲ ሳሊ መሓዛና እንተስ 
ከተካትዓና ደልያ እንተስ ናይ ልባ 
ትዛረብ ነይራ፡ “ነዚ ኣምላኽሲ 
ሃብታም ጥራይ እንተ ገይሩኒ 
እንታይ ዘይሃብካኒ ክብሎ፡” በለትና 
ናብ ሰማይ እናጠመተት። 

ሊዱ ትቕብል ኣቢላ; “እዋይ 
ንስኺ ክሳዕ ትህብትሚ ግዳ 
እርጋን እንድዩ ከርክበኪ፣ ሃብታም 
ሰብኣይ ደኣ ተመነዪ፡”  ምስ በለት 
ኵሉና ሰሓቕና። ሓቃ’ያ ነይራ 
ሊዱ፣ ሳሊ መሓዛና ናይ ስራሕ 

ባህርን ልምድን ዘሎዋ ዓይነት ሰብ 
ኣይኰነትን። ብኣንጻሩ ግና ሕልፊ 
ኵላትና ገንዘብ ከተጥፍእ ኢና 
እንርእያ። 

እታ ሰሓቕ እትፈቱ ሚኩ ግና 
ሰሓቓ ድሕሪ ምውዳእ፡ “ሓቃ’ያ 
ሊዱ ማለት ሳሊ መሓዛይ ዋላ 
ብርእሰይ ክሓድር እንተ በልኪ፡ 
ወርሓዊ ኣታዊታትኪ ካብ ዕለታዊ 
እንጌራ ሓሊፉ ናብ መገዲ ሃብቲስ 
ክንደየናይ፧” በለታ ፍሽኽ ብምባል። 

ኣነ ግና ኣብ ሓሳባተን ክሰማማዕ 
ኣይከኣልኩን። ምኽንያቱ፡ ኣነ 
ብውልቀይ ሃብታም ንምዃን 
ኣጠቓቕማ እምበር ኣታዊ ጥራሕ 
እኹል ምኽንያት እዩ ዝብል 
ኣበሃህላ ኣይርድኣንን እዩ። ከመይሲ 

ብዙሕ ኣታዊ ዘሎዎም ግና ክሳዕ 
ሕጂ ዘይሃብተሙ፡ ብኣንጻሩ ውሱን 
ኣታዊ ዘሎዎም ኣብ ዓቢ ደረጃ 
ዝበጽሑ ሰባት ብቐረባ እፈልጥ 
እየ። ነዚ መሓዙተይ ንኽርድእኦ 
ድማ ውሕሉል ቃላት ክጥቀም 
ፈተንኩ። እንተዀነ ግና ሳሊ 
ብዙሕ ከይተዛረብኩ ኰለፈትኒ። 

“ንስኺ ድማ ኣይምነወክን’ዩ፣ 
እዚ ዘይጭበጥ ተስፋ እንድዩ 
ተስፋ ዘቝርጸና ዘሎ። ድሓር 
ከኣ እዛ ዕድመና ሓጻር’ያ፣ ስለዚ 
ከለኻን ከለካን እዩ መሓዛይ፡
” በለትኒ ቀልጢፈ ክርድኣ 
ትጽቢት ብምግባር። ትርጕሙ 
እኳ እንተ ተረድኣኒ ግና ገንዘብካ 
ናብ ዝጠዓመካ እናዘረኻ ሃብቲ 
ምምዕዳው ፈጺሙ ምውሓጥ 
ኣበየኒ። ቀጺለን መሓዙተይ ዝኾነ 
ዝብላዕ ክእዝዝ ምስ ሓተታኒ፡ ኣብ 
ገዛ በሊዐ ምምጽአይ ዝነገርኩወን 
ዘኪረን መሊሰን ናብዛ ርእሰይ 
ደየባ። 

“ኣዱ ነብሲ ቁጠባዶ ዋላ 
ኣጠቓቕማ ክትብሊ ነዛ ነብስኺ 
ጥሜት ቀቲልክያ። ርኣይያ’ሞ’ዛ 
ነብስኺ እንታይ ትመስል ኣላ።” 
ብገንዘብ ዝጀመረ ዕላል ኣንፈቱ 
ናባይ ገጸን ቀየራኦ። እታ ዝኣተናያ 
ቤት መግቢ ሓዳስ ብምንባራ፡ 

“ናይታ ገዛ መግቢ ክንጥዕሞ፡
” ኢለን ከም ደስ ዝበለን ኣዚዘን 
ዝጸንሓ መሓዙተይ፡ ኣነ መጺአ 
ከም ዘይእዝዝ ምስ ነገርኩወን 
ዝዀረያለይ እየን ዝመስላ። 
ሽዑ’ውን ከም ቀደምና ብሓሳብ 
ከይተሰማማዕና ንምኻድ ተበገስና። 
ቅድሚኡ ግና ናይቲ ዝኣዘዛኦ 
መግቢ ሕሳብ ከተምጽኣለን ነታ 
ኣሳሳይት ጸውዓኣ። ከም ልምዲ 
ምስ መሓዙተይ ኣብ ንራኸበሉ 
ሕሳብ ነናትካ ወይ ተማቒልና 
ስለ እንኸፍሎ፡ ተዛንየን እየን 
ሕሳበን ዝጽበያ ነይረን። ሕሳብ 
ምስ መጽአ ግና ዘይተኣደነ 
ገንዘብ ዕዳ መጽአን። ዋላ’ኳ ኣብ 
ሰለስተአን ዝምቀል እንተዀነ፡ እቲ 
ምቅሊተን’ውን ቀሊል ኣይነበረን። 
ወዮ ከለኻን ከለካን ዝብል ኣበሃህላ 
ተሰኪማ ዝጸንሐት ሳሊ፡ እዚ 
ርድኢት’ዚ ምስ መገዲ ሃብቲ 
ዘይኰነስ ምስ ቅብሊት ናይ ቤት 
መግቢ እዩ ኣፋጢጡዋ። እንተ 
ኣነ ግና ካብ ጌጋአን ክምሃራ 
ብምባል ክሕግዘን ከይሓሰብኩ 
ቦርሳይ ሓቚፈ ፍሽኽ እናበልኩ 
ተጸበኹወን። ተስፋ እገብር 
እዛ ምሸት ህሞት ንመሓዙተይ 
ምሂራተን ክትከውን።

ዳናይት ሃብቱዳናይት ሃብቱ

ሰብ ዘይድገፍ የለን። ቀስ ገይረ 
ስምዒታታ ክትቀልዕ ክሕግዛ 
እየ። ተፍቅረኒ’ያ፣ ኣነ’ውን 
አፍቅራ’የ ዘረባ የብሉን። መገዲ 
ሕወይታ፡ ፈውሲ ልባ’የ፣ ፈጣሪ 
ብዘይ ምኽንያት ክንዲ’ዚ ዓቕልን 
መረዳእታን ኣይምሃበንን። እቲ 
ዓለም ካብኣ እትረኽቦ ጽቡቕ፡ 
እቲ ንሳ እትህቦ ብርሃን፡ ቀሊዑ 
ዘውጽእ ብዓል ሓደራ’የ ነበሰይ 
ዝቘጽራ። ምኽንያቱ፡ ለውሃታ፡ 
ፍቕራ፡ ሓልዮታ፡ ባህጋ፡ ክእለታን 
ዓቕማን ኣብ ሳንዱቕ ሓዳር ዶ 
ፍቕሪ ጸሚደ ዝሽጕሮ ኣይኰንኩን። 
እምበርከ፡ ፈውሲ ልበይ’ያ! 

ጎርግሱም ድሕሪ ሰዓት 6 ናይ 
ምሸት ክትሕምብስ ኣይፍቀድን 
እዩ። ናብ መደቀሲና ተመሊሰ፡ 
ካብቲ ተገምብያቶ ዝነረበት ዓራት 
ሰፍሲፈያ ወጺአ። ሓፍ ከብላን 
ኣብዛ ሕቝፎይ ስትይ ክትብልን 
ሓደ ኰይኑ። ኣዕሚቛ ኣስተንፊሳ። 
ድሮ ሰላመይ መሊኣቶ። ብምርጫይ 
ከማይ ገይሩ ዝሕጐስዶ ይህሉ፧ 
ናበይ ይወስዳ ኣለኹ ኣይዓጀባን። 
ሚእቲ እምነት ሂባ፡ ዓይና ዓሚታ 
ተጠምጢማትኒ ትጓዓዝ በስ! ናብ 
ባሕሪ ክንኣቱ ምስ ጀመርና ክሳዳ 
ኣቕኒዓ ጠሚታትኒ።

“እዚ ባሕሪ ምሳይ ዘሎዎ 
ዝምድና ትፈልጢ ኢኺ። ኵሉ 
ነገረይ ምስኡ’ዩ ዘሎ። ኵሉ ነገርና 
ሂብናዮ ንመለስ፡” ኢለ ግንባራ 
ሰዓምኩዋ። ፍሽኽታኣ ኣብቲ ጸላም 
ክበርህ ተዓዘብኩዎ። ነብሰይ ነብሳን 
ብሓደ ናብቲ ባሕሪ ደርበኹዎ።

ስፖርትስፖርት
መርሃዊ ገብረሚካኤልመርሃዊ ገብረሚካኤል

ስፖርትስፖርት
ትሕቲ 15 ዓመት ሊግ ደቂ ኣንስትዮ ፈሊሙትሕቲ 15 ዓመት ሊግ ደቂ ኣንስትዮ ፈሊሙሃገራዊ ፈደረሽን ኩዕሶ እግሪ ኤርትራ፡ ናይ 

ትሕቲ 15 ዓመት ደቂ-ኣንስትዮ ሊግ ብወግዒ 

ከፊቱ። 

ኣብቲ ሸሞንተ ንኡሳን ዞባታት ናይ ዞባ 

ማእከል ከምኡ’ውን ጋንታ ታለንት ዞባ 

ማእከል ትሕቲ 15 ዓመት ብጠቕላላ ትሽዓተ 

ጋንታታት ዝሳተፍኦ ሊግ፡ ንኣስታት ዓሰርተ 

ሰናብቲ ክቕጽል እዩ። ቀንዲ ዕላማ ናይ’ዚ 

ሊግ ድማ፡ ምልላይ ተውህቦ ኣብ ትሕቲ 

15 ዓመት ዝርከባ ደቂ ኣንስትዮ ምዃኑ 

ተሓቢሩ።

ኣብቲ ሓደ ጥቅምቲ ኣብ ስታድዩም 

ኣስመራን ሜዳ ሃገራዊ ፈደረሽንን ኣብ 

ሰዓታት ድሕሪ ቐትሪ ዝተኸፍተን ፈጸምቲ 

ኣካል ሃገራዊ ፈደረሽን ኩዕሶ እግሪ ኤርትራ 

ዝተረኸብሉን ኣጋጣሚ፡ ኣርባዕተ ውድድራት 

ተኻይዱ።

ኣብ ስታድዩም ኣስመራ፡ ፈለማ፡ ጋንታታት 

በሪኽ ምስ ኣባሻውል እየን ተራኺበን። 

ኣባሻውል ካብ ሶልያና ሰለሙን፡ ኣስሄል 

መሓመድ፡ ለውሃት ሳምሶምን ዩሊያና 

ዓብደላን ብዝረኸበተን ሸቶታት ተሓጊዛ 4-0 

ተዓዊታ። ድሕሪ’ዚ ንኣርባዕተ ኣስመራ ምስ 

ፓራዲዞ ዘራኸበ ግጥም’ዩ ስዒቡ። ኣርባዕተ 

ኣስመራ ካብ ደሴት ሺሻይ ብዝረኸበተን 

ኣርባዕተ ሸቶታት ተሓጊዛ ኣብ ልዕሊ ፓራዲዞ 

4ብ1 ተዓዊታ። እንኮ ሸቶ ናይ ፓራዲዞ ድማ 

ሉሊያ ኣሌክሳንደር ኣመዝጊባታ።

 ኣብ ሜዳ ሃገራዊ ፈደረሽን ዝተጋጠማ 

ጋንታታት ጎዳይፍ ምስ ዕ/ሓሙስ ድማ፡ 

ጎዳይፍ ብገፊሕ 9ብ1 ተዓዊታ። ጎዳይፍ 

ሸቶታታ ክልተ ካብ ሳልዋ ከሊፋ፡ ሓሓንቲ 

ሸቶ ድማ ካብ ደሊና ክፍላይ፡ ዲቦራ ብርሃነ፡ 

ህያብ ሃብተጽዮን፡ ምቾት ሙልጌታ፡ ሂባ 

ናስር፡ ዮሳን ገ/ብርሃን፡ ሬርቫን ፍስሃየ እያ 

ረኺባተን። ንእንኮ ሸቶ ዕዳጋ ሓሙስ ድማ 

ሚካል ኣማኑኤል ኣመዝጊባታ። ቀጺለን 

ዝተጻወታ ታለንት ዞባ ማእከልን ኣኽሪያን 

ኮይነን፡ ታለንት ዞባ ማእከል ካብ ሊድያ 

ኣማረ፡ ዮርካቤል ሃብቶም፡ ሆሳእና መድሃኔ፡ 

ብዝረኸበተን ሸቶታት 3ብ2 ዕውትቲ ኮይና። 

ቤተልሄም ተሾመ ድማ ንኽልተ ሸቶታት 

ኣኽሪያ ዘመዝገበት ተጻዋቲት’ያ። እዚ ግጥም 

ዝመጽእ ሰንበት ኣብ ክልተኡ ሜዳ ክቕጽል 

ምዃኑ፡ ህዝባዊ ርክባት ናይቲ ፈደረሽን 

ሓቢሩ።

መባእታ ስልጠና ‘ሚኒ ባስኬት ቦል’ ተዛዚሙመባእታ ስልጠና ‘ሚኒ ባስኬት ቦል’ ተዛዚሙ
ሃገራዊ ፈደረሽን ኩዕሶ ስኪዐት ኤርትራ፡ 

መባእታ ስልጠና ‘ሚኒ ባስኬት ቦል’  “ካባና 

ናባና“ ብዝብል ቴማ ንሽድሽተ ኣዋርሕ 

ከሰልጥኖም ዝጸንሐ 236 ሰልጠንቲ፡ ዝሓለፈ 

ሰንበት 1 ሕዳር ኣብ ሜዳ ቦቾፊላ ዛዚሙ።

እቲ ካብ ሽዱሽተ ክሳብ 16 ንዝዕድመኦም 

ተሳተፍቲ ዝተዋህበ ስልጠና፡ ብኽኢላ ሚኒ 

ባሴኬት ቦል፡ ኣድሓኖም ሰለሙን እዩ 

ተዋሂቡ። ኣብቲ ኣጋጣሚ ንኹሎም’ቶም 

ኣብቲ ስልጠና ዝተሳተፉን ብሉጽ ብቕዓት 

ንዘንጸባረቑን ተመሃሮን ኣብነታውያን ወለዲ 

ተመሃሮን ዝተዳለወሎም ሽልማትን መዳልያን 

ከምኡ’ውን ምስክር ወረቐትን ካብ ኢድ 

ዝተፈላለዩ ሓለፍቲ ተዋሂቡ።

ኣቦ ጁድ ቤሊንግሃም ኣብ 50 ዓመቱ ታሪኻዊ ዓወት ሰኒዱ
ኣቦኡ ንእንግሊዝዊ ኣጥቃዓይ ክለብ ሪያል 

ማድሪድ - ጁድ በሊንግሃም ዝኾነ ማርክ 

በሊንግሃም፡ ኣብ መበል 50 ዓመቱን ናይ 

ፈለማ ምስ ልዕሊ 50 ዓመት ሃገራዊት ጋንታ 

እንግሊዝ ብምዃን፡ ኣንጻር ሃገራዊት ጋንታ 

ሪፓፕሊክ ኣየርላንድ ኣብ ዘካየዶ ምሕዝነታዊ 

ጸወታ፡ ሸውዓተ ሸቶታት ብምቑጻሩ ታሪኻዊ 

ዓወት ሰኒዱ።

  ኣብቲ ልዕሊ 50 ዓመት ዝዕድመኦም 

ተጻወትቲ ዝተሳተፍዎ ናይ ምሕዝነት ጸወታ፡ 

እንግሊዝ 13ብ1 እያ ተዓዊታ። በዚ መንገዲ 

ኣቢሉ ድማ ማርክ በሊንግሃም፡ ኣብቲ ምሸት 

ደሚቑ ኣምስዩ።

ኣባል ፖሊስ ዝነበረ ማርክ፡ ኣብቲ ን17 

ዓመት ዝጸንሓሉ ሞያ ኣብ ዘካየዶ ግጥማት፡ 

ልዕሊ 700 ሸቶታት ብምምዝጋብ፡ ኣማተር 

ፔለ ተባሂሉ ይጽዋዕ ከምዝነበረ ዝገለጸ’ቲ 

ምንጪ፡ ኣብ 50 ዓመቱ ሸውዓተ ሸቶታት 

ብምቑጻሩ ነቲ ኣብ ስድራ በሊንግሃም ዘሎ 

ታሪኻዊ ድሕረ ባይታ ኩዕሶ እግሪ ዝድርዕ 

ምዃኑ ሓቢሩ።

ጀራርድ ኣብ ልዕሊ VAR ቁጠዐኡ ገሊጹ
ኣብ ታሽዓይ ሰሙን ግጥማት ፕሪመር ሊግ 

እንግሊዝ ዝተራእየ ፍጻመን ኣዛራቢ ዛዕባ ኮይኑ 

ዝቕጽል ዘሎን ንኣርሰናል ምስ ሊቨርፑል 

ዘራኸበ ግጥም፡ ዝተፈላለየ ስምዒታት 

ዝቕስቅስ ርእይቶታትን መግለጺታትን ካብ 

ናብ ኣብ ምንፋስ ኣየዕረፈን። ናይ ቀደም 

ሓለቓ ጋንታ ሊቨርፑል ስቲቨን ጀራርድ፡ 

ሊቨርፑል ብኣርሰናል 1ብ0 ኣብ ዝተሰዓረትሉ 

ግጥም፡ ኣብ ልዕሊ’ቲ ኣብ መንበር ተሓጋጋዚ 

ቪድዮ ዳንነት ኮይኑ ንጸወታ ዝከታተል 

ዝነበረ ስቱዋርት ኣትወል ብርቱዕ ቍጣዐኡ 

ኣስሚዑ።

ኣብ መበል 21 ደቒቕ ናይ’ቲ ጸወታ፡ 

ቲምበር ንኣጥቃዒ ሊቨርፑል ኣለክሳንደር 

ኢሳቅ ኣብ ውሽጢ ሳንዱቕ ፍጹም ቅላዕ 

ብርኡይ ንማልያኡ ስሒቡ ኣብ ዝዓንቀጸሉ፡ 

ቫር ነቲ ጉዳይ ሸለል ኢሉ ምሕላፉ፡ 

ብኣካይዳን ምሕደራን ቫር ፍጹም ከም 

ዝተቖጠዐ ዝገለጸ ጀራርድ፡ ሊቨርፑል በቲ 

ፍጻመ ፍጹም ቅላዕ ከምዝኸሰረት ኣረዲኡ።

ጀራርድ ብዛዕባ’ዚ ኣመልኪቱ ኣብ ዝሃቦ 

ሓበሬታ፡ “ነቲ ፍጻመ፡ ማእከላይ ዳኛ፡ ምናልባት 

ምስ ፍጥነት ናይ’ቲ ጸወታ ዘይከስተውዕለሉ 

ይኽእል’ዩ። እንተ ኾነ ድሕሪኡ ንዝሰዓበ 

መልሰ ግብሪ ናይ ተጻወትቲ፡ ማእከላይ ዳኛ 

ዝኾነ ከምዘይተፈጥረ ስቕ ኢሉ ክሓልፎ 

ምፍታኑ፡ ገለ ክብጻሕ ዝተደልየ ውጥን 

ከይነበሮ ኣይተርፍን። ብሓፈሻ ሓደ ሰብ ኣብ 

ውሽጢ ክፍሊ ቪዲዮ ቴክኖሎጂ ተቐሚጡ፡ 

ብብዙሓት ስክሪናት ተኸቢቡ 

እንከሎ ነዚ ኸምዚ ዝኣመሰለ 

ግሁድ ጌጋ ዘይምርኣዩ ፍጹም 

ዘሕፍር እዩ። ቲምበር ንማልያ 

ኢሳቅ ንነዊሕ እዋን እዩ ሒዝዎ። 

ዳኛ ነቲ ፍጻመ ደጊሙ ንምርኣይ 

ኮነ ንምንጻጉ ልዕሊ ሰለስተ ዕድላት 

ነይሩዎ እዩ። ይኹን እምበር 

ኣብዚ ዘመን’ዚ ኣብ ሜዳታት ሳላ 

ተተኺለን ዘለዋ ማእለያ ዘይብለን 

ካሜራታት፡ ስቱዋርት ኣትወል 

ዝገበሮ ውሳነ ኣዝዩ ድሑርን 

ዝተሓተን እዩ ነይሩ” ብምባል 

ንቪዲዮ ቴክኖሎጂ ብትሪ ኮኒኑ።

ምስ ሓላዊ ልዳት ዝተጋጨወ ስጳኛዊ ተጻዋታይ፡ ህይወቱ ሓሊፋ
ኣብ ካልኣይ ደረጃ ሊግ ስጳኛ ናይ 

እትጻወት ጋንታ ተነሪፍ ዝኾነ ኣጥቃዓይ 

ጀሱስ ዴ ሚገል፡ ኣብ እዋን ጸወታ ብዘጋጠሞ 

ብርቱዕ ናይ ኣፍልቢ መጉዳእቲ፡ ህይወቱ ከም 

ዝሓለፈት ጋንታኡ ኣፍሊጣ። እቲ ወዲ 30 

ዓመት ኣጥቃዓይ፡ ጋንታኡ ብሰኑይ ኣንጻር 

ኣንዶራ ኣብ ተካይዶ ዝነበረት ግጥም፡ ምስ 

ሓላዊ ልዳት ኣንዶራ ጀሱስ ኦውኖ ድሕሪ 

ምግጫዉ ብቐጥታ ናብ ክፍሊ ህጹጽ 

ረዴት’ኳ እንተ ተወስደ፡ ትማሊ ሰሉስ ንግሆ 

ከም ዝሞተ ተሓቢሩ።

ሚገል ነታ ካብ ነዊሕ ዝተላእኸቶ ኩዕሶ 

ኣብ ቁጽጽሩ ንምውዓል ኣብ ዝፈተነሉ ግዜ፡ 

ኣቐዲሙ ኩዕሶ ክመልስ ቦታኡ ለቒቑ ዝነበረ 

ሓላዊ ልዳት - ኦዎኖ፡ 

ንፈተነ ሚገል ንምክልኻል 

ብሓያል ናህሪ ድሕሪ 

ምሕምባቡ’ዩ ኣብ 

ልዕሊ’ዚ ኣጥቃዓይ ከቢድ 

ናይ ኣፍልቢን ርእሲን 

ምግጫው ኣኸቲሉ።

ኦውኖ በቲ ዝገበሮ በደል ካብቲ ጸወታ 

ብቐጥታ ብቐይሕ ካርድ ድሕሪ ምእላዩ፡ ነቲ 

ጸወታ ዝመርሖ ዝነበረ ማእከላይ ዳኛ ድማ 

ነቲ 2ብ2 ዝቕጽል ዝነበረ ጸወታ ከምዝቋረጽ 

ገይሩ።  

በዚ መሰረት ፈደረሽን ኵዕሶ እግሪ ስጳኛን 

ካልኦት ጋንታታትን ነቲ ኣብ ልዕሊ’ዚ 

ኣጥቃዓይ ዝወረደ ዘሕዝን በደል ብምኹናን፡ 

ንስድራ ቤትን ደገፍቲ ናይ’ታ ጋንታን ናይ 

ጽንዓት ይሃብኩም መልእኽቲ ኣብ ምሕላፍ 

ይርከቡ። ፈደረሽን ኩዕሶ እግሪ ስጳኛ ንኹሉ 

ናይ ውሽጢ ዓዲ ጸወታታት ብምቍራጽ፡ 

ናይ ሓዘን መዓልታት ኣዊጁ’ሎ።

ጁቬንቱስ ሓደስቲ ኣጥቃዕቲ ተናዲ
ኢጣልያዊት ክለብ ጁቬንቱስ፡ ኣብዚ ዓመተ 

ስፖርት ኣብ መስመር መጥቃዕቲ ገጢምዋ 

ንዘሎ ዋሕዲ ሸቶታት ንምፍታሕ፡ ሓሙሽተ 

ኣጥቃዕቲ ንምግዛእ መደብ ከም ዘውጸአት 

ሓቢራ።

ጁቬንቱስ ትማሊ ሰሉስ ንዕዳጋታታ 

ኣመልኪቱ ዝተገብረ ኣኼባ ብምጥቃስ ኣብ 

ዝሃበቶ መግለጺ፡ ንሓፈሻዊ ኩነታታን መስመር 

መጥቃዕታን ድማ ብፍላይ ንምድልዳል፡ ኣብ 

ወርሒ ጥሪ ንዝኽፈት መስኮት ምስግጋር 

ተጻወትቲ ልዕሊ 100 ሚልዮን ዩሮ ባጀት 

ሰሊዓ ምህላዋ ኣፍሊጣ።

ዝሓለፈ ዓመት ይኹን ሎሚ ዘዕግብ 

ውጽኢት ክተመዝገብ ከም ዝተጸገመት 

ትግለጽ ዘላ ጁቬንቱስ፡ ኣብዚ ድሮ 10 

ውድድራት ኣካዪዱ ዘሎ ሰረ-ኣ ኢጣልያ፡ 

ኣጥቃዕታ ራንዳል ኮሎ ሙኣኒንን ኒክ 

ቮልተማደን ሓንቲ ሸቶ ጥራይ ኣመዚቦም 

ብምህላዎም፡ መጻኢኣ ከም ዘተሓሳሰባ እዩ 

ዝንገር። እዞም ኣጥቃዕቲ ዋላ’ኳ ኣብ ሊግ 

ኤውሮጳ ሰለስተ ሸቶታት እንተ ኣመዝገቡ፡ 

ኣብ ሊግ ኢጣልያ ዘርእዩዎ ዘለዉ ትሑት 

ብቕዓት ግና ነዛ ጋንታ ምስ ቀዳሞት 

ኣርባዕተ ክትውድእ ዘለዋ ዕድል ኣብ ሓደጋ 

ከእትውዎ ከምዝኽእሉ ይሕበር።

 በዚ ምኽንያት ናይ ኣጥቃዕቲ ቅልውላው 

ንምፍታሕ፡ ኣቓልቦኣ ናብ ሓደስቲ ተጻወትቲ  

ከም ትገብር ክንገረላ ዝጸንሐ ጁቬንቱስ፡ 

በንጃሚን ሼስኮ ናይ  ዩናይትድ፡ ፎላሪን 

ባሎጉን ናይ ሞናኮ፡ ብሪያን ብሮቢ ናይ 

ሳንደርላንድ፡ ኣጥቃዓይ ኢጣልያዊት ክለብ 

ፍሮሲኖን ኣንቶኒዮ ራይሞንድ ከምኡ’ውን 

ዩነስ ኤቭኑታሊብ ናይ ኢንትራ-ፍራንክፈርት 

ዝርከብዎም ኣጥቃዕቲ ዓይና ኣውዲቓትሎም 

ትርከብ።

ኣብ ትሕቲ ኣሰልጣኒ ሉቺያኖ ስፓሌቲ 

ኣታዊ ወጻኢ ብቕዓት ተርኢ ዘላ ጁቬንቱስ፡ 

ኣብ ኣጥቃዕታ እምነት ከም ዘይብላ ድሕሪ 

ምስትውዓላ’ያ ነዚ ሓድሽ ውፍሪ ክተበግስ 

ትዳሎ ዘላ።

ጁቬንቱስ ነቲ “ውድቀት ኣጥቃዕቲ” ክትብል 

ዝሰመየቶ ጉዕዞኣ ንምድባስ ዝመጽእ ወርሒ 

ጥሪ ንትንሳኤኣ ዝሕግዙ ብሉጻት ኣጥቃዕቲ 

ክተፈርም ነዚ ባጀት 

ክትስልዖ ከምዝተገደደት 

ይንገር። ይኹን እምበር፡ 

ሰሊዓቶ ዘላ መጠን ገንዘብ 

ነቶም ትደልዮም ኣጥቃዕቲ 

ንምምጻእ ኮነ ትደልዮ 

ደረጃ ንምጉንጻፍ እኹል 

ዘይክኸውን ይኽእል’ዩ።

መደብ ጸወታ
ሎሚ

 ሻምፕዮንስ ሊግ 
ራብዓይ ናይ ሊግ  ጸወታ

ፈነርባቸ - ሊቨርፑል 8፡45 ድ.ቀ

ኤ.ኢ.ኬ - ርያል ማድሪድ 8፡45 ድ.ቀ

ለንስ - ኮሞ 11፡00 ድ.ቀ

ዶርትሞንድ - ርያል ቤትስ 11፡00 ድ.ቀ

ኣርብለፕዚግ - ማን ሲቲ 11፡00 ድ.ቀ

ፖርቶ - ናፖሊ 11፡00 ድ.ቀ

ፒኤስቪ - ብሩግ 11፡00 ድ.ቀ

ስላቪያ ፕራሃ - ኣርሰናል 11፡00 ድ.ቀ

ቫይኪንግ - ሳባህ 11፡00 ድ.ቀ



ሓዳስ   ኤርትራ 4 ሕዳር 2026 - ገጽ 12 መበል 36 ዓመት ቁ.56

ዜና ዓለምዜና ዓለምዜና ዓለምዜና ዓለምዜና ዓለምዜና ዓለምዜና ዓለምዜና ዓለም
ዮርዳኖስ ጸጋይዮርዳኖስ ጸጋይ

 ተረኛ ፋርማሲ ተረኛ ፋርማሲ ጎደና ቁ.ስልኪ 
ጎደና ሓርናት ቁ.158፡ ፊት ሲነማ ኢምፔሮ 121480

ዕለትዕለት

ፋርማሲ ቁ.1 መዓልታውን ለይታውን ኣገልግሎት ትህብ         ቁ.ቴሌፎን 127565 

ፋርማሲ ኢምፔሮ 4/11/2026

ሩስያን ዩክሬንን፡ ዝመጽእ ሰሙን ስሉሳዊ ዝርርብ ከካይዳ እየንፈደረሽን ሩስያን ዩክሬንን ዝመጽእ 
ሰሙን ብመንጎኛነት ኣመሪካ ኣብ ኣቡዳቢ 
- ሕቡራት ኢማራት ዓረብ ስሉሳዊ ዝርርብ 
ከካይዳ ምዃነን፡ ፍሉይ ልኡኽ ኣመሪካ 
ስቲቭ ዊትኮፍ ትማሊ ሰሉስ ሓቢሩ።
እቲ ፍሉይ ልኡኽ ኣብ ማሕበራዊ 

መራኸቢ ‘ኤክስ’ ኣብ ዝዘርገሖ ሓበሬታ፡ 
እቲ ዝመጽእ ሰሙን ዝካየድ ዝርርብ፡ 
ኲናት ዩክሬን ደው ድሕሪ ምባሉ ኣብ 
ዝህሉ ጸጥታዊ መደባት፡ ንጥፈታት 
ግብረሰናይ፡ ከምኡ’ውን ናብ ነባሪ ሰላም 
ንምብጻሕ ኣብ ዝካየድ ጻዕሪታት ከተኩር 
ምዃኑ ኣነጺሩ ኣሎ።
ብዘይካ’ዚ፡ ነቲ ዝርርብ ዘማእክሉ 

ልኡኻት ኣመሪካ፡ ካብ ፈረንሳ፡ ጀርመን፡ 

ብሪጣንያ፡ ሕብረት ኤውሮጳን ኪዳን 
ሰሜን ኣትላንቲክ (ኔቶ) ምስ ዝተላእኩ 
ወኪላት ክዘራረቡ ምዃኖም ተፈሊጡ 
ኣሎ።
እቶም ወኪላት፡ ዩክሬን ድሕሪ ኲናት 

ክህልዋ ኣብ ዝኽእል ጸጥታዊ ውሕስነት፡ 
ጸጥታዊ ኣቋውማ ኤውሮጳ ድሕሪ 
ኲናትን ዳግመ ህንጸት ዩክሬንን ኣተኲሮም 
ክዘራረቡ ከም ዝኾኑ ከኣ ተገሊጹ።
ኣብ ቀዳሞት ኣዋርሕ ናይ’ዛ ዓመት 

እዚኣ፡ ሩስያን ዩክሬን ብመንጎኛነት 
ኣመሪካ ኣብ ሕቡራት ኢማራት ዓረብን 
ስዊዘርላንድን ዝርርብ ኣካይደን ምንባረን 
ይዝከር።

ይኹን’ምበር፡ እቲ መስርሕ ዝርርብ፡ 
በቲ ኣብ ዝሓለፈ ለካቲት ዝጀመረ ኲናት 
ኢራን’ኳ ተሰናኺሉ እንተ ነበረ፡ ዝሓለፈ 
መስከረም ግና ኣመሪካ ነቲ ዝርርብ ከም 
ዘበራበረቶ ይፍለጥ።
ሩስያ፡ ኣብቲ ዝካየድ ስሉሳዊ ዝርርብ 

ቀጥታዊ ተሳትፎ ሃገራት ኤውሮጳ ከም 
ዘይትቕበሎ ኣነጺራ’ላ።
ሩስያ፡ ምስ ዩክሬን ዝርርብ ከተካይድ 

ድሉውቲ ምዃና’ኳ እንተ ገለጸት፡ ነባሪ 
ሰላም ክመጽእ እንተ ደኣ ኮይኑ ግና፡ 
ቀንዲ ጠንቂ ናይቲ ኲናት ክፍታሕ ከም 
ዘለዎ እያ ብተደጋጋሚ እተተሓሳስብ።

ኣመሪካ፡ ንእስራኤል እትህባ ሓገዝ ደው ከተብሎ ወሲና
ፕረዚደንት ኣመሪካ ዶናልድ ትራምፕ፡ 

ሃገሩ ንእስራኤል ክትህቦ ዝጸንሐት ሓገዝ 
ዝመጽእ ዓመት ደው ከተብሎ ምዃና 

ኣፍሊጡ።
ፕረዚደንት ትራምፕ፡ እቲ ውሳነ ምስ 

ቀዳማይ ሚኒስተር እስራኤል ድሕሪ 
ዝበጽሖ ስምምዕ 
ዝተወስደ ምዃኑ 
ድሕሪ ምግላጽ፡ ካብ 
ዝመጽእ ዓመት ንደሓር፡ 
እስራኤል ሓገዝ ምስ 
ትሓትት ጥራይ ክወሃባ 
ምዃኑ ወሲኹ ኣነጺሩ።
ብመሰረት እቲ 

ፕረዚደንት ትራምፕ ዝሃቦ መግለጺ፡ 
ኣመሪካ ንእስራኤል ዓመታዊ 4 ቢልዮን 
ዶላር ሓገዝ’ያ ክትህባ ጸኒሓ።
ትራምፕ፡ ናይ ፍርቂ ወቕቲ ባይቶኣዊ 

ምርጫ ሃገሩ ይካየድ ኣብ ዘለወሉ እዋን 
እዩ ነዚ መግለጺ ዝህብ ዘሎ።
ኣመሪካ ንእስራኤል እትህቦ ወተሃደራዊ 

ድጋፍን ኣብ ፖለቲካዊ ወፍሪ እትገብሮ 
ኣበርክቶን፡ ሓደ ካብቲ ኣባላት ሰልፊ 
ዲሞክራትን ሪፓብሊካንን ቅር ዝብሎም 
ዓበይቲ ዛዕባታት ምዃኑ እዩ ዝግለጽ።

ኣመሪካ፡ ኣብ ልዕሊ ኢራን መጥቃዕቲ ኣካይዳ
ኣመሪካ፡ ኣብ ‘ደሴት ቐሽም’ ኣብ ልዕሊ 

ዝርከብ ዒላማታት ኢራን መጥቃዕቲ ከም 
ዘካየደት ተሓቢሩ።
ምስቲ ዛዕባ ቅርበት ዘለዎም ወገናት፡ 

እቲ ሓዲሽ መጥቃዕቲ፡ ግብረ መልሲ 
ናይቲ ሰራዊት ኢራን ኣብ ልዕሊ ሓንቲ 
ዓይነታ ዘይተነጸረት ወተሃደራዊት ነፋሪት 
ኣመሪካ ዘካየዶ መጥቃዕቲ ደኣ እምበር፡ 
ኣብ መንጎ እተን ሃገራት ዳግማይ ግጭት 
ከም ዝተላዕለ ዘመልክት ከም ዘይኮነ 
ኣረዲኦም ኣለዉ።
ብመሰረት እቶም ምንጭታት፡ ኣመሪካ 

ኣብታ ደሴት ንዝርከብ ስርዓተ ራዳርን 
መወንጨፊ ሚሳይላትን ዒላማ መጥቃዕቲ 
ገይራቶ ኣላ።
ኣመሪካ፡ እቲ ኣብ ጥቓ መጻብቦ ሆርሙዝ 

ኣብ እትርከብ ደሴት ዘካየደቶ መጥቃዕቲ፡ 
ግብረ መልሲ ናይቲ ኢራን ኣብ ልዕሊ 
ወተሃደራዊት ነፋሪታ ዝፈጸመቶ ተግባር 
ምዃኑ ኣነጺራ ኣላ።
ፕረዚደንት ኣመሪካ ዶናልድ ትራምፕ፡ 

ድሕሪ ናይ ፍርቂ ወቕቲ ባይቶኣዊ 
ምርጫ ሃገሩ ኣብ ልዕሊ ኢራን ተወሳኺ 
መጥቃዕትታት ከካይድ መደብ ከም 
ዘይብሉ እዩ ዝገልጽ ዘሎ።
ይኹን’ምበር፡ ኣመሪካ ንሃገራት ማእከላይ 

ምብራቕ ድሉዋት ኮይነን ክጸንሓ 
ክትሕብረን እንከላ፡ ማእከላይ እዚ ናይታ 
ሃገር ከኣ መኽዘን ኣጽዋራቱ የደላድል 
ከም ዘሎ እዮም ተዓዘብቲ ዝገልጹ።
ዝሓለፈ ቀዳም፡ ፕረዚደንት ትራምፕ 

ኣብቲ ምስ ቀዳማይ ሚኒስተር እስራኤል 
ቤንያሚን ናታንያሁ ዘካየዶ ናይ ቴለፎን 
ዝርርብ፡ ቅድሚ ኣብ ልዕሊ ኢራን 
‘ሓያል’ ዝበሎ መጥቃዕቲ ምክያዱ፡ ነቲ 
ግጭት ብዲፕሎማስያዊ መንገዲ ክፈትሖ 
ጻዕርታት ከካይድ ምዃኑ ኣፍሊጡ ኣሎ።
ኣብ ዝሓለፈ ቀዳመ ሰንበት፡ ኣመሪካን 

ኢራንን ኣብ ቀጠር ዘይቀጥታዊ ዝርርብ 
ኣካይደን’ኳ እንተ ነበራ፡ እቲ ርክብ ብዘይ 
ፍረ ከም እተዛዘመ እዩ ዝግለጽ ዘሎ።
ኢራን፡ መጻብቦ ሆርሙዝ ዳግማይ 

ክኽፈት እንተ ደኣ ኮይኑ፡ ኣመሪካ ኣብ 
ልዕሊኣ ኣጽኒዓቶ ዘላ ናይ ባሕሪ ዕጽዋን 
ኣጽዲቓቶ ዘላ እገዳታትን ከተልዕሎ 
ክትጠልብ እንከላ፡ ኣመሪካ ብወገና ኣብ 
መንጎአን ዝብጻሕ ስምምዕ ንንዩክሌሳዊ 
መደባት ጣህራን ዝድርት ክኸውን ከም 
ዘለዎ እያ ተተሓሳስብ ዘላ።
ዝሓለፈ ሰኑይ፡ ኣፈኛ ሚኒስትሪ ጉዳያት 

ወጻኢ ኢራን እስማዒል ባጋይ ኣብ ዝሃቦ 
መግለጺ፡ ኣመሪካ ንሕጋዊ ጠለባት ሃገሩ 
ከተማልእ እንተ ተሰማሚዓ፡ መጻብቦ 
ሆርሙዝ ኣብ ውሽጢ ክልተ መዓልታት 
ክኽፈት ከም ዝኽእል ሓቢሩ ነይሩ።

ደ/ኮርያን ቱርኪን፡ ኣብ ሓያለ ጽላታት 
ክተሓጋገዛ ተሰማሚዐን

መራሕቲ ደቡብ ኮርያን ቱርኪን ትማሊ 
ሰሉስ ኣብ ከተማ ሶውል ኣብ ዘካየዱዎ 
ዋዕላ፡ ክልተአን ሃገራት እንተላይ ኣብ 
ጽላታት ኑክሌሳዊ ጸዓት፡ ምክልኻልን 
ትሕተ ቅርጽን ክተሓጋገዛ ከም 
እተሰማምዑ ተሓቢሩ።
እቶም መራሕቲ ብተወሳኺ፡ ደቡብ 

ኮርያን ቱርኪን ኣብ ከም ባዮቴክኖሎጅን 
ኣገደስቲ ማዕድናትን ዝኣመሰሉ ካልኦት 
መዳያት’ውን ክተሓጋገዛ ኣብ ምርድዳእ 
ከም ዝበጽሑ፡ ፕረዚደንት ደ/ኮርያ ሊ 
ምዩንግ ንጋዜጠኛታት ኣብ ዝሃቦ ጋዜጣዊ 
መግለጺ ኣመልኪቱ።
ብመሰረት ጸብጻባት ዜና፡ ቱርኪ ኣብ 

ክልተ ኣውራጃታታ ሸሞንተ ሓደስቲ 
መደበራት መመንጨዊ ኑክሌሳዊ ጸዓት 
ንምህናጽ ወጢና ኣላ። ደቡብ ኮርያ ድማ 
ኣብ ህንጸት ናይቲ ፕሮጀክት ንምውሳእ 
ልዑል ድሌትን ቅሩብነትን ተርኢ ኣላ። 
ቱርኪ ናይ ጸዓት ጠለባታ ንምምላእ 

ካብ ወጻኢ ሸሚታ ኣብ እተእትዎ ነዳድን 

ጋዝን ከም እትምርኮስ ዝጠቐሱ እቶም 
ጸብጻባት ዜና፡ እቲ ኑክሌሳዊ ፕሮጀክት፡ 
ካብዚ ምርኮሳ ንኽትላቐቕ ወሳኒ ተራ 
ክጻወት ምዃኑ ከም እትኣምን’ዮም 
ዘረድኡ።
ፕረዚደንት ሊ ኣብ 2025 ኣብ ኣንካራ 

ዑደት ኣብ ዘካየደሉ እዋን’ውን፡ ‘ቱናስ’ 
ዝተባህለ ኩባንያ ኑክሌሳዊ ጸዓት ቱርኪን 
ኮርፖረሽን ጸዓት ኤለክትሪክ ደ/ኮርያን 
ኣብ መዳይ ኑክሌሳዊ ጸዓት ንኽተሓጋገዙ 
ዘኽእል ናይ ምርድዳእ መዘክር ከቲሞም 
ምንባሮም ይዝከር። 
ሓደ ካብ ዝዓበዩ ኩባንያታት መፍረ 

መካይን ደ/ኮርያ ዝኾነ ሃይንዳይ፡ 
ዓመታዊ ኣስታት 200 ሽሕ ተሽከርከርቲ 
ዘፍሪ ፋብሪካ ኣብ ቱርኪ ከፊቱ ይሰርሕ 
ምህላዉ’ዩ ዝንገር። 
ድሕሪ 2018 ንፈለማ ግዜ ኣብ ደ/ኮርያ 

ዑደት ዘካይድ ዘሎ ፕረዚደንት ረሲፕ 
ጣይፕ ኤርዶጋን፡ ኣብቲ ምስ ፕረዚደንት 
ሊ ዘካየዶ ርክብ፡ መጠን ንግዳዊ ልውውጥ 

ክልተአን ሃገራት 
ካብ 11 ቢልዮን ናብ 
15 ቢልዮን ዶላር 
ክብ ክብል ኣብ 
ዝኽእለሉ መንገዲታት 
ኣተኲሮም ከም 
ዝዘተዩ’ውን ሓቢሩ።

ናይጀርያ - ዕጡቓት ሸሞንተ ኣባላት ፖሊስ ቀቲሎም
ትማሊ ሰሉስ፡ ዕጡቓት ጉጅለታት 

ኣብ ክፍለ ሃገር ዛምፋራ - ናይጀርያ 
ኣብ ልዕሊ ሓንቲ ብርክት ዝበሉ ኣባላት 
ፖሊስ ኣሳፊራ ዝነበረት ኣውቶቡስ 
ብዘካይደዎ መጥቃዕቲ፡ ብውሕዱ 
ሸሞንተ ኣባላት ጸጥታ ክቕተሉ 
እንከለዉ፡ ካልኦት ክልተ ሰባት ከኣ ከም 
ዝቖሰሉ ተሓቢሩ።
እቶም መንነቶም ዘይተነጸሩ ዕጡቓት፡ 

ነታ ኣውቶቡስ ምሉእ ብምሉእ ከም 
ዘዕነዉዋ፡ ሰበ ስልጣን ናይታ ክፍለ ሃገር 
ኣነጺሮም።
እቶም ሰበ ስልጣን ወሲኾም፡ ብዝሖም 

ዘይተፈልጡ ካልኦት ብርክት ዝበሉ 

ኣባላት ፖሊስ’ውን በቶም ዕጡቓት 
ተጨውዮም ከም ዘለዉ ገሊጾም።
ዛምፋራ፡ ሓንቲ ካብ’ተን ብዕጡቓት 

ጉጅለታት ተደጋጋሚ ንጥፈታት 
ጭውያን መጥቃዕትታትን ዝካየደለን 
ክፍላተ ሃገር ናይጀርያ ምዃና ይንገረላ።


	1
	2
	3
	4
	5
	6
	7
	8
	9
	10
	11
	12

